
11ገጽ

ጨካኙ የትዳር አጋር

18ገጽ

ሁለተኛውን ምዕራፍ የኮሪደር ልማት
 በተያዘለት ጊዜ ለማጠናቀቅ  

14ገጽ

በፍጥነት ማሰብ! 

ኢትዮጵያ ሶማሌላንድ ... ወደ ገጽ 4 ዞሯል

“ኢትዮጵያ ከባህር በር ... ወደ ገጽ 4 ዞሯል
ገጽ 4

 በኢትዮጵያ ህብረ ... ወደ ገጽ 4 ዞሯል

የአረንጓዴው ወርቅ 
አምራቾች ተስፋ 
ፈንጣቂ ውጤት

አስቴር ኤልያስ

አዲስ አበባ፡- የኢትዮጵያ የባህር በር ጥያቄ ተገቢ ከመሆኑም በላይ ቀደም 
ሲል ከባህር በር ባለፈ ኢትዮጵያ የውቅያኖስም ባለይዞታነቷ የሚታወቅ መሆኑ 
ታሪክ ምስክር ነው ሲሉ የአዳማ ሳይንስና ቴክኖሎጂ ዩኒቨርሲቲ መምህር 
ጥላሁን ኤርዱኖ (ዶ/ር) አስታወቁ።

ጥላሁን (ዶ/ር) በተለይ ከአዲስ ዘመን ጋር ባደረጉት ቃለ ምልልስ 
እንዳስታወቁት፤ የኢትዮጵያን የባህር በር ባለቤትነት ራሷ ኢትዮጵያ 
ብቻ ሳትሆን ምዕራባውያንም ምስራቃውያንም ከፍ ሲል ዓለም በሙሉ 
የሚያውቀው ነው። ከባህር በር በዘለለ የውቅያኖስም ባለይዞታ መሆኗን 
የታሪክ ድርሳናት ይመሰክራሉ።

እርሳቸው እንደተናገሩት፤  እኛ የባህር በር ቀርቶ የውቅያኖስ በር ያለን 

 “ኢትዮጵያ ከባህር በር ባለፈ ለውቅያኖስ 
ባለይዞታነቷም ታሪክ ምስክር ነው”

- ጥላሁን ኤርዱኖ (ዶ/ር)
በአዳማ ሳይንስ እና ቴክኖሎጂ ዩኒቨርሲቲ መምህር

ማርቆስ በላይ

ዜና ትንታኔ
19ኛው የብሔር፣ ብሔረሰቦች እና ሕዝቦች ቀን “ሀገራዊ 

መግባባት ለኀብረ ብሔራዊ አንድነት” በሚል መሪ ሃሳብ ህዳር 
29 ቀን 2017 ዓ.ም እንደሚከበር የፌዴሬሽን ምክር ቤት ገልጿል። 
ቀኑ የእርስ በርስ ትስስርን በሚያጎሉና ኅብረ ብሔራዊ አንድነትን 
በሚያጠናክር መልኩ እንደሚከበርም አስታውቋል። 

ታዲያ ህብረ ብሄራዊነት አንድነት ሲባል ምን ማለት ነው፤ 
በኢትዮጵያ ነባራዊ ሁኔታስ ይህን እንዴት ማስጠበቅ ይቻላል?

የሕገ መንግሥትና ፌዴራሊዝም አስተምህሮ ማዕከል ዋና 
ዳይሬክተር ኃይለኢየሱስ ታዬ (ዶ/ር) ለኢትዮጵያ ፕሬስ ድርጅት 
እንደገለጹት፤ ህብረ ብሔራዊነት ማለት ብሔሮች በጋራ፣በህብር 
ሆነውና በአንድነት ተሰናስለው የሚኖሩበት ሥርዓት  ነው ይላሉ።

ህብረ ብሔራዊነት እራስን በራስ የማስተዳደር ሥልጣን 
በውስጡ አለው የሚሉት ዳይሬክተሩ፣ብሔሮች የራሳቸውን ባህልና 
ቋንቋ የሚያሳድጉበት ፖለቲካዊ ሥልጣንን የሚያጎናጽፍ መሆኑንም 
ይናገራሉ።

የህብረ ብሔራዊ አስተሳሰብ ሥርዓት የተለያዩ ብሔረሰቦች 
ህብር ፈጥረው ትልቅ ሀገር እንዲመሰርቱ የሚያስችል መሆኑን 
ጠቅሰው፤ የሀገሪቱ ሕገ መንግሥት ለብሔር ብሔረሰቦችና ሕዝቦች 
እውቅና የሰጠና የሥልጣን ባለቤቶች መሆናቸውን ደንግጓል። 
ሀገሪቱ የፌዴራል ሥርዓት የምትከተል በመሆኑ ለብዝሃነት እውቅና 
መሰጠቱን ይገልጻሉ።

ኢትዮጵያ የብዝሃነት ሀገር በመሆኗ ሕገ መንግሥታዊ እውቅና 
ተሰጥቶት ክልሎች መደራጀታቸውን የሚገልጹት ኃይለኢየሱስ 
(ዶ/ር)፣ነገር ግን የፌዴራሊዝም ሥርዓት በባህሪው ለህብረ ብሔራዊ 

በኢትዮጵያ ህብረ ብሔራዊ አንድነትን እንዴት 
ማጠናከር ይቻላል?

በጋዜጣው ሪፖርተር

አዲስ አበባ፡- የኢፌዴሪ የውጭ ጉዳይ 
ሚኒስቴር የሶማሌላንድ ሕዝብ ሰላማዊና 
ዲሞክራሲያዊ ምርጫ በማካሄዱ የእንኳን ደስ 
አላችሁ መልዕክት አስተላልፏል። 

ሚኒስቴሩ የሶማሌላንድ ብሔራዊ ምርጫ 
ኮሚሽን ነጻ እና ፍትሐዊ ምርጫ ማካሄዱ 
የሚያስመሰግን ነው ብሏል። 

ኢትዮጵያ ሶማሌላንድ 
ሰላማዊና ዲሞክራሲያዊ 

ምርጫ በማካሄዷ 
የእንኳን ደስ አላችሁ 

መልዕክት አስተላለፈች

ዜና

በጋዜጣው ሪፖርተር 

አዲስ አበባ፦ የኢትዮጵያ አየር መንገድ በቢዝነስ ተጓዦች 

ዘርፍ ለ5ኛ ጊዜ ተሸለመ።  የኢትዮጵያ አየር መንገድ 
በ2024 የቢዝነስ ተጓዦች ሽልማት ውድድር ‘ምርጥ 
የአፍሪካ አየር መንገድ’ በመባል ተሸለመ። ሽልማቱ 

በዘርፉ ለአምስተኛ ተከታታይ ዓመታት የተገኘ መሆኑን 
የአየር መንገዱ መረጃ አመላክቷል። ሽልማቱን ተከትሎም  
ደንበኞቹ ለሰጡት ድጋፍ ምሥጋና አቅርቧል።

የኢትዮጵያ አየር መንገድ  ለአምስተኛ ጊዜ 
‘ምርጥ የአፍሪካ አየር መንገድ’  ተባለ

አመለወርቅ ከበደ

አዲስ አበባ፡- የስራና ክህሎት ሚኒስቴር በውጭ 
ሀገር ስራ ስምሪት ለዜጎች ትክክለኛ መረጃ ተደራሽ 
ማድረግ ላይ ትኩረት ሰጥቶ ሊሰራ እንደሚገባ በሕዝብ 
ተወካዮች ምክር ቤት የሰው ሀብት፣ ስራ ስምሪት እና 
የቴክኖሎጂ ጉዳዮች ቋሚ ኮሚቴ አሳሰበ። በሩብ 
ዓመቱ 87 ሺህ 67 ዜጎች በውጭ ሀገር የስራ ስምሪት 
መላካቸውም ተገልጿል።

የስራና ክህሎት ሚኒስቴር የ2017 በጀት ዓመት 
እቅድ እና የመጀመሪያ ሩብ ዓመት አፈጻጸም ሪፖርት 
በኢፌዴሪ የሕዝብ ተወካዮች ምክር ቤት ለሰው ሀብት፣ 
ስራ ስምሪት እና የቴክኖሎጂ ጉዳዮች ቋሚ ኮሚቴ 
አቅርቧል።

በወቅቱ የቋሚ ኮሚቴው ሰብሳቢ ነገሪ ሌንጮ 
(ዶ/ር) በሰጡት ማብራሪያ እንደገለጹት፤ የውጭ ሀገራት 
የስራ ስምሪትን በተመለከተ ለዜጎች ከህገወጥ አካላት 
የተሳሳተ መረጃ  የሚሰራጩበት ሁኔታ ይታያል።ከዚህ 
መነሻነት መስሪያ ቤቱ ትክክለኛ መረጃ በማድረስ ረገድ  
ትኩረት ሰጥቶ ሊሰራ ይገባል።

መንግሥት ወደ ካናዳ፣ አሜሪካና ኖርዌይ ሀገራት 
ዜጎችን ለስራ እንደሚልክ ምንጫቸው ትክክለኛ ካልሆነ 
አካላት መረጃ ይሰራጫል ያሉት ሰብሳቢው፤ለሁሉም 
ዜጎች ባይሆንም፤ በተለየ መልኩ ወደ ውጭ ሀገራት 
ለስራ መሄድ የሚፈልጉ እና ተጨማሪ ስልጠና ለማግኘት 
የሚፈለጉ አካላት ትክክለኛውን መረጃ ከምን አይነት 
የሚዲያ መረጃ መውሰድ እንዳለባቸው  በመለየት 
የሚዲያ ግንኙነት ስራ መስራት ይጠበቃል ሲሉ 
አስረድተዋል። 

ከውጭ ሀገራት ስምሪት ጋር ተያይዞ፤ ለራሳቸው 
ጥቅም ሲሉ ዜጎች ጥራት ያለው ስልጠና ሳያገኙ 
እንዲሄዱ፣ ትክክለኛ ያልሆነ መረጃ የሚያደርሱ 
እና በህገወጥ መንገድ ወደ ውጭ ሀገራት እንዲሄዱ 
የሚያደርጉ ህገወጥ አካላት መኖራቸውን ጠቁመው፤ 
በዚህ ረገድም መስሪያ ቤቱ ጥብቅ ክትትል በማድረግ 
ህገ ወጦችን ተጠያቂ በማድረግ ላይ መስራት እንዳለበት 
ጠቁመዋል።

 ነገሪ (ዶ/ር)  እንደተናገሩት፤ እስካሁን ድረስ ወደ 

ሚኒስቴር መሥሪያ ቤቱ የውጭ ሀገር ሥራ ስምሪት 
መረጃ ተደራሽነት ላይ ሊሠራ እንደሚገባ ተጠቆመ

ውጭ ሀገራት  ለስራ ከሚወጡት አብዛኛዎቹ በዝቅተኛ 
ሙያ ያሉ፣ የተወሰነ ክህሎት ያላቸው እና ክህሎት 
የሌላቸው ናቸው። በቀጣይ በሚሰሩ ስራዎች በተለያዩ 
የሙያ መስኮች የሰለጠኑ ዜጎችን በመላክ ላይ ትኩረት 
መደረግ አለበት።

ከዚህ በፊት በኢኮኖሚ ዲፕሎማሲ ላይ ትኩረት 
ተሰጥቶ እንደሚሰራ በማንሳት፣ የስራ ስምሪት ዲፕሎማሲ 
ላይ መስራት ያስፈልጋል። ከተቻለም በተለያዩ ሀገራት 
በሚገኙ የኢትዮጵያ ኤምባሲዎች በዚህ ዘርፍ ላይ የሚሰራ 
አታሼ መድቦ መስራት ቢቻል ሲሉ ሃሳባቸውን ሰጥተዋል።

በተጨማሪም የቻይናን ተሞክሮ በመውሰድ 
በኢትዮጵያ የሚገኙ  አቅም ያላቸው ስራ ተቋራጮች፤ 
በቀጣናው ተወዳዳሪነታቸውን ለማሳድግ እና ከሀገር 
ውጭም ወጥተው በመስራት  የስራ ገበያ እንዲኖር መርሃ 
ግብር ተይዞ ቢሰራ መልካም ነው ብለዋል።

የስራና ክህሎት  ሚኒስትር ወይዘሮ ሙፈሪያት ካሚል  

በበኩላቸው እንደተናገሩት፤ በበጀት ዓመቱ ሩብ ዓመት 
619 ሺህ 523 የስራ እድል ተፈጥሯል። 87 ሺህ 67 ዜጎች 
በውጭ ሀገር ለስራ ስምሪት ተልከዋል። 

በአጠቃላይ በበጀት ዓመቱ ለአራት ነጥብ ዘጠኝ 
ሚሊዮን ዜጎች የስራ እድል ለመፍጠር የታቀደ መሆኑን 
አውስተው፤ ይህም በባለፈው በጀት ዓመት የተፈጠረውን 
አራት ነጥብ አንድ ሚሊዮን የስራ እድል መሰረት ያደረገ 
እቅድ መሆኑን ገልጸዋል።

ክህሎት ያላቸውን ዜጎች በተለይም በህክምና፣ 
በምህንድስና እና በሌሎች የሙያ ዘርፎች በርከት ያሉ 
ፍላጎቶች ያሉ ቢሆንም፤ መሟላት ያሉባቸው  ዓለም አቀፍ 
የምስክር ወረቀቶች ስላሉ እነዚህን ለማሟላት እየተሰራ 
መሆኑን ጠቁመዋል። 

በጤና ዘርፍ ከነርስ ጀምሮ እስከ ስፔሻሊስት ድረስ 
ከፍተኛ ፍላጎት ስላለ ከጤና ሚኒስቴር ጋር እየተሰራ 
ይገኛል ብለዋል።

ሳሙኤል ወንደሰን 

አዲስ አበባ:- ሕገ ወጥ (መደበኛ ያልሆነ) 
ስደት አሁንም ዜጎችን ለከፋ አደጋ እያጋለጠ 
መሆኑን በመገንዘብ በትኩረት ልንሠራ ይገባል ሲል 
የሴቶችና ማህበራዊ ጉዳይ ሚኒስቴር ገለጸ።

ለሶስት ዓመታት የስደት ተመላሾችን ተጠቃሚ 
የሚያደርግ ሁለተኛ ዙር ፕሮጀክት ትናንት ይፋ 
ሆኗል። 

ፕሮጀክቱ የፍልሰት አስተዳደርን የበለጠ 
ለማጠናከር፣ ስደተኞችን ለመጠበቅ እና 
በኢትዮጵያ ያለውን መደበኛ ያልሆነ ስደት 
ለመቅረፍ ያለመ መሆኑ ተገልጿል። 

የሴቶችና ማህበራዊ ጉዳይ ሚኒስቴር 
ሚኒስትር ዴኤታ ሁሪያ አሊ በወቅቱ እንደገለጹት፤ 
መደበኛ ሕገ ወጥ ስደት አሁንም ዜጎችን ለከፋ 
አደጋ እያጋለጠ መሆኑን መገንዘብ ይገባል። 
ለዚህም የኢትዮጵያ መንግሥት ሕገ ወጥ ስደትን 
ለመከላከል የግንዛቤ ማስጨበጥ ሥራዎች ሲሠራ 
ቆይቷል።አሁንም በትኩረት ልንሠራ ይገባል።

ደህንነቱ የተጠበቀ፣ መደበኛ እና ክብር 
ያለው ስደት በሕገወጥ ስደት ወቅት የሚያጋጥሙ 
አደጋዎችን እንደሚያስቀር ገልጸው፤ኢትዮጵያና  
ኔዘርላንድ ሕገ ወጥ ስደትን ለመዋጋት 
አጋርነታቸውን አጠናክረው እንደሚቀጥሉ 
ገልጸዋል።

በዚህም ተመላሽ ስደተኞችን መልሶ 
ማቋቋምና ድጋፍ ማድረግ፣ በስደት አስተዳደር እና 
ጥበቃ ጉዳዮች ላይ የአቅም ማጎልበት ሥራዎችን 
በሚመለከት ከኔዘርላንድ መንግሥት ጋር በትብብር 
የተለያዩ ሥራዎች መከናወኑን ገልጸዋል። 

በኢትዮጵያ የኔዘርላንድ  አምባሳደር ክሪስቲን 
ፒሬን በበኩላቸው፤ ይህንን አጋርነት በማራዘም 
ኔዘርላንድ እና ኢትዮጵያ የስደትን ውስብስብ 
ችግሮች ለመቅረፍ ቀጣይነት ያለው ትብብር 
እንደሚኖራቸው አመልክተዋል። 

እ.ኤ.አ. በ2021 የተጀመረው የፍልሰት ዘላቂ 
መፍትሔዎች ለማምጣት የሚደረግ ትብብርና 
አጋርነት ፕሮግራም ቀደም ሲል ስደተኞችን እና 
ከስደት ተመላሾችን በመደገፍ ረገድ ጉልህ እመርታ 
ማምጣቱን ተናግረዋል። 

የስደት ተመላሾችን ተጠቃሚ በሚያደርገው 
በዚህ ፕሮጀክት ሕገ ወጥ ስደትን በመከላከል፣ 
በመልሶ ማቋቋም፣ በአቅም ግንባታ እና መደበኛ 
ባልሆነ የስደት አደጋዎች ላይ የግንዛቤ ማስጨበጫ 
ሥራዎች ላይ ትኩረት እንደሚያደርግ ጠቁመዋል።

ሕገ ወጥ ስደት 
ዜጎችን ለከፋ አደጋ 

እያጋለጠ ነው
- የስደት ተመላሾችን ተጠቃሚ 
የሚያደርግ  ፕሮጀክት ይፋ ሆነ 

ዜና

ቃልኪዳን አሳዬ 

አዲስ አበባ፦ ኢትዮጵያ ለኢንቨስትመንት የሰጠችው 
ትኩረት በቀጣናው የትብብር ማዕከልና ተመራጭ መዳረሻ 
እያደረጋት መሆኑን የገንዘብ ሚኒስትር አህመድ ሺዴ 
ተናገሩ።  

የገንዘብ ሚኒስትሩ አህመድ ሺዴ የቻይና አፍሪካ 
(ኢትዮጵያ) የኢኮኖሚና ንግድ ትብብር ጉባኤ (ኮንፈረንስ)  
በዓድዋ ድል መታሰቢያ ሲካሄድ እንደገለጹት፤ ኢትዮጵያ 
ወደ ተሟላ የማክሮ ኢኮኖሚ ማሻሻያ ትግበራ መግባቷን 
ተከትሎ የካፒታል ገበያ፣ የባንክ ኢንዱስትሪውና ሌሎችም 
አዳዲስ ዘርፎችም ለውጭ ኢንቨስተሮች ክፍት ተደርገዋል። 
እንዲሁም ለባለሀብቶች ምቹ የአሰራርና የህግ ማሻሻያዎች 
መደረጋቸው በቀጣናው የትብብር ማዕከልና ተመራጭ 
መዳረሻ እንድትሆን እያደረጋት ነው።

ኢትዮጵያ ባላት ስትራቴጂካዊ አቀማመጥ፣ የሰው 
ኃይል፣ የተፈጥሮ ሀብትና ሌሎችም ምክንያቶች ቻይና 
ትልቋ የኢትዮጵያ የንግድና የኢንቨስትመንት አጋር መሆኗን 
ያነሱት ሚኒስትሩ፤ ኢትዮጵያ በርካታ ኢኮኖሚያዊ 
ሪፎርሞችን በማካሄድ ገበያ መር የውጭ ምንዛሬ አሰራርን 
በመከተል የውጭ ቀጥተኛ ኢንቨስትመንት ለመሳብ ጥረት 
እያደረች ነው ብለዋል።

የጂያንግሱ ግዛት ባለሀብቶች ኢትዮጵያ ውስጥ 
በተለያዩ ዘርፎች 76 ኩባንያዎችን ከፍተው እየሰሩ 
መሆናቸውን የገለጹት አቶ አህመድ፤ የቻይና ባለሀብቶች 
በዋና ዋና የኢኮኖሚ ዘርፎች ማለትም በግብርናው፣ 
በማዕድን፣ በዲጂታልና በማምረቻው ዘርፍ ኢንቨስት 
በማድረግ እንዲሰማሩ ጥሪ አቅርበዋል።

የውጭ ጉዳይ ሚኒስትር ዴኤታ አምባሳደር ምስጋኑ 
አረጋ በበኩላቸው፤ ይህ ጉባኤ ከኢትዮጵያ አልፎ መላው 
አፍሪካውያን ከቻይና ጋር ለሚያደርጉት የጠበቀ ግንኙነት 
መሠረት የሚጥል መሆኑን ገልጸው፤ ቻይና ለኢትዮጵያ 
በመሠረተ ልማት ዝርጋታ፣ በስራ ዕድል ፈጠራ፣ በቴክኖሎጂ 
ሽግግርና በሌሎችም ዘርፎች ትልቅ አስተዋጽኦ እያደረገች 
መሆኑን ጠቁመዋል።

ኢትዮጵያና ቻይና ሁሉን አቀፍ ስትራቴጂካዊ ግንኙነት 
እንዳላቸው ያነሱት አምባሳደሩ፤ ቻይና ትልቋ የኢትዮጵያ 
የንግድና የኢንቨስትመንት አጋር መሆኗን ተናግረዋል።

ጉባኤው የሁለቱን ሀገራት እንዲሁም በቻይናና አፍሪካ 
መካከል ያለውን የምጣኔ ሀብትና የንግድ ግንኙነት የበለጠ 
ለማጠናከር ትልቅ ፋይዳ እንዳለው ገልጸው፤ ሀገራት  

በመሠረተ ልማት፣ በኢንዱስትሪያላይዜሽን፣ በቴክኖሎጂ 
ሽግግርና አቅም ግንባታ ጠንካራ ትብብር እንዳላቸውና 
በቻይና ባለሀብቶች የተከናወኑ ተግባራት ተጨባጭ ለውጥ 
ማስገኘታቸውን ገልጸዋል።

እንደ ሚኒስትር ዴኤታው ገለጻ፤ ኢትዮጵያ በቻይና 
አፍሪካ የትብብር ፎረምና በቤልት ኤንድ ሮድ ኢኒሼቲቭ 
የነቃ ተሳትፎ በማድረግ ያላት የምጣኔ ሀብት ትብብር 
ተጠናክሮ እንዲቀጥል አድርጋለች። ቻይና ለአፍሪካ ልማት 
ለምታደርጋቸው ትብብሮችም ኢትዮጵያ ቁልፍ አጋር ናት።

የጂያንግሱ ግዛት ዋና ገዥ ሹ ኩሊን የግዛቷን የምጣኔ 
ሀብትና ኢንቨስትመንት አቅም ባብራሩበት ወቅት ግዛቷ 
በቻይና በፈጣንና በሁለንተናዊ ኢኮኖሚያዊ እድገት 
ተጠቃሽ መሆኗን ገልጸው፤ በሰው ኃይል ልማት ላይ 
እየተሰራ ባለው ስራ 172 የከፍተኛ ትምህርት ተቋማት 
ማፍራት መቻሏን ጠቁመዋል። 

ሚስተር ሹ ኩሊን  እንደሚናገሩት፤ ባለፈው ዓመት 
በጂያንግሱ ግዛትና በኢትዮጵያ መካከል በወጪና ገቢ 
ንግድ ከ480 ሚሊዮን ዶላር በላይ ተንቀሳቅሷል። 
ኢትዮጵያ የጂያንግሱ ግዛት ንግድና ኢንቨስትመንት 

ጠንካራ አጋር ስትሆን በአሁኑ ወቅትም የግዛቷ በርካታ 
ባለሀብቶች በኢትዮጵያ በተለያዩ ኢንቨስትመንት ዘርፎች 
ተሰማርተዋል።

ጉባኤው በቀጣይም ከአፍሪካ ጋር በግብርና፣ በመሠረተ 
ልማት፣ በኢንዱስትሪና ሌሎች የትብብር መስኮች ጠንካራ 
አጋርነት ለመፍጠር የሚያግዝ ነው ያሉት ሚስተር ሹ፤ 
ቻይና ከኢትዮጵያና ከአፍሪካ ጋር ያላትን የንግድና ምጣኔ 
ሀብት ትብብር የበለጠ እንደሚያጠናክረው አመላክተዋል። 

ሚስተር ሹ ጂያንግሱ፤ ግዛቷ ትልቅ የምጣኔ ሀብትና 
ኢንቨስትመንት አቅም እንዳላት ገልጸው፤ በቀጣይም 
ኢትዮጵያን ጨምሮ ከአፍሪካ ጋር በግብርና፣ በታዳሽ 
ኃይል፣ መሰረተ ልማት፣ ኢንዱስትሪና ሌሎች የትብብር 
መስኮች ጠንካራ አጋርነት ለመፍጠር እንሰራለን ነው 
ያሉት።

በጉባኤው ላይ በኢትዮጵያ ስለሚገኙ የኢንቨስትመንት 
አማራጮች ገለጻ የተደረገ ሲሆን፤ የገንዘብ ሚኒስትር 
አህመድ ሺዴና ሌሎች ከፍተኛ የመንግሥት ኃላፊዎች፣ 
የአፍሪካ ሀገራት አምባሳደሮች፣ የኢትዮጵያ የቢዝነስ 
ማህበረሰብ ተወካዮች ተገኝተዋል።

ኢትዮጵያ ለኢንቨስትመንት የሰጠችው ትኩረት በቀጣናው 
ተመራጭ መዳረሻ እያደረጋት ነው

ፎ
ቶ

 ገ
ባቦ

 ገ
ብ

ሬ

ታደሠ ብናልፈው

አዲስ አበባ፡- ምሁራን  ለጋራ ሀገራዊ ችግሮች  የጋራ 
መፍትሔ እንዲያገኙ መስራት  እንዳለባቸው የሀገራዊ  
ምክክር ኮሚሽን ኮሚሽነር ፕሮፌሰር መስፍን አርአያ 
ገለጹ።

የኢትዮጵያ ሀገራዊ ምክክር ኮሚሽን ከ50 ከፍተኛ 
የትምህርት ተቋማት ምሁራንና የተማሪ ተወካዮች ጋር  
በትናትናው ዕለት ውይይት አካሂዷል። 

የሀገራዊ  ምክክር ኮሚሽን ዋና ኮሚሽነር ፕሮፌሰር 
መስፍን አርአያ በወቅቱ እንደገለጹት፤ ምሁራን  ለጋራ 
ሀገራዊ ችግሮች ዘላቂ የጋራ መፍትሔ እንዲያገኙ ያላቸው  
ሚና ከፍተኛ ነው። ኢትዮጵያ እየገጠማት ያለውን 
አንኳር ችግር ነቅሶ በማውጣት  መፍትሔ እንዲያገኙ 
መስራት ትልቅ ሚናና ኃላፊነት አለባቸው ።

የሀገሪቱ ዋነኛ ከሆኑ ተቋማት መካከል ከፍተኛ 
የትምህርት ተቋማት ይገኙበታል ያሉት ዋና ኮሚሽነሩ፤ 
በከፍተኛ ትምህርት ተቋማት የሚገኙ ምሁራን ሀገሪቱ 
እየገጠማት ያለውን አለመግባባትና ግጭት ለመፍታት 
መስራት እንዳለባቸው አመልክተዋል።

ኮሚሽኑ በምክክር ሰላምንና መግባባትን ለማምጣት 
እየሰራ ነው፤ እየሰራ ያለውን ስራ አጠናክሮ በማስቀጠል 
የተቋቋመበትን  ዓላማ እውን ለማድረግ የምሁራን ሃሳብና 
መፍትሔ አስፈላጊ ነው።  ከምሁራን ጋር ለጋራ ችግራችን 
የጋራ መፍትሔ ለመስጠት እንወያያለን፤ እንመካከራለን 
ሲሉ ጠቁመዋል።

የምክክር ኮሚሽኑ ሀገራዊ መግባባትን ለማምጣት 

ምሁራን ሀገራዊ ችግሮችን ነቅሶ በማውጣት መፍትሔ 
እንዲያገኙ መሥራት አለባቸው

በዘጠኝ ክልሎችና በሁለት ከተማ አስተዳደሮች 
አጀንዳ ማሰባሰብና የመወያየት ስራ ተሰርቷል፤በቀጣይ 
በትግራይ፣ በአማራና በኦሮሚያ ክልሎች ተሳታፊዎችን 
የመለየት፤ አጀንዳ የማሰባሰብና የመመካከር ስራ ይሰራል 
ብለዋል።

ግጭትና ጦርነት ላይ የነበሩ ሀገራት ችግራቸውን 

በምክክር ፈትተው ሰላምና እድገታቸውን እያሳለጡ 
ይገኛሉ ያሉት ፕሮፌሰሩ፤  በኢትዮጵያ ዘላቂ ሰላም 
ለማምጣት እየሰራን ነው ሲሉ ተናግረዋል።

ኮሚሽነር ዮናስ አዳዬ (ዶ/ር) በበኩላቸው፤ ችግርን 
በጦር መሳሪያ መፍታት አይቻልም፤ መፍትሔው  
መመካከር ነው።የምክክር ኮሚሽን ሀገራዊ መግባባትን 
ለማምጣት እየሰራ ነው፤ እየሰራ ባለውም ስራም 
ስለምክክር ግንዛቤ የማስጨበጥና አጀንዳ የማሰባሰብ 
ስራ እየሰራ ነው ።

ምክክሩን አካታች ለማድረግ እየተሰራ ባለው 
ስራ ኮሚሽኑ ስራ ሲጀምር ሶስት የፖለቲካ ፓርቲዎች 
አብረው ሲሰሩ እንደነበር አውስተው፤ በአሁኑ ጊዜም 
ከኮሚሽኑ ጋር አብረው የሚሰሩ የፖለቲካ ፓርቲዎች 50 
መድረሳቸውን ገልጸዋል።

ምሁራን ሀገራዊ መግባባት እንዲመጣ እያደረጉት 
ያለው ተሳትፎ የሚበረታታ ቢሆንም ይበልጥ ተጠናክሮ 
መቀጠል እንደሚኖርበት ኮሚሽነር  አባዬ ኦጋቶ (ዶ/ር)
ተናግረዋል።

ኢትዮጵያ አስከፊ ግጭት አስተናግዳለች፤ 
ልዩነቶችንና ግጭቶችን ለመፍታት የምሁራን ሚና ትልቅ 
ነው ብለዋል።

ምሁራን ችግሮችን ነቅሰው በማውጣት መፍትሔ 
ለመስጠት የሚያስችል እውቀትና አቅም አላቸው።

ችግሮቻችንን በጠመንጃ ሳይሆን በምክክር መፍታት 
ባህል በማድረግ ረገድ ምሁራን ትልቅ ድርሻ መወጣት 
ይጠበቅባቸዋል ሲሉ ገልጸዋል።

ሄለን ወንድምነው

አዲስ አበባ፡- በ2017 በጀት ዓመት አራት ወራት 
ከጥራጥሬና ቅባት እህሎች ከ156 ሚሊዮን ዶላር በላይ ገቢ 
መገኘቱን የንግድና ቀጣናዊ ትስስር ሚኒስቴር አስታወቀ። 
13ኛው ዓለም አቀፍ የጥራጥሬና ቅባት እህሎች ጉባኤ 
ከህዳር 10 ቀን እስከ ህዳር 11 ቀን 2017 ዓ.ም በአዲስ አበባ 
እንደሚካሄድ ተመላክቷል።

የጉባኤው (ኮንፈረንሱ) አዘጋጆች የንግድና ቀጣናዊ 
ትስስር ሚኒስቴር እና የኢትዮጵያ ጥራጥሬ፣ ቅባት 
እህሎችና ቅመማ ቅመም አዘጋጅቶ ላኪዎች ማህበር 
ጉባኤውን አስመልክተው ትናንት ለመገናኛ ብዙኃን 
መግለጫ ሰጥተዋል።

የንግድና ቀጣናዊ ትስስር ሚኒስትር ዴኤታ ያስሚን 
ወሀብረቢ እንደገለጹት፤ ኢትዮጵያ ከጥራጥሬና ቅባት 
እህሎች ካላት የምርት አቅም አንጻር ማግኘት የሚገባትን 
የውጭ ምንዛሬ እያገኘች ባይሆንም በ2017 በጀት ዓመት 
የመጀመሪያው አራት ወራት የተገኘው  የገቢ አፈጻጸም 
ካለፉት ጊዜያት መሻሻል አሳይቷል።

በ2017 በጀት ዓመት አራት ወራት ከቅባት እህል 66 
ሚሊዮን ከጥራጥሬ  ደግሞ  90 ሚሊዮን በድምሩ ከ156 
ሚሊዮን ዶላር በላይ መገኘቱን አስታውቀዋል።

በአራት ወራት ወደ ውጭ ለመላክ ከታቀደው የምርት 
መጠንና የውጭ ምንዛሬ ገቢ አንጻር በአማካኝ የእቅዱን 
ከ95 በመቶ በላይ ማሳካት መቻሉን አመልክተው፤ባለፈው 
ዓመት ስድስት ነጥብ ሶስት ሚሊዮን ኩንታል የጥራጥሬ 
እና ቅባት እህሎች ወደ ውጭ ተልኮ 675 ሚሊዮን ዶላር 
መገኘቱን አስታውሰዋል።

የማክሮ ኢኮኖሚ ማሻሻያው የወጪ ንግድ ገቢ 
እንዲያድግ አስተዋጽኦ እያበረከተ መሆኑን ገልጸው፤ 
በቀጣይ ኢትዮጵያ በጥራጥሬ እና ቅባት እህሎች ያላትን 
አቅም በማስተዋወቅ አሁን ከሚገኘው ገቢ በላይ ለማግኘት 
በትብብር መስራት እንደሚጠይቅ ተናግረዋል። 

  በሌላ በኩል 13ኛው ዓለም አቀፍ የጥራጥሬና ቅባት 
እህሎች ጉባኤ ከህዳር 10 ቀን እስከ ህዳር 11 ቀን 2017 
ዓ.ም በአዲስ አበባ እንደሚካሄድ አመላክተዋል።

በጉባኤው ከ22 እስከ 25 የሚደርሱ የዓለም ሀገራት 
ይሳተፋሉ ተብሎ እንደሚጠበቅ ጠቁመው፤ እስካሁን 
ከ110 በላይ ተሳታፊዎች መመዝገባቸውን አስረድተዋል።

ከኢትዮጵያም ከ430 በላይ ላኪዎች፣ አምራቾች፣ 
ጥናት አቅራቢዎች እና ሌሎች ባለድርሻ አካላት ይሳተፋሉ 
ብለዋል።

ጉባኤው ኢትዮጵያ በጥራጥሬና ቅባት እህሎች 
ምርት እና ወጪ ንግድ ያላትን እምቅ ሀብት ለዓለም 
በማስተዋወቅ የውጭ ምንዛሪ ገቢን ለማሳደግ ጉልህ ሚና 
ያለው መሆኑን ገልጸው፤ምርትን ከማስተዋወቅ ባለፈም 
የገበያ ትስስርን ለመፍጠር እና የገበያ መዳረሻ ሀገራትን 
ለማስፋፋት እንደሚያግዝ ተናግረዋል።

የኢትዮጵያ ጥራጥሬ፣ ቅባት እህሎችና ቅመማ ቅመም 
አዘጋጅቶ ላኪዎች ማህበር ፕሬዚዳንት ኤዳኦ አብዲ 
በበኩላቸው እንደገለጹት፤ የግብርና ምርቶች ለኢትዮጵያ 
ወሳኝ የኢኮኖሚ አውታር ናቸው። እነዚህን ሰብሎች 
በሚፈለገው ደረጃ በማልማት ትርፋማ እና ዓለም አቀፍ 
ተወዳዳሪ እንዲሆኑ መስራት ይገባል።

ሀገር አቀፍ ላኪዎች፣ አምራቾች እና ሌሎች ባለድርሻ 
አካላት ምርትን በጥራት ለዓለም ገበያ ለማዳረስና 
ለማስተዋወቅ የሚያስችል ዓለም አቀፍ ጉባኤ መዘጋጀቱን 
አስታውቀዋል።

ጉባኤው የአፍሪካ አህጉር ነጻ የንግድ ቀጣና እና 
የዓለም ንግድ ድርጅት ለሚያመጧቸው የመወዳደሪያ 
መስፈርቶች የኢትዮጵያ ላኪዎች ልምድ እንዲቀስሙ 
እንደሚያስችል ገልጸዋል።  

በጉባኤው ከተለያዩ የዓለም ሀገራት የተውጣጡ 
ገዢ ኩባንያዎች ሌሎች ባለድርሻ አካላት መሳተፋቸው 
ለኢኮኖሚውና ለቱሪዝም ዘርፉ ከፍተኛ አስተዋጽኦ 
አለው ብለዋል።

ከጥራጥሬና ቅባት 
እህሎች ከ156 ሚሊዮን 
ዶላር በላይ ገቢ ተገኘ

- ዓለም አቀፍ የጥራጥሬና ቅባት 
እህሎች ጉባኤ ሊካሄድ ነው

አህመድ ሺዴ

 ፕሮፌሰር መስፍን አርአያ



አዲስ ዘመን   ቅዳሜ ኅዳር 7 ቀን 2017 ዓ.ምገጽ 4

ዜና

ቃልኪዳን አሳዬ

ዜና ሐተታ
አቶ ታጠቅ ደምሴ በቤንች ሸኮ ዞን ጉራፋርዳ 

ወረዳ በቡና ኢንቨስትመንት ላይ የተሰማሩ ባለሀብት 
ናቸው።በአሁኑ ጊዜ በ254 ሄክታር መሬት ላይ የቡና እርሻ 
ልማት በማካሄድ ላይ ይገኛሉ። የቡና ኢንቨስትመንት 
ስራ አድካሚ፣ ትልቅ ካፒታል የሚጠይቅ ቢሆንም 
ለበርካታ ዜጎች ሰፊ የስራ ዕድል ለመፍጠር የሚያስችል 
ዘርፍ መሆኑን ይናገራሉ። 

በአሁኑ ወቅት ለኢትዮጵያ ምርት ገበያ ምርታቸውን 
በማቅረብ ላይ የሚገኙት አቶ ታጠቅ፤ የግብርና 
ባለሙያዎች እስከታች ድረስ ወርደው ከችግኝ አፈላል 
ጀምሮ ክትትል በማድረግ ለአምራቹ የሚያደርጉት ድጋፍ 
የሚበረታታ መሆኑን ነው የተናገሩት።

ከዚህ ቀደም የተወሰኑ ባለሀብቶች ብቻ በቡና 
ኢንቨስትመንት ላይ ተሰማርተው ይሰሩ ነበር።  በአሁኑ 
ወቅት አርሶ አደሩ ቡና በጥራት ወደ ማምረት የገባበት 
ሁኔታ አለ የሚሉት ባለሀብቱ፤ ይህም እንደሀገር 
የተገኘውን የቡና ምርታማነት ደረጃ ከፍ ለማድረግ 
ያስቻለ እንደሆነና መንግሥትም በዘርፉ ላይ የሚስተዋሉ 
የመሰረተ ልማት ክፍተቶችን መቅረፍ ከቻለ የተሻለ 
ማምረት የሚቻልበት እድል መኖሩን አመላካች መሆኑን 
ይጠቁማሉ።

አቶ ታጠቅ እንደሚገልጹት፤ በ2012 እና 2013 
ዓ.ም በአካባቢው መጠነኛ የሰላምና ጸጥታ ችግሮች 
በመኖራቸው ለተወሰኑ ጊዜያት ስራ ተቀዛቅዞ ነበር። 
በአሁኑ ወቅት አንጻራዊ ሰላም ተገኝቶ ሁሉም ሰው ወደ 
ስራ ገብቷል።ይህም ለሀገር ኢኮኖሚ ፋይዳ ሊያመጣ 
በሚችል ሁኔታ ቡና ጥራቱን በጠበቀ መንገድ እንዲመረት 
ሁሉም የበኩሉን አስተዋጽኦ ለማበርከት ጥረት በማድረግ 
ላይ ይገኛል።

ሰፊ መሬት በመያዝና በርካታ ችግኞችን 
በመትከል ምርታማነት ይገኛል የሚል የተሳሳተ እሳቤ 
እንደነበራቸው የሚያነሱት ባለሀብቱ፤ በስራው ረጅም 
ዓመታትን በማሳለፋቸው ከአነስተኛ ማሳ ጥራት ያለው 
ምርት በማምረት የተሻለ ገቢ በማግኘት ራስንም ሆነ 
ሀገርን መጥቀም እንደሚቻል መገንዘባቸውን ይናገራሉ።  

የትኛውም መሬት ያለው ኢንቨስተር የተሻለ ምርት 
በማምረት በዓለም ገበያዎች ላይ ተወዳዳሪ መሆን 
እንደሚፈልግ የሚጠቁሙት አቶ ታጠቅ፤ ምርታቸውን 
በማሳደግና ገበያ በማፈላለግ ከሶስት ዓመታት በላይ ቡናን 
ለዓለም ገበያ ለማቅረብ ማቀዳቸውን  ያመላክታሉ።

ትክክለኛ ሂደትን ባልጠበቀ መልኩ ማዘጋጀት 
የቡናውን ጥራት የሚቀንሰው በመሆኑ ከባለሙያዎች 
የሚሰጠውን ድጋፍ ተከትሎ ማዘጋጀት አስፈላጊ እንደሆነ 

የአረንጓዴው ወርቅ አምራቾች 
ተስፋ ፈንጣቂ ውጤት

ከ1ኛ ገጽ የዞረ

ሀገራት ውስብስብ ነው ይላሉ።
ብዝሃ ብሔር ያለበት ሀገር ብዝሃ የሆነ 

ማህበራዊ፣ኢኮኖሚያዊ፣ፖለቲካዊ ጥያቄዎች እንዳለበት 
ገልጸው፤ ጥያቄዎቹን በብዝሃነትና በአንድነት መካከል 
ሚዛን በጠበቀ መልኩ በመመለስ እንደሀገር በጋራ 
መቀጠል የሚያስችል መሆኑን ይገልጻሉ። 

የፌዴራሊዝም አስተሳሰብ መነሻው የአብሮነት እሳቤ 
መሆኑን ጠቅሰው፤ ሀገራዊ ማንነቱን ከብሔራዊ ማንነትና 
ከራስ አስተዳደር ጋር አስተሳስሮ መሄድ እንደሚጠይቅ 
ይናገራሉ።

በፌዴራሊዝም ሥርዓት ውስጥ ህብረ ብሔራዊነት 
ብሔሮች በሚኖሩበት አካባቢ ላይ የራስን በራስ 
የማስተዳደር መብት እንደሚሰጥ በመግለጽ፤ ነገር ግን 
በክልሉ ውስጥ የሚገኙ የሌሎች የማህበረሰብ ክፍሎች 
ፖለቲካዊና ዲሞክራሲያዊ መብት ላይከበር ይችላል 
የሚል ስጋት እንዳለ ያስረዳሉ።

የእኔ ክልል ስለሆነ የእኔ ባህል፣ቋንቋ፣ፍላጎት 
የሚስተናገድበት ነው የሚል እሳቤ እንደሚፈጠር 

ገልጸው፤ የራሴ ብቻ ፣እኔ ብቻ ነኝ መጠቀም ያለብኝ ብሎ 
ማሰብ አግላይ ብሔርተኝነት በሀገሪቱ ውስጥ እንዲታይ 
ያደርጋል ይላሉ።

በማንነት የተመሰረተ ክልል የራሱ 
መንግሥት፣ሚዲያ፣የሥራ ቋንቋ፣ባንዲራ ያለው በመሆኑ 
ለምን የራሴን ሀገር አልመሰርትም የሚል ፍላጎት ሊያሳድር 
እንደሚችል በመግለጽ፤ በፌዴራሊዝም ሥርዓቱ ዋልታ 
ረገጥ አስተሳሰብ መኖር የሥርዓቱ ተግዳሮት መሆኑን 
ያስረዳሉ።

ሀገራዊ አንድነቱን፣ትስስሩን በማጠናከርና የጋራ 
ትርክትን በሚፈጥሩ ጉዳዮች መቅረፍ ይቻላል የሚሉት 
ዳይሬክተሩ፤ በኢትዮጵያ ብዝሃነት እንዳለና የሀገር 
መገለጫ መሆኑን መቀበል ያስፈልጋል ይላሉ።

በሀገሪቱ ኢኮኖሚያዊና ፖለቲካዊ ጉዳዮች ላይ እኩል 
ተሳትፎን ማጠናከርና የወጣ ፍላጎት ያላቸውን ወደ ጋራ 
እሳቤ እንዲመጡ ማድረግ አስፈላጊ መሆኑን ገልጸው፤ 
እራሱን ለማስተዳደር የተፈቀደለት የክልል መንግስት 
ዲሞክራሲያዊ መሆን እንዳለበት ይገልጻሉ።

ብዝሃነትን የመቀበል አስተሳሰብን ወደ መሀል 
ማምጣት እንደሚያስፈልግ በመግለጽ፣በሀገሪቱ ህብረ 

ብሔራዊነት አስተሳሰብ የበላይነት እንዲይዝና ገዢ 
አስተሳሰብ እንዲሆን መሰራት አለበት ሲሉ ያሳስባሉ።

መንግሥት በፌዴራሊዝም ሥርዓቱ የሚያጋጥሙ 
ትግዳሮቶችን እየቀረፈ መሄድ እንዳለበት የሚገልጹት 
ኃይለኢየሱስ (ዶ/ር)፣ ችግሮችን ሥርዓት በሚያጠናክሩ 
መልኩ እየፈቱ መሄድና ሥርዓቱን ዜጎች እንዲረዱ 
መስራት ያስፈልጋል ይላሉ።

የትምህርት ተቋማትም ብዝሃነት የኢትዮጵያ መገለጫ 
መሆኑን ተረድተው ብዝሃነትን የሚቀበሉ፣ አብሮ ለመኖር 
ፍቃደኛ የሆኑ ዜጎችን መፍጠር እንዳለባቸው ጠቅሰው፤ 
ችግሮችን በሕግ አግባብ መፍታትና የሰው ልጅ በጋራ 
መኖር እንደሚችል መሥራት አለባቸው። በተጨማሪም 
መሰረታዊ በሆኑ የሀገሪቱ ጉዳዮች ላይ ብሔራዊ መግባባት 
መፍጠር ያስፈልጋል ሲሉ ይገልጻሉ። 

ኢትዮጵያ ህብረ ብሔራዊ በመሆኗ ሀገራዊ 
መግባባትና የህብረ ብሔራዊ አስተሳሰብ እንዲዳብር 
ማድረግ ያስፈልጋል የሚሉት ደግሞ በፌዴሬሽን ምክር 
ቤት ጽህፈት ቤት ኃላፊ አቶ ትግሉ መለሰ ናቸው።

ህብረ ብሔራዊነት ራስን በራስ የማስተዳደር፣የተለዩ 
መብቶችን ማስከበር ፖለቲካዊና ሕገ መንግሥታዊ 

መብቶችን ከማስከበር ጋር አብሮ የሚሄድ ነው የሚሉት 
ኃላፊው፤ የራስ ማንነት ውስጥ ሆኖ የጋራ ሀገር መገንባት 
ግን ትልቅ ሀገራዊ ኃላፊነት ይሆናል ሲሉ ይናገራሉ።

ህብረ ብሔራዊ አንድነት በአንድ ሀገር ውስጥ 
ሁሉም ብሔረሰብ እራሱን በራሱ የማስተዳደር መብት 
ተከብሮለት ለጋራ ዓላማ እንዲቆም ማድረግ መሆኑን 
ገልጸው፤ አንድነቱን ማረጋገጥ የሚቻለው በብሔር 
ብሔረሰቦችና ሕዝቦች መካከል ያሉ መስተጋብሮችና 
ግንኙነቶች ትብብርን መሰረት ባደረገ መንገድ በመምራት 
መሆኑን ይገልጻሉ።

ህብረ ብሔራዊነት በተፈጥሮው ፖለቲካዊ ነው 
የሚሉት አቶ ትግሉ፤ ራስን በራስ ማስተዳደር፣ለራስ 
የተለዩ መብቶችን በሕግ ማስከበር፣ከመወከል ጋር 
የተገናኙ ጉዳዮች መሆናቸውን ያስረዳሉ።

ህብረ ብሔራዊነት የባህል ብዝሃነትን የሚያሳይ 
ሳይሆን ራስን በራስ ማስተዳደርን፣ሕገ መንግሥታዊ 
ሥልጣንን የሚገልጽ መሆኑን ጠቅሰው፤ ለአንድ ሀገር 
መግባባት ቁልፍ ጉዳይ መሆኑንም ይናገራሉ።

በመጨረሻም እንደሀገር አንድ ለመሆን ህብረ 
ብሔራዊነት ላይ መግባባት ይጠይቃል ሲሉ ይገልጻሉ።

በኢትዮጵያ ህብረ...

ከ1ኛ ገጽ የዞረ

ነበርን። ተስፋፊዎች ኢትዮጵያን በቁጥጥር ስር ማዋል 
ሲያቅታቸው በተለያየ መንገድ እየገዘገዙና በአሳሾች 
እየሰለሉ፣ የሀገር ጎብኚዎች በመምሰል የሀገር ምስጢር 
እያወጡ ሲገዳደሩን ኖረዋል። ለምሳሌ በመጀመሪያ 
በአሰብ አካባቢ ጣሊያኖች የተቆጣጠሩት እና የሰፈሩት 
በቀላል መንገድ ነበር። በእዛ አካባቢ የነበሩ አንድ ሱልጣን 
ለዓሣ አስጋሪ ጣሊያናዊ ከአሰብ አካባቢ የተወሰነችን ቦታ 
መሸጣቸውን ያስታወሱት ጥላሁን (ዶ/ር)፣ ከዚያ በኋላ 
እንደ ፍልፍል እየፈለፈሉ አሁን ኤርትራ የምትባለውን 
አካባቢ ጣሊያኖቹ በቁጥጥር ማድረጋቸውን 
አስታውሰዋል። እሱ ስፍራም  ከኤርትራ ሰሜናዊ ጫፍ 
እስከ ጂቡቲ መጨረሻ ድረስ ያለው ስፍራ እንደሆነ 
ጠቅሰው፤ ይህም ከአንድ ሺ ኪሎ ሜትር በላይ የሚሆን 
የባህር በር ነው ብለዋል። 

ኢትዮጵያ የባህር በር የሌላት በዓለም የመጨረሻ 
ትልቋ ሀገር ናት። ትልቅ ሕዝብ ይዛ ወደ ባህር መውጫ 
በር የተነፈገች ሀገር መሆን ችላለች። ከዚያ በፊት ግን 
ሌላው ቀርቶ ከአፍሪካ በስተ ምዕራብ ያለው አትላንቲክ 
ውቅያኖስ ራሱ የጥንታዊ ግሪካውያን አሳሾች “ኢቲዮፒክ 
ኦሽን” የኢትዮጵያ ውቅያኖስ ብለው ካርታ የሰሩለት 
መሆኑን ድርሳናት እንደሚያመለክቱ ተናግረዋል። 

ኢትዮጵያ በአብርሃ ወአጽብሃ ዘመን ሕንድ 
ውቅያኖስን ተሻግራ የዛሬ የመንና ኦማን መሰል ሀገሮችን 
ከቀይ ባሕር አልፋ አስተዳድራ እንደምታውቅ ረዳት 
ፕሮፌሰሩ ገልጸዋል። ሕንድ ውቅያኖስ ጭምር የራሷ 
እንደነበር የትኛውም አካል ከታሪክ መረዳት ይችላል 
ብለዋል። 

“ኢትዮጵያ ከባህር...

ከ1ኛ ገጽ የዞረ

ይህ ሂደት የሶማሌ ላንድን የአስተዳደር እና 
የዲሞክራሲ ሥርዓት ብስለት ያሳያል ሲል የውጭ ጉዳይ 
ሚኒስቴር ትናንት ባወጣው መግለጫ ገልጿል።

የራሷ ምክር ቤት እና መንግሥት፣ ገንዘብ፣ ማዕከላዊ 
ባንክ፣ ጦር ሠራዊት ያላት ሶማሌላንድ በየአምስት ዓመቱ 
የሚደረግ እና በአፍሪካ በምሳሌነት የሚጠቀስ ምርጫ 
ታካሂዳለች። ዘንድሮም ሕዳር  4 ቀን 2017 ዓ.ም  ምርጫ 
መካሄዱ ይታወቃል።

ኢትዮጵያ ሶማሌላንድ...

የሚያነሱት ደግሞ በቤንች ሸኮ ዞን ደቡብ ቤንች ወረዳ 
በቡና ምርት ስራ ላይ የተሰማሩት አቶ ጥላሁን ጨዋቃ 
ናቸው።

በሚኖሩበት አካባቢ ቡና በስፋት የሚመረት ሲሆን፤ 
ከ1987 ዓ.ም ጀምሮ እስከ ዛሬ ድረስ በቡና ምርት ላይ 
እንደተሰማሩ በማንሳት፤ ከቡና ምርት ከሚያገኙት ገቢ 
የወለዷቸውን አስር ልጆች አሳድገው ለወግ ማዕረግ 
ማብቃታቸውን ይናገራሉ።

ባላቸው ሶስት ሄክታር መሬት የቡና ማሳ ጥራት 
ያለው ምርት በማምረት ለገበያ አቅርበው የተሻለ ገቢ 
በማግኘት ላይ እንደሚገኙ የሚገልጹት አቶ ጥላሁን፤ 
ይህንን ቋሚ ቅርስ ለልጆቻቸው በማስተላለፍ  ዘመናዊ 
በሆነ መንገድ ሰርተው የተሻለ ምርት እንዲገኝ ጥረት 
እያደረጉ እንደሆነ ይጠቁማሉ። 

እንደ አቶ ጥላሁን ገለጻ፤ በአሁኑ ወቅት በዓለም 
ገበያዎች ከባቢን ሳይጎዳ የተመረተ ቡና እጅጉን ተፈላጊ 
እየሆነ መጥቷል። የቡና ማሳን ማብዛት ብቻ ሳይሆን 
በዓለም ገበያዎች ከሚቀርቡ የቡና ምርቶች ጋር መገዳደር 
የሚያስችል ጥራቱን የጠበቀ ምርት ማምረት ያስፈልጋል።

መንግሥት የቡና ኮንትሮባንድ ንግድን ለመከላከል 
እያደረገ ያለው ጥረት እጅጉን የሚደገፍ ነው። 
በአተገባበሩ ዙሪያ የሚታዩ ክፍተቶችን በመሙላት 
ለአምራቾች እያደረገ ያለውን እገዛ አጠናክሮ መቀጠል 
አለበት የሚሉት አቶ ጥላሁን፤ የአካባቢው ማህበረሰብም 
ሆነ አካባቢው ለቡና ለኢንቨስትመንት ምቹ በመሆኑ 
ሌሎችም መጥተው ማምረት እንደሚችሉ ይገልጻሉ።  

የኢፌዴሪ ጠቅላይ ሚኒስትር ዐቢይ አሕመድ 

(ዶ/ር) በሕዝብ ተወካዮች ምክር ቤት የ6ኛው ዙር 4ኛ 
ዓመት 3ኛ መደበኛ ስብሰባ ላይ ከምክር ቤት አባላት 
ለተነሱላቸው ጥያቄ ምላሽና ማብራሪያ በሰጡበት ወቅት 
እንደገለጹት፤ ባለፉት አምስት ዓመታት ለቡና ምርት እና 
ጥራት መጨመር ከፍተኛ ትኩረት ተሰጥቶ ተሰርቷል። 
በዚህም በቡና ምርት ኢትዮጵያ በዓለም ከብራዚልና 
ቬተናም በመቀጠል ሦስተኛ ደረጃ ላይ መቀመጥ 
ችላለች።

የኢትዮጵያ ዓመታዊ የቡና ምርት ከአምስት ዓመታት 
በፊት ከነበረበት 500 ሺህ ቶን ወደ አንድ ሚሊዮን ቶን 
በማሳደግ ግባችንን አሳክተናል ያሉት ጠቅላይ ሚኒስትሩ፤ 
በአምናና ከአቻ አምና መካከል የቡና ምርት እድገት 
በከፍተኛ ደረጃ መጨመሩን አንስተው፤ ከገቢ አንጻርም 
በተጠናቀቀው በጀት ዓመት ኢትዮጵያ ከቡና ወጪ ንግድ 
ከአንድ ቢሊዮን ዶላር በላይ ገቢ ማግኘቷን ተናግረዋል።

በተያዘው በጀት ዓመት ይህን አሃዝ ወደ ሁለት 
ቢሊዮን ዶላር ከፍ ለማድረግ ይሰራል። በዘንድሮ 
ዓመትም ከ450 እስከ 500 ሺህ ቶን ቡና ለውጭ 
ገበያ ለማቅረብ እቅድ ተይዟል። የሀገር ውስጥ የቡና 
ተጠቃሚነትም ትርጉም ባለው መልክ እድገት አሳይቷል 
የሚሉት ጠቅላይ ሚኒስትሩ፤ ኢትዮጵያን ከዓለም 
ከፍተኛ ቡና አምራች ሀገራት አንዷ ለማድረግ የተጀመሩ 
ሥራዎች ተጠናክረው እንደሚቀጥሉ ገልጸው፤ ይህን 
እውን ለማድረግ ደግሞ ከመንግሥት በተጨማሪ ላኪዎች 
የቡና ምርት ጥራትን ለሚያሻሽሉ ተግባራት ኢንቨስት 
ማድረግ እንዳለባቸው መናገራቸው ይታወሳል።



የዘመን እንግዳ

          አዲስ ዘመን   ቅዳሜ ኅዳር 7 ቀን 2017 ዓ.ምገጽ 6
ወቅታዊ እና ቃለ ምልልሶች 

ወደ ገጽ 7 ዞሯል

አስቴር ኤልያስ

አዲስ ዘመን፡- ቀደም ሲል የነበረው የኢትዮጵያ 
የባሕር በር ባለይዞታነት የሚገለጸው እንዴት ነው?

ጥላሁን (ዶ/ር)፡- የኢትዮጵያ የባሕር በር 
ባለቤትነት እኛ ብቻ ሳንሆን ምዕራባውያንም 
ምሥራቃውያንም ብሎም ዓለም በሙሉ የሚያውቀው 
ነው:: ችግሮች እየተከሰቱ የመጡት አውሮፓ በበርሊን 
ስምምነት መሠረት አፍሪካን የመቀራመት አጀንዳ ከጸነሱ 
በኋላ ነው:: የኢትዮጵያ የባሕር በር ጥያቄ ተገቢ የሆነ 
ከመሆኑም በላይ ቀደም ሲል ከባሕር በር ባለፈ ኢትዮጵያ 
የውቅያኖስም ባለይዞታነቷ የሚታወቅ መሆኑ የታሪክ 
ድርሳናት ይመሰክራሉ::  

ቀደም ባሉ ጊዜያት በኢትዮጵያ ዙሪያ በጣም ብዙ 
ቅኝ ገዥዎች ነበሩ፤ ይሁንና አንዳቸውም ኢትዮጵያን 
ሙሉ በሙሉ ተቆጣጥረው የራሳቸው ርስት ማድረግ 
አልቻሉም:: ብዙ የአውሮፓ ሀገራት በአፍሪካ ብዙ 
ሀገሮችን በቅኝ የገዙ ቢሆንም ኢትዮጵያን ግን ለመያዝ 
ያደረጉት ሙከራ አልተሳካም:: ለምሳሌ የኢትዮጵያ 
ጎረቤት የሆኑትን ሀገራት ብናይ ግማሹ የተገዛው በጣሊያን 
ሲሆን፣ ግማሹ ደግሞ በእንግሊዝ፣ ገሚሱም በፈረንሳይ 
ነው::

ስለዚህ እነዚህ ቅኝ ገዥ ኃይሎች ወደጎረቤት ሀገራት 
ከመጡ በኋላ አንድ የቀድሞ የአፋር ሱልጣን፣ ለአንድ ዓሳ 
አሳጋሪ ጣሊያናዊ አሰብ አካባቢ ያለውን 18 ሺ አካባቢ 
በሚገመት ብር ከሸጡላቸው በኋላ ጣሊያኖች በዚያች 
አድርገው ኢትዮጵያን ለመቆጣጠር ቀስ በቀስ መጠጋት 
ቻሉ:: ዓሳ አሳጋሪው በመጨረሻ ሮባቲኖ ለሚባል ድርጅት 
ሰጠ:: ከዚያም ደግሞ ድርጅቱ ለጣሊያን መንግሥት 
ሰጠ:: በዚህ ሁኔታ የጣሊያን መንግሥት ልክ አጼ ምኒልክ 
እንዳሉት እንደፍልፈል ግዛት እየቆረሰ ሙሉ ኤርትራን 
የተቆጣጠረበት ሁኔታ ሊፈጠር ቻለ:: ከዚያ በኋላ ከጂቡቲ 
ድንበር አካባቢ አሰብ ከሚገኝበት ጀምሮ እስከ ላይ ራስ 
ቄሳር እስከሚባለው ድረስ በጣሊያን እጅ በአጋጣሚ 
የወደቀ እንጂ በጦርነት ከኢትዮጵያ የወሰዱት አልነበረም:: 
የኤርትራ ከኢትዮጵያ መነጠልን ጨምሮ በርካታ ጉዳዮች 
ላይ የውጭ አካል እጁን ያስገባ መሆኑ የሚታወስ ነው::

ኢትዮጵያ የባሕር በር የሌላት በዓለም የመጨረሻ 
ትልቋ ሀገር ናት:: ትልቅ ሕዝብ ይዛ ወደባሕር መውጫ 
በር የተነፈገች ሀገር መሆን ችላለች:: ከዚያ በፊት ግን 
ሌላው ቀርቶ ከአፍሪካ በስተ ምዕራብ ያለው አትላንቲክ 
ውቅያኖስ ራሱ የጥንታዊ ግሪካውያን አሳሾች “ኢቲዮፒክ 
ኦሽን” የኢትዮጵያ ውቅያኖስ ብለው ካርታ የሰሩለት 
መሆኑን ድርሳናት ያመለክታሉ::

ኢትዮጵያ በአብርሃ ወአጽብሃ ዘመን ሕንድ 
ውቅያኖስን ተሻግራ የዛሬ የመንና ኦማን መሰል ሀገሮችን 

የዛሬው የዘመን እንግዳችን ረዳት ፕሮፌሰር 
ጥላሁን ኤርዱኖ (ዶ/ር) ይባላሉ:: የሚያስተምሩት 
በአዳማ ሳይንስ እና ቴክኖሎጂ ዩኒቨርሲቲ ነው:: 
ጥላሁን (ዶ/ር)፣ ያጠኑት የቅየሳ እና ካርታ ሥራ 
ምህንድስናን ነው:: እስከ ሶስተኛ ዲግሪ የሰሩትም 
በዚሁ ዘርፍ ነው:: በሁለተኛ ደረጃ ትምህርት ቤት 
ሳሉ የጂኦግራፊ እና ታሪክ መምህር በመሆን 
ያገለገሉ ናቸው::
በአሁኑ ወቅት የሚያስተምሩት በአዳማ ሳይንስ 
እና ቴክኖሎጂ ዩኒቨርሲቲ ስኩል ኦፍ ሲቪል 
ኢንጂነሪግ አርክቴክቸር ጂኦማቲክስ ኢንጂነሪንግ 
ዲፓርትመንት ውስጥ ነው:: እንግዳችን ከባሕር 
በር ጉዳይ ጋር በተያያዘ የተለያዩ ጥናቶችንም 
አካሂደዋል:: በቅርቡም “የግብጽና አጋሮቿ ጠላትነት 
እስከ መቼ” በሚል ርዕስ መጽሐፍ አሳትመው 
ለአንባቢያን አቅርበዋል:: አዲስ ዘመንም እኚህን 
አንጋፋ ምሁር የዛሬው የዘመን እንግዳ አድርጎ 
አቅርቦላችኋል:: 

“ኢትዮጵያን ከባሕር በር አርቆ 
ማኖር አይቻልም”

- ጥላሁን ኤርዱኖ (ዶ/ር)
በአዳማ ሳይንስ እና ቴክኖሎጂ ዩኒቨርሲቲ መምህር

ከቀይ ባሕር አልፋ አስተዳድራ ታውቃለች:: ሕንድ 
ውቅያኖስ ጭምር የራሷ እንደነበር ታሪክ ያሳውቃል:: 

ኤርትራ ነፃ በምትወጣበት ሰዓት የባሕር በር ጥያቄ 
በትክክል መነሳት የነበረበት ነው:: ነገር ግን በጣም 
የሚያሳዝነው የቀድሞ ጠቅላይ ሚኒስትር መለስ ዜናዊ 
የፈጸሙት ስህተት ዛሬ የባሕር በር እንድናጣ አድርጎናል:: 
በዚያን ሰዓት የትኛውም የዓለም ሀገር ኢትዮጵያ የባሕር 
በር የሌላት ሀገር ትሁን የሚል አቋም አልነበረውም:: 
ሕወሓት ከሻዕቢያ ጋር ስለማይስማማ ብቻ ኤርትራ 
ከኢትዮጵያ ተነጥላ እንድትሰቃይ ከመፈለግ የመጣ 
ጉዳይ ነው ብዬ አስባለሁ:: ይህ ውሳኔያቸው ግን 
ለኢትዮጵያውያንም ለኤርትራውያንም የሚጠቅም 
አልነበረም:: ምክንያቱም የሁለቱ ሀገራት ሕዝብ ተለያይቶ 
ሊለያይ የማይችል ሕዝብ ነው:: ወደፊትም አብሮ የሚኖር 
ሕዝብ ነው:: 

አዲስ ዘመን፡- ኢትዮጵያ ስለ ባሕር በር 
አስፈላጊነት ላይ ሕዝቡ መምከር አለበት ስትል 
ወደመድረክ ካመጣች አንድ ዓመት አስቆጥራለች፤ 
ከዚህም አለፍ ሲል ደግሞ የባሕር በር ማግኘት 
የሚያስችል ስምምነት ከራስ ገዟ ሱማሌላንድ ጋር 
ከተፈራረመችም እንዲሁ ዓመት ሊሞላው ነውና  
የባሕር በር ለማግኘት መደረግ ያለበት ምንድን ነው 
ይላሉ?

ጥላሁን (ዶ/ር)፡- የባሕር በር ለማግኘት ዋናው 
ቁም ነገር የመንግሥትና የሕዝብ መተባበር ነው:: ከምንም 

በላይ በአሁኑ ወቅት አንድነት ያስፈልገናል:: በምንም 
ተዓምር የባሕር በር ሳይኖረን መዝለቅ የምንችል ሀገር 
አይደለንም:: ምክንያቱም ኢትዮጵያ ትልቅ ሕዝብ ያላት 
ሀገር ናት፤ እንዲያውም የሕዝቧ ቁጥር በቅርብ ጊዜ ውስጥ 
ወደ 150 ሚሊዮን ሊያሻቅብ እንደሚችል እየተተነበየ 
ይገኛል:: ይህ ቁጥር ማለት ደግሞ ከራሽያ ሕዝብ ቁጥር 
እኩል እንደሚሆን ነው:: ስለዚህ የብዙ ሕዝብ ባለቤት 
የሆነችውን ኢትዮጵያ ከባሕር በር አርቆ ማኖር አይቻልም:: 

አንደኛ ኢትዮጵያ ለውጭ ገበያ የምታቀርበው 
የግብርና ውጤት በመሆኑ የባሕር በር ማግኘት የግድ 
ነው:: ከዚህ በተጨማሪ ኢትዮጵያ ከምትልከው ምርት 
ውጭ፤ ገቢ ምርቶቿ የሚበልጡ ናቸው:: ስለሆነም ይህን 
ሁሉ ምርት በአውሮፕላን አጓጉዘን የምንዘልቅ ባለመሆኑ 
የባሕር በር ማግኘት የግድ ነው:: ስለሆነም የባሕር በር 
አስፈላጊነቱ ላይ ምንም ዓይነት ጥርጥር አይኖረውም:: 
ተወደደም ተጠላም፤ ፈጠነም ዘገየም የባሕር በር 
ለኢትዮጵያ የግድ ነው::

ስለዚህ የባሕር በር ለመያዝ መንግሥት ኅብረተሰቡን 
ከጎኑ ማሰለፍ መቻል አለበት:: እያንዳንዱ ኢትዮጵያዊ 
ግራም ነፈሰ በቀኝ የባሕር በር ለማግኘት ቆርጦ መነሳት 
መቻል አለበት:: በዚህ ሰዓት የመንግሥት ሚና መሆን 
ያለበት ሕዝብ ከመንግሥት ጋር እንዳይለያይ የውስጥ 
ሰላምን አስፍኖ እያንዳንዱን ዜጋ ከመንግሥት ጎን 
በማሰለፍ ረገድ ሰፊ ሥራ መሥራት ነው:: እንዲህ ከሆነ 
በግድም ሆነ በውድ የባሕር በር የማናገኝበት ምክንያት 
አይኖርም::  

አዲስ ዘመን፡- ኢትዮጵያ የባሕር በር 
ያስፈልገኛል በሚል መንቀሳቀስ የጀመረች 
ቢሆንም፤ የሀገሪቱ የተፈጥሮ ጠላቶች ጉዳዩን 
ለማሰናከል ጥረት እያደረጉ ነው ፤  ይህንን እኩይ 
ተግባር እንዴት መጋፈጥ ይቻላል?

ጥላሁን (ዶ/ር)፡- መጋፈጥ ይቻላል:: እያንዳንዱ 
ኢትዮጵያዊ ማወቅ ያለበት ኢትዮጵያን ሊያሰጋት 
የሚችለው የራሷ የውስጥ ችግር ብቻ መሆኑን 
ነው:: የትኛውም የዓለም ኃይል ኢትዮጵያን የባሕር 
በር ከማግኘት አያግዳትም፤ ሊኖርም አይችልም። 
ኢትዮጵያውያንም ይህን አሳምረው ያውቃሉ፡፡ እኛ የቀይ 
ባሕር ባለይዞታዎች ነን፡፡ በቀይ ባህር ላይ የባህር በር 
የማግኘት መብታችንን የሚከለክለን የለም፡፡

እኛን ብዙ ጊዜ ጠልፎን እየጣለ ያለው የውስጥ 
ችግሮቻችን ናቸው:: በተለይም ከ1983 ዓ.ም ጀምሮ 

የገባው የዘር ፖለቲካ ቋንቋን፣ ዘርን፣ ጎሳን፣ ክልልን 
መሰል ነገሮችን ተገን በማድረግ የሚንቀሳቀስ ነው:: 
የሚያስፈራው የኢትዮጵያ ሕዝብ የመከፋፈል ጉዳይ ብቻ 
ነው:: ይህን ሕዝብ አንድ ማድረግ ከተቻለ ገፍቶ ሊጥለው 
የሚችል ምንም ዓይነት ኃይል አይኖርም:: 

ነገር ግን ለምንድን ነው የሚገፉን የሚለውን ስንፈተሽ 
በሀብቶቻችን መጠቀም እንዳንችል ነው:: ገንዘባችን 
በወደብ ግዥ እንዲባክን ለማድረግ ነው:: ምክንያቱም 
ዛሬም ለወደብ እየከፈልን ነው:: ኢትዮጵያ ይህን ሁሉ 
ክፍያ እንድትከፍል የተደረገችው ‹‹የራሷ ልጆች ›› 
የነበራትን የባሕር በር ስላሳጧት ነው:: እንዲያም ሆኖ 
የባሕር በር አጥተን መቀጠል አንችልም:: 

ግብጽና የግብጽ አጋሮች አንዳንድ ምዕራባውያን 
ሀገሮች እና ከጀርባ ያሉ አንዳንድ የአረብ ሀገራት ጭምር 
ወደ ባሕር በር እንዳንመጣ የመግፋት አዝማሚያ 
ያሳዩናል:: የኢትዮጵያ ሕዝብ ይህንን ሴራቸውን 
ተገንዝቦ አንድ እስከሆንን ድረስ ምንም የባሕር በር 
ሊያሳጣን አይችልም:: ምናልባትም ኢትዮጵያን የባሕር 
በር እናሳጣታለን የሚሉ አካላት እንዲሁ ሲጮኹ ሊኖሩ 
ይችላሉ እንጂ ኢትዮጵያ ታላቅ ቁጥር ያለውን ሕዝብ ይዛ 
የባሕር በር የምታጣበት ምክንያት አይኖርም::     

አዲስ ዘመን፡- እርስዎ እንዳሉት ዋናው የውስጥ 
ሰላም ነው፤ ነገር ግን የባህር በር ጥያቄውም 
ምላሽ እንዳያገኝና እንዳይሳካ በግብጽና መሰሎቿ 
የሚመራው የተልዕኮ ጦርነት አለ፤ በዚህ ረገድ 
የኢትዮጵያውያን ሚና ምን መሆን አለበት?

ጥላሁን (ዶ/ር)፡- መንግሥት የራሱ ሚና አለው:: 
ለምሳሌ ግብጽ ወደሱማሊያ ለመምጣት መጀመሪያ 
በሱዳን በኩል የሕዳሴ ግድቡን ለማፍረስ የሚያስችል 
ሁኔታ ለመፍጠር ሲሆን፣ ጦርነትም ስትለማመድ 
ነበር:: በዚያው በሕዳሴ ግድባችን በቅርብ ርቀት ላይ 
በሚገኝ ቦታ ላይ ከሱዳን ጋር በተዋጊ ጄቶች ጭምር 
ልምምድ ስታካሂድ ነበር:: እሱ ሁኔታ ምን እንደሆነ 
በውል ባይታወቅም ሱዳንን ችግር ውስጥ እንድትሆን 
አድርጓታል:: 

በአሁኑ ወቅት ደግሞ ከራስ ገዟ ሱማሌላንድ ጋር 
የገባነውን የባሕር በር መውጫ የውል ስምምነት ተገን 
አድርጋ ግብጽ ወደሱማሊያ ስትመጣ ለተባበሩት 
መንግሥታት ደብዳቤ በመጻፍ ነው:: ‘ኢትዮጵያ እኔ 
ሳልስማማ ከእኔ እውቅና ውጭ ለአምስተኛ ጊዜ ውሃ 
የሞላች ስለሆነ የፈለኩትን ርምጃ ልወስድ እችላለሁ’ 
የሚል ይዘት ያለው ደብዳቤ ነው:: 

እኔ በወቅቱ እከታተል ስለነበር ኢትዮጵያ ማድረግ 
የምትችለው ምንድን ነው? ግብጽ በርቀት ላይ በመሆኗ 
ኢትዮጵያን መውጋት አልቻለችም:: ምክንያቱም ያለው 
ርቀት አይፈቅድላትም:: ልትመታ የምትችለው አውሮፕላን  
ነው:: እሱ ደግሞ ፈታኝ ነው:: ስለዚህ ግብጽ የግድ ድንበር 
ትፈልግ ነበር፤ ሱዳንን ይዛ ድንበር ስትፈልግ ሱዳን ውስጥ 
ክፍፍል በመፈጠሩ ጦርነት ተነሳ:: ስለዚህ የእኛን የባሕር 
በር ጥያቄ ተንተርሳ ዞራ በሶማሊያን በኩል ብቅ አለች::

እኔ በወቅቱ የነበረኝ አቋም የትኛውም የግብጽ 
አውሮፕላን ጥርት ባለ መረጃ ላይ ተመርኩዘን ሞቃዲሾ 
እንዳያርፍ ማድረግ ነው የሚል ነበር:: ምክንያቱም 
ግብጽ ሱማሊያ ገብታ የሱማሊያን አካባቢ ልክ እንደ እኛ 
መውጫውንና መግቢያውን ካወቀች የሚታየኝ ሁለት 
አደጋ ነው:: አንዱ የተቆጣውን የሱማሊያን ሠራዊት ይዛ 
ልትወጋን ትችላለች:: ለዚህ ግን የምሰጠው ዝቅተኛ ግምት 
ነው:: ትልቅ ግምት የምሰጠውና ራስ ምታትም የሆነብኝ 
ነገር ግን ሌላ የአልሽባብና የአልቃይዳ፣ የአልታሃድ ዓይነት 
አደራጅታብን በዚያ ሁሉ ረጅም ድንበር እድሜ ልክ 
እንድናለቅስ አድርጋብን የምትወጣ መሆኗ ነው:: 

ስለዚህ በእኔ በኩል በዚያን ሰዓት ሱማሊያ 
እስክትረጋጋ ድረስ መጠበቅ አልነበረብንም:: በርግጥ 
በዲፕሎማሲ እንጨርሰዋለን የሚል ነገር ሊኖር ይችላል፤ 
ነገር ግን በጣም አስቸጋሪ ነው:: ኤርትራን አስገንጥለዋል:: 

ኢትዮጵያ በአብርሃ ወአጽብሃ 
ዘመን ሕንድ ውቅያኖስን 

ተሻግራ የዛሬ የመንና ኦማን 
መሰል ሀገሮችን ከቀይ ባሕር 

አልፋ አስተዳድራ ታውቃለች፡፡ 
ሕንድ ውቅያኖስ ጭምር የራሷ 

እንደነበር ታሪክ ያሳውቃል

የዘመን እንግዳ
ወቅታዊ እና ቃለ ምልልሶች

ከ6ኛው ገጽ የዞረ

“ ኢትዮጵያን ከባሕር በር...
አሁንም በዚያ በኩል ግብጽ ጽንፈኞችን ልታደራጅ 

ትችላለች:: ስለዚህ ሱማሊያ ውስጥ እንድትገባ በባሕርም 
ሆነ በአየር፤ መሳሪያ እንድታጓጉዝ ኢትዮጵያ መፍቀድ 
አልነበረባትም:: እዚያው ድንበር አካባቢ አስፈላጊውን 
ርምጃ መውሰድ ነበረባት:: ምክንያቱም  ወደ ድንበር 
አካባቢ የመጣችው ለተባበሩት መንግሥታት ጽፋ 
ነው:: ልክ እርሷ ከአሁን በኋላ የፈለግኩትን ርምጃ 
ነው የምወስደው እንዳለች፤ ኢትዮጵያ ደግሞ ራሴን 
ለመከላከል ስል ርምጃ ወስጃለሁ:: ብትል ዓለም ለአፍታ 
ያህል ይንጫጫል እንጂ የሚያመጣው ምንም ነገር 
አይኖርም:: 

ኢትዮጵያ ለግብጽ ጥፋት ጥሩ ምስክር የሚሆናት 
ከመምጣቷ በፊት ወደ ድንበሩ እንደምትሔድ 
ለተባበሩት መንግሥታት ጽፋ ያስገባችው ሰነድ ነው:: 
ከአሁን በኋላ ኢትዮጵያ ላይ የፈልግኩትን ርምጃ 
ወስጃለሁ ብላ ሱማሊያ ድረስ መጥታ እና ተረጋግታ 
እንድትቆይ፣ የኢትዮጵያን ሠራዊት መውጫ መግቢያውን 
እንድታውቅ፣ የኢትዮጵያን ድንበር እንድታጠና መፈቀዱ 
ትክክል አልነበረም:: 

ስለዚህ የኢትዮጵያ ሚና መሆን ያለበት አሁንም 
እንድትደራጅ አለመጠበቅ ነው:: እያንዳንዱ እንቅስቃሴዋን 
በጥብቅ መከታተል አስፈላጊ ነው:: መምታት ካስፈለገም 
ራሷን ሳታደራጅ መምታት ነው:: ራስን መከላከል 
የሚባል የዓለም  ሕግ አለ:: በዚህ መርህ መሠረት 
ችግር እንዳትፈጠር ማድረግ ወሳኝ ነው:: ከተረጋጋችና 
አካባቢውን ሀገሯ ካደረገች በኋላ ርምጃ ለመወስድ 
መሞከሩ አደገኛ ነው:: 

ሠራዊት የሚሰለጥነውና ራሱን በተለያየ ቴክኖሎጂ 
የሚያዘምነው በእንዲህ ዓይነት አደጋ ወቅት ተገቢውን 
ርምጃ ለመውሰድ ታስቦም ጭምር ነው:: ደግሞም ጦርነት 
የሚጀመረው ለራስ ምቹ በሆነ ሰዓት እንጂ ለጠላት 
ምቹ በሆነ ሰዓት አይደለም:: ከዚህ የተነሳ ጊዜው ሲሰላ 
ለኢትዮጵያ የሚመቸው ሰዓት እያለፈ ነው ባይ ነኝ:: 
ምክንያቱም ግብጽ ለተባበሩት መንግሥታት የጻፈችውን 
ደብዳቤ በመጥቀስ ‘ግብጽ ሱማሊያን የጦር ሜዳ 
ልታደርግ ነው፤ እኔም ሥጋት አለብኝ፤ ልትወጋኝ ነው’ 
በማለት የመልስ ምት ለተባበሩት መንግሥታት መስጠት 
ተገቢ ነው::

ይህ በአንድ በኩል የሱማሊያን ሕዝብ ለማንቃት 
የሚጠቅም ነው:: ምክንያቱም ግብጽ ወደ አካባቢው 
የመስፈሯ ነገር ለሱማሊያ ሕዝብ አስባ ሳይሆን የሕዳሴ 
ግድብን ተቃውሞ በቅርብ ርቀት ለመግለጽ ነው፤ ለዚህ 
ደግሞ የጦርነት ሜዳ እንዲሆን የመረጠችው የሱማሊያን 
ምድር ነው:: ምክንያቱም ተዋጊዎቹ ግብጽና ኢትዮጵያ 
ናቸውና:: ስለሆነም የሱማሊያ ሕዝብ ይህን ቢያውቅ 
ጥሩ ነው:: ኢትዮጵያ ደግሞ ለዚህ መስዋዕትነት መክፈል 
አለባት:: ግብጽ መቼም ቢሆን ለሱማሊያ አንዳች ጥቅም 
ማምጣት አትችልም:: ይህን በተመለከተ የኢትዮጵያ 
ሕዝብ ኢትዮጵያ ላይ የተደቀነውን ፈተና ለመቀልበስ 
ለአንዴና ለመጨረሻ ከመንግሥት ጎን መቆም አለበት:: 

የባሕር በር ጥያቄውንም ቢሆን አንዴ ገብተንበታል:: 
መግባት የነበረብን በአሰብ በኩል ነበር ወይስ በሱማሊላንድ 
የሚለው ሌላ ራሱን የቻለ ጥያቄ ሆኖ ሳለ ማለት ነው:: ያም 
ሆነ ይህ ሕዝቡ ከመንግሥት ጎን በመቆም ለአሸናፊነት 
መሰለፍ ይጠበቅበታል:: 

አዲስ ዘመን፡- ኢትዮጵያ የባሕር በር ማግኘት 
የሚያስችላትን ስምምነት ከተፈራረመችበት 
ጊዜ ጀምሮ ጎረቤት ሀገር ሱማሊያ ጉዳዩን በበጎ 
መመልከት አልፈለገችም:: ነገር ግን ኢትዮጵያ 
ለሱማሊያ ደህንነት ስትከፍል የቆየችው 
መስዋዕትነት መገለጽ የነበረበት በዚህ መልኩ ነበር?

ጥላሁን (ዶ/ር)፡- ርግጥ ነው በሱማሊያ ውስጥ 
ያሉ አንዳንድ ግዛቶች እስካሁኗም ጊዜ ድረስ ግብጽ 
ወደምድራቸው የመምጣቷን ነገር እየተቃወሙ ናቸው:: 
ነገር ግን በኢትዮጵያውን ባሕል ውለታ የሚባለው 
ጉዳይ ትልቅ ሥፍራ የሚሰጠው ነው:: በተለይም 
የደም መስዋዕትነት ብሎም የሕይወት መስዋዕትነት 
የተገበረለት ውለታ ሲሆን ደግሞ ዋጋው ላቅ ያለ ነው፡ 
የሱማሊያ መንግሥት በውስጡ ባለው ኃይል ምክንያት 
ከመንግሥትነት ተራ ወጥቶ የዱርዬዎች መጫወቻ 
ሆኖ እንደነበር የሚታወስ ነው:: ኢትዮጵያ የሱማሊያ 
መንግሥት እንዲመሠረትና በእግሩ እንዲቆም አድርጋለች፤ 

ይህን ስታደርግ ደግሞ በሺዎች የሚቆጠሩ ወታደሮቿን 
ሕይወት ገብራ መሆኗ የማይካድ ሐቅ ነው:: ሱማሊያ፤ 
ሱማሊያ እንድትሆን ኢትዮጵያ የከፈለችው የወታደሮቿን 
የሕይወት መስዋዕትነት ነው:: ኢትዮጵያ ለጎረቤት ሀገር 
ሱማሊያ መረጋጋት ደሟን ገብራለች፤ አጥንቷንም 
ክስክሳለች:: ለሱማሊያ የተሰዋው የደም መስዋዕት 
ሱማሊያን ሀገር እንድትሆንና ዛሬ ላይ እንድትደርስ 
አድርጓታል::

ነገር ግን ሱማሊያ ኢትዮጵያ ስለምን የባሕር በር 
ታገኛለች በሚል ያልተገባ ድርጊት እየፈጸመች ነው:: 
ይህ ደግሞ ከአንድ ሀገር መንግሥት ቀርቶ ከየትኛውም 
ግለሰብ የሚጠበቅ የውለታ አመላለስ ስልት አይደለም:: 
ኢትዮጵያ የከፈለችውን መስዋዕት ዓለም የሚያውቀው 
ነው:: ከምንም በላይ ደግሞ እነርሱ አሳምረው ያውቁታል:: 
መንግሥታቸው መንግሥት መሆን ባልቻለበት 
ጊዜ ከአንድም ሁለት ሶስቴ መንግሥት መስርተን 
አቋቁመናቸዋል:: 

ዛሬ ግን ሱማሊያውያን ኢትዮጵያ ከሀገራችን 
ትውጣልን ለማለት መብቃታቸው የሚገርም ነው:: 
ይህን ለማለት አቅም የፈጠርንላቸውና ያደራጀናቸው 
እኛ ነበርን፤ ነንም:: በኢትዮጵያ ወታደሮች መስዋዕትነት 
አንገቷን ቀና ያደረገች ሱማሊያ፣ ለኢትዮጵያ ምላሿ 
መሆን ያለበት ይህ አልነበረም:: 

የሱማሊያ መረጋጋት የኢትዮጵያም ጭምር ነው 
በሚል ኢትዮጵያ የሚቻላትን ስታደርግ ቆይታለች:: ርግጥ 
ነው ሱማሊያውያንን የመደገፋችን ምስጢር ለእነርሱ ብቻ 
ሳይሆን ለራሳችንም ጭምር በማሰብ እንደሆነ የሚታወቅ 
ነው:: አንድ መታወቅ ያለበት ነገር ቢኖር ከግብጽ ቀጥሎ 
የኢትዮጵያ ጠላት ሱማሊያ መሆኗ ነው:: 

ሱማሊያውያን ከዚህ ቀደምም ታላቋን ሱማሊያን 
እንመሠርታለን በሚል እስከ አዋሽ ድንበራችን ነው ሲሉ 
ያልሙ የነበሩ ናቸው:: እነርሱ ጂቡቲም ኬንያም ውስጥ 
ግዛት አለን የሚሉ ናቸው:: በዚህች አቅማቸው መንግሥት 
መመስረት ባልቻሉበት ሁኔታ ውስጥ ሆነው እንኳን 
ይህን ሕልም የሚሉትን ቅዠት መርሳት የሚይፈልጉ 
ናቸው:: አሁንም እየቆረቆራቸው ያለውና እያቃዣቸው 
የሚገኘው የራስ ገዟ ሱማሌላንድ ከኢትዮጵያ ጋር 
ያደረገችው ስምምነት ብቻ ሳይሆን ዋናው ሕልማቸው 
የቀደመው መንግሥታቸው ሲያድባሬ ታላቋ ሱማሊያን 
እንመሠርታለን የሚለውን ቅዠት እውን እናደርግ በሚል 
ነው:: 

ስለዚህ ሱማሊያውያን እኛ ኢትዮጵያውያን 
ሞተንላቸው ማንነታቸውን ማየት ችለናል:: እነርሱ 
አንዳች መልካም ነገር ሲያደርጉ አላየንም:: ለኤርትራ 
መገንጠል እንኳ አስተዋጽኦ ያደረጉ ናቸው:: ነገር ግን 
ለሱማሌላንድ መገንጠል፣ ለፑንትላንድ መገንጠል እኛም 
አስተዋጽኦ ማድረግ ነው:: የተለያዩ መንግሥታት ሆነው 
አካባቢያቸውን ሲጠብቁ አልሸባብ ከኢትዮጵያ እጁን 

ያነሳል:: ለሱማሊያውያን የምንከፍለው መስዋዕትነት 
ከአሁን በኋላ እምብዛም አይታየኝም:: በመሆኑም 
ኢትዮጵያም የራሷን አቅጣጫ መከተል ይኖርባታል:: 
ከሱማሊያውያን ጀርባ የአረብ ሊግ አለ፤ ምክንያቱም 
ሱማሊያ ራሷ የሊጉ አባል ሀገር ናት:: ስለዚህ እኛ ያለን 
አማራጭ የኢትዮጵያ ሕዝብ በአንድነት መቆም ብቻ ነው:: 
እኛ እየተንቀሳቀስን ያለነው እውነቱን ይዘን ነው::

እነርሱ መገንዘብ ቢችሉ የሕዳሴ ግድብ የያዘው ውሃ 
የጋራችን ነው:: የሕዳሴ ግድብ ውሃ በእኛ ድንበር ውስጥ 
ተጠራቀመ እንጂ፣ አርሰን መብላት የምንችልበትን የእርሻ 
መሬታችንን ያዘ እንጂ ሌላው ላይ ጉዳት አላመጣም:: 
ውሃው የግብጽና የሱዳን ነው:: ውሃው ለእኛ ተርባይኑን 
አንቀሳቅሶልን የኤሌክትሪክ ኃይል ካመነጨ በኋላ 
የሚሔደው ወደ እነርሱ ነው:: 

እኔ በሕዳሴ ግድቡ ጉዳይ በሚካሄዱ ክርክሮች ውስጥ 
ከአንድም ሰው ሰምቼ የማላውቀው ነገር ቢኖር “ይህ ውሃ 
እኛ መሬት ላይ ተጠራቀመ እንጂ የግብጽና የሱዳን ነው” 

የሚለውን ሃሳብ ነው:: መጠኑን የጠበቀ ንጹህ ውሃ ወደ 
እነርሱ በመሄዱ መባል ያለበት እንዲያውም ሊከፍሉን 
ይገባል ነው:: ያወጣነውን ወጪ ግብጽና ሱዳን ሊጋሩን 
ይገባል ባይ ነኝ:: እኛ ኢትዮጵያውያን በአንዴ ሄዶ ዜሮ 
የሚያደርግላቸውን ውሃ ዋጋ ከፍለን ተቆጣጥረንላቸው 
የተመጠነ ውሃ እንዲሄድ ነው ያደረግንላቸው:: 
ምክንያቱም በጎርፍ እየተጥለቀለቁ ከሚደርሳባቸው ፈተና 
አስቁመን ዓመቱን ሙሉ የተስተካከለ ውሃ እንዲፈስላቸው 
አደረግን::

ስለዚህ እኛ ላደረግነው በጎነት መክፈል አለባቸው:: 
ይህን የሚመለከታቸው ኢትዮጵያውያን በአግባቡ 
ሊያስረዱና ሊናገሩ ይገባል:: የግድቡ ውሃ የያዘብን 
ሰፊ መሬት ነው:: ለውሃው ዓመቱን ሙሉ ተስተካክሎ 
መፍሰስ ብቻ ሳይሆን አርሰን ልንበላ የተገባውን ሰፊ ይዞታ 
ስለያዘብን ጭምር መክፈል የሚጠብቅባቸው መሆኑን 
ማስገንዘብ መልካም ነው:: እኛ ከተጠራቀመው ውሃ 
የምናመነጨው አንድ የኤሌክትሪክ ኃይልን ነው፤ እነርሱ 
ግን ሥርዓቱን ጠብቆ በሚሄድላቸው ውሃ የሚሰሩት ሁሉን 
ነገር ነው:: ምን ምን ከተባለ መስኖ ይሰሩበታል፣ ለቱሪዝም 
ይጠቀሙበታል፤ የኤሌክትሪክ ኃይል ያመነጩበታል፤ 
ከዚያ ባለፈ ያንን የሚሄድላቸው ተፈጥሯዊ የሆነ ንጹህ 
ውሃ ለሌሎች ሀገራት አሽገው እስከ መሸጥ የሚደርሱ 
ናቸው:: ምክንያቱም ውሃው እንደ ውቅያኖስ ውሃ 
አይደለም:: ከዚህ በኋላ እኛ የምንልክላቸው ዓይነት 
ንጹህ ውሃ ወደፊት ከነዳጅ በላይ የሚወደድ መሆኑ 
የማያጠራጥር ነው:: ስለዚህ በዚህ ልክ አላስረዳናቸውም 
ብዬ አስባለሁ፤ እነርሱም ትክክለኛውን ምላሽ እያገኙ 
አይደለም:: ለዘብተኛ የሆነ አቋም እንዳንይዝ ልንጠነቀቅ 
ይገባል:: እንዲያ ከሆነ የሚጠቀሙበት እነርሱ ይሆናል:: 
ስለዚህ እንዲያውም ከዚህ በኋላ ሊያጋጥሙን በሚችሉ 
ክሶችም ሆኑ ችግሮች ቀድመን አቤቱታ ማስገባት ሁሉ 
ይኖርብናል:: 

ሌላኛው ደግሞ በውሃ ጉዳይ ያለብን መነታረክ 
አይደለም:: ብዙ ወንዞቻችንን ለዓባይ ወንዝ የሚገብሩ 
ናቸው፤ ለምሳሌ ከአዲስ አበባ ጀርባ ወደ እንጦጦ አካባቢ 
የሚገኘው ሙገር ወንዝ እንዲሁም ወልዲያ አካባቢ 
የሚገኘው በሽሎ ወንዝ የሚገብሩት ዓባይን ነው:: እነዚህን 
መሰል ወንዞች ዓባይን የሚገብሩ መሆናቸውን ብዙዎች 
አያውቁም:: ከዚህ ጎን ለጎን ዝናባችንም ወንዛችንም 
የሚሄደው ወደ እነርሱ ነው:: ስለዚህ እነርሱም መጥተው 
ዶላራቸውን ኢንቨስት በማድረግ ተፋሰሱን ማልማት፣ 
ችግኞችን መትከል ይጠበቅባቸዋል:: ያኔ የዝናብ መጠኑም 
ይጨምራል፤ የውሃ ምንጩም ይጎለብታል፤ እንደዚያ 
ሲሆን ደግሞ የውሃ መጠኑ ከፍ ይላል:: ይህን በአግባቡ 
ለታችኛው ተፋሰስ ሀገራት ማስረዳት ይጠበቃል:: 

አዲስ ዘመን፡- በቀጣይ የኢትዮጵያና የሱማሊያ 
ግንኙነት ምን አቅጣጫ መከተል አለበት?

ጥላሁን (ዶ/ር)፡- ስለግንኙነት ከመጥቀሴ በፊት 
ሱማሊያ ራሷ ሱማሊያ ሆና ትዘልቃለች ወይ የሚለው 
የመጀመሪያው ጥያቄዬ ነው:: ምክንያቱም ሱማሊያ የራሷ 
ችግር እያየለባት ነው:: ነገር ግን የጎረቤት ችግር እኛንም 
ሊያጋጥም የሚችል ፈተና ነው:: መቶ በመቶ ችግሯን 
እራሷ መውጣት አለባት ብለን ብንተውም የችግሯ ወላፈን 
እኛም ዘንድ መድረሱ አይቀርምና ለእርሷ ስንል ሳይሆን 
ለራሳችን ብለን ማድረግ የተገባን ማድረግ አለብን ባይ 
ነኝ:: 

በርግጥ በሱማሊያ ያለው የኢትዮጵያ ሠራዊት 
እንዲወጣ መወሰኑ ተስምቷል:: ነገር ግን ይህን ውሳኔ 
ሙሉ በሙሉ መቀበል አለብን ብዬ አላስብም:: መንግሥት 
ውሳኔውን የሚቀበል ከሆነ ደግሞ ድንበሩን በደንብ 
አጠናክሮ መያዝና የግብጽን አመቺ ያልሆነ እንቅስቃሴ 
በጥንቃቄ እግር በእግር በመከታተል አስፈላጊውን ምላሽ 
መስጠት መጀመር አለበት:: ግብጽ ተረጋግታ ከኢትዮጵያ 
ድንበር ተጋርታ እስክትደላደል መጠበቅ የለብንም:: 
ከዚህ ጎን ለጎን ያለብንን የውስጥ ችግር መንግሥት 
መፍታት በሚያስችለው ላይ መሥራት አለበት:: ከዚያም 
ትኩረቶቻችንን ወደ ድንበሮቻችን ማድረግ ይኖርብናል:: 
ምክንያቱም ከዚህ በኋላ ተረጋግተን መሥራት 
ይጠበቅብናል፤ ገና ብዙ ግድቦችን በወንዞቻችን ላይ 
መሥራት ይኖርብናል:: ስለዚህም የውስጥ ችግሮቻችንን 
አስወግደን ትኩረታችንን ወደልማት ማዞር አለብን::   

አዲስ ዘመን፡- ለሰጡን ሰፊ ማብራሪያ ከልብ 
አመሰግናለሁ::

ጥላሁን (ዶ/ር)፡- እኔም አመሰግናለሁ::  

የትኛውም የዓለም ኃይል 
ኢትዮጵያን የባሕር በር ከማግኘት 
አያግዳትም፤ ሊኖርም አይችልም። 
ኢትዮጵያውያንም ይህን 
አሳምረው ያውቃሉ፡፡ እኛ የቀይ 
ባሕር ባለይዞታዎች ነን፡፡ በቀይ 
ባህር ላይ የባህር በር የማግኘት 
መብታችንን የሚከለክለን የለም

ነፃ ሃሳብ
ፖለቲካ እና ወቅታዊይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

ሰው መሆን 

ኢትዮጵያ ዘመናትን የተሻገረ ሀገረ መንግሥት 
እና ሉዓላዊ ግዛት ባለቤት ነች። በሥልጣኔም ቢሆን 
በአንድ ወቅት ኃያልና ፊት መሪ ነበረች። ይህንን 
እውነታ ለማስረዳት ልፋትን የሚጠይቅ፤ ጉንጭ አልፋ 
ክርክር ውስጥ የሚያስገባ አይደለም። ዛሬም  ህያው 
ሆነው የቆሙ ኢትዮጵያ የቀደምት ሥልጣኔን ባለቤትና 
ጥንታዊ ሀገረ ምስረታ ምሳሌ እንደሆነች የሚመሰክሩ 
ቅርሶችን፣ የድንጋይ ላይ ጽሑፎችን እና የኪነ ሕንፃ 
ውጤቶችን መመልከት ብቻ በቂ መልስ ይሰጣል።

‹‹ሀገራችን ኢትዮጵያ ዘመናትን የተሻገረ ሥልጣኔ 
ባለቤት ነበረች›› ስንል በባዶ ሜዳና ጥቅም በሌለው 
እንቶ ፈንቶ እራስን እንደ አረፋ ለመኮፈስ፤ አሊያም 
ትርጉም አልባ በሆኑ ዲስኩሮች ከንቱ ውዳሴን ለመሻት 
አይደለም። ‹‹ጥንታዊና ታላቅ ሀገር ባለቤቶች ነበርን፤ 
የሥልጣኔ ቁንጮና መሪዎችም ጭምር›› የሚል ሃሳብን 
የምናነሳበት ምክንያት ‹‹ለመሆኑ ምን ነክቶን ይሆን 
ከሥልጣኔ ፈር ቀዳጅነት ተንደርድረን የኋላ ቀርነት 
ማጥ ስንዳክር የከረምነው?›› የሚለውን መራር ጥያቄ 
አስከትለን ለችግሮቻችን መፍቻ ቁልፍ በፍፁም ቅንነት 
ከሚመነጭ ፍላጎት ለማመላከት ነው። 

አንገታችንን ቀና አድርገን እንድንራመድ 
የሚያደርገው የትናንት ማንነታችን ሉዓላዊነታችንን 
አለማስደፈራችን እና ዳር ድንበራችንን በጀግንነታችን 
ጠብቀን ማቆየታችን ብቻ አይደለም። ከትላንቱ 
እኛነታችን ውስጥ በእጅጉ የሚያኮሩን አያሌ ጠንካራ 
ጎኖች ነበሩን። ከእነዚህ መካከል ደግሞ በጊዜው 
በነበረው የሰው ልጅ ሥልጣኔ እና የእውቀት ልክ 
ለማሰብ የሚከብዱ ኪነ ሕንፃዎች እና የምህንድስና 
ጥበብ ሥራዎች በቀዳሚነት ይነሳል። ዛሬም እነዚህ 
ምስክሮ በዓለም ቅርስነት ተመዝግበው እንደሚገኙ 
ልብ ይላል።

ቀና ብለን በተጓዝንባቸው ቀደምት ዘመናት አብያተ 
ክርስቲያናትን፣ ቤተመንግሥቶችን እና ሌሎችም መሰል 
የግንባታ ውጤቶችን በውበት፣ በጥራት እና በንድፍ 
እንዲማርኩና የኢትዮጵያውያን ባሕል፣ ታሪክ እና 
ማንነትን እንዲያንፀባርቁ ተደርገው ይታነጹ ነበር። 
እነዚህ የሰው ልጅን የሥልጣኔ ልክ የሚገልጹ ውጤቶች 
በዘመኑ ለነበሩ አያት ቅድመ አያቶቻችን መኖሪያነት 
ከማገልገል አልፈው ለዛሬው ዘመን ታሪክና የምህንድስና 
እውቀትን የሚያጋቡ ናቸው።

የኢትዮጵያውያንን ከፍታ የሚያበስረው ይህ ጊዜ 
ግን ከዚህኛው  ዘመን ጋር የተጣላ መስሎ  ምዕተ 
ዓመታትን አሳልፈናል። የያኔው የምህንድስና፣ የሥነ 
ጽሑፍ እንዲሁም ሌሎች የኃያልነታችን መገለጫዎች 
ድር አድርቶባቸው  አንገታችን አዘንብሎ ነበር። 
ከሥልጣኔ ተራርቀን፣ የኛ ለሆነው እውቀት፣ ጥበብና 
ብልሃት ባዳ ሆነን በቁጥር ለማይገለፁ በርካታ ዓመታት 
በድህነት ዳክረናል። የእርስ በእርስ ጦርነት፣ ስንፍና፣ 
መሀይምነት፣ ሙስና እና ለመጭው ትውልድ የሚሻገር 
ወረት ያለማኖር አባዜ ተጠናውቶን ከራርመናል።

ከፍታ ላይ የሚገኘው ታሪካችን ለዓመታት 
ሲወቅሰንና ለህሊናችን አሳልፎ ሲሰጠን ከራርሟል። 
ወጣቶች ከዛሬ ሽሽት ይሁን ትናንትን ፈለጋ ለስደት 
ተዳርገው በባሕር ማዶ ስደትን መርጠዋል። የኖርንበት 
የዝቅታ ዘመን ክፍለ ዘመንን የተሻገረ ነው። ማህበራዊ 
ፖለቲካዊ ምስቅልቅሎሹም ሚሊዮኖችን ከድህነት 
በታች አድርጎ፤ የሀገሪቱ ኢኮኖሚም ፈቅ ሳይል፤ ጥቂት 
ሙሰኞች፣ ሕገወጦች የሀብት ማማ ላይ ያስቀመጠ 
ነበር። 

ቀደም እንዳሉት የሥልጣኔ ዘመናት ታላላቅ 
ፕሮጀክቶችን ዳር ማድረስ ተስኖን፣ የምህንድስና፣ 
የትምህርት፣ የግብርና፣ የንግድ ቀዳሚነታችን ከሽቅብ 
ወደ ቁልቁል ተንደርድሮ ነበር። ይህ እውነት ዳግም 
እስከነቃንበት እስከዚህችኛዋ ቅፅበት ድረስ የጨለማው 
ዘመናችን ሆኖ ተመዝገቧል።

ዛሬስ?
ዛሬ ከዚህ ቅዥት መሰል መዳከር እየተላቀቅን 

መሆኑን የሚያመላክቱ ተስፋዎች እያየን ነው። 
ትናንትን መልሶ ለማምጣት ሳይሆን ከትናንት ተምሮ 
ወደ ቀደመው ክብር ለመመለስ በሩ በጭላንጭሉም 
ቢሆን  ተከፍቷል። የዚህ ጽሑፍ አዘጋጅ ባለፉት ጥቂት 
የሚባሉ ዓመታት በኢትዮጵያና በኢትዮጵያውያን 
ውስጥ እየተመለከተ ያለው የመልማት ጥልቅ ፍላጎት 
ለዚህ ድምዳሜ አድርሶታል። ለጉዳዩ የሚረዳ ጥቂት 
ምሳሌዎችን ከዚህ እንደሚከተለው ለማቅረብ 
ይሞክራል።

በመግቢያው ላይ ለማመልከት እንደተሞከረው 
ኢትዮጵያውያን በቀደመው የሥልጣኔ ዘመናቸው 
በሕንፃ ምህንድስና የማይታሰቡ የሚመስሉ ድንቅ 
ድንቅ ሥራዎችን አበርክተውልን ማለፋቸው እሙን 
ነው። ይሁን እንጂ ዘለግ ላሉ ዓመታት ከዚህ እውቀት 
የተኳረፍን ይመስል ከተሞቻችን፤ ተቋሞቻችን፣ 
መንገዶቻችን የልማት ፕሮጀክቶች ጭምር የዲዛይን፣ 
የጥራት ብሎም የማራኪነት ጉድለት ይታይባቸው 
ነበር። 

ግንባታዎችን ለማከናወን መሠረተ ድንጋይ 
ብንጥልም መሠረተ ልማቱ ግን እምጥ ይግባ ስምጥ 
አይታወቅም ነበር። የመሠረተ ድንጋዮቹ በዳዋ ተሸፍነው 
ከፖለቲካ ገበያነት የዘለለ ትርጉም አልነበራቸውም። 
የሚገነቡትም ከፍተኛ የጥራት ችግር ያለባቸው፤ 
ለትውልድ ለመሻገር ይቅርና ዘለግ ላለ ዓመታት 
የማያገለግሉ ነበሩ። ይህ የቅርብ ጊዜ ትዝታችን ነው።  

ከጥቂት ዓመታት ወዲህ እየታዩ ያሉ የምህንድስና 
ውጤቶች፣ የፕሮጀክት አፈፃፀምና የፖለቲካ 
ቁርጠኝነት በጭላንጭል የሚታየውን ተስፋ ይበልጥ 
የሚያጎሉ ናቸው። በአጭር ጊዜ፣ በጥራትና በፍፁም 
ቁርጠኝነት ከተማችንን፣ የመስህብ መዳረሻዎቻችንን፣ 
የኢኮኖሚ ዋልታ የሆኑ መሠረተ ልማቶች ሲጠናቀቁ 
ተመልክተናል። 

መንገዶች፣ ድልድዮች የቱሪዝም መዳረሻዎች እና 
ሌሎችም ተጀመሩ ባልንባቸው ወራትና ጥቂት ዓመታት 
ውስጥ ተገባደው አይተናል። ከዚህ ቀደም ግዙፍ 
ፕሮጀክቶች መጀመራቸው እውን ቢሆንም ለመጠናቀቅ 
ረጅም ጊዜ የሚወስዱ በከባባድ ሙስናና የምህንድስና 
ጥራት ችግር የሚታሙ ነበሩ። ይህ ደግሞ የሀገሪቱን  
ሀብት ለብከነት  ከመዳረግ ባሻገር ኢኮኖሚ እድገቱ 
ዘገምተኛ እንዲሆን ጋሬጣ የሆነ ነበር።

የለውጥ ትግበራ ከተካሄደበት አምስትና ስድስት 
ዓመታት ወዲህ የቀደሙትን የሥልጣኔ ታሪኮቻችንን 
የሚያስታውሱ ድንቅ የምህንድስናና የፕሮጀክት 
አፈፃፀሞችን መመልከት ችለናል። በዚህ ፍጥነትና 
የሥራ ባሕል የምንቀጥል ከሆነ ዛሬም ድረስ ከሚጎትተን 
ኋላቀርነት መላቀቃችን አንዳች አያጠራጥርም። ዋናው 
ቁምነገር የሚሆነው ከተወጋነው ማደንዘዣ እየነቃን 
መሆናችን ነው። 

ለምዕተ ዓመታት የጀመርነውን የማንጨርስ፣ 
ከእለት ጉርስ የማይሻገር ኢኮኖሚ ላይ የተንጠለጠልን፣ 
ለመጪው ትውልድ ብቻ ሳይሆን ለራሳችንም መሆን 
ያቃተን እንመስል ነበር። ዛሬ ይህንን ታሪካችንን 
ለመፋቅ ቆርጠን የተነሳን መሆናችንን  በጥቂት ጊዜ 
ውስጥ የታዩ ለውጦች ምሳሌ ይሆናሉ። ኢኮኖሚያዊ 
አቅማችንን የሚያሳድጉ (የኤሌክትሪክ ማመንጫ፣ 
የመስኖ እርሻ እና ሌሎችም የግብርና ፕሮጀክቶች) 
ግድቦችን እያጠናቀቅን ነው።

የምህንድስና ስኬትን ከሚያሳዩ የግንባታ 
ፕሮጀክቶች ባሻገር የኢትዮጵያን ኢኮኖሚ የሚያነቃቁ 
ለውጦችን፤  ትውልድን በጠንካራ መሠረት ላይ 
የሚያንፁ የትምህርት ሥርዓቶችን የኢትዮጵያን ገፅታ 
የሚያሻሽሉ የልማት እቅዶችን ባለፉት ጥቂት ዓመታት 
ውስጥ ወደ ተግባር አስገብተናል። ለስንፍና፣ ለሌብነት 
ለሕገ ወጥነት በር የሚከፍቱ ሕጎች፣ ፖሊሲዎች 
እና የአሠራር ሥርዓቶች በቁርጠኝነት እየተሻሻሉ 

ከነበርንበት ጥልቅ እንቅልፍ እየቃን ለመሆናችን 
ምሳሌ እየሆኑ ነው። የነገውን ምቹ መንገድ ዛሬ ላይ 
መገንባታችን የሥልጣኔን ጭራ አጥብቀን ለመያዛችን 
ማስረጃ መሆን ይችላል።   

ቀደም ባሉት ዘመናት ለኢትዮጵያና 
ለኢትዮጵያውያን እጅግ አስቸጋሪ ወቅት ነበር። 
ምክንያቱ ደግሞ ብልሹ አሠራር ከአፍቅሮተ ንዋይ 
ያልዘለለ እኩይ ምኞት ተጠቂዎች እዚህም እዚያም 
ተንሰራፍተው ነበር። ተደራጅተው ሀገር የሚዘርፉ 
ፖለቲከኞች፣ ለተሰማሩበት ሙያ ክብርና ሙያዊ ሥነ 
ምግባር የጎደላቸው ሠራተኞች፣ ከራስ ጥቅም ያልዘለለ 
ፍላጎት ያላቸው ተቋራጮች፣ ደካማ የትምህርት 
ሥርዓት እንደ አሸን የሚፈልሱ ስደተኞች ኢትዮጵያን 
እንደ ሀገር ያቆረቆዙና ያዳከሙ ነበሩ።

ዛሬ ይህንን ለመቀየር የሚተጉ ዜጎች ተነስተዋል። 
የሥራ ባሕል፣ ሥነ ምግባርና አገልጋይነት ባሕል 
እንዲሆን መንግሥት እየሠራ ነው። እውቀትን፣ 
ጉልበትንና  ገንዘብን በማስተባበር የዛሬን ብቻ ሳይሆን 
የነገንም ተስፋ ብሩህ የሚያደርጉ ፕሮጀክቶች (የአዲስ 
አበባና ክልል ከተሞች የኮሪደር ልማት፣ የቱሪዝም 
የመዳረሻ ልማት፣ የሌማት ትሩፋት፣ ኢትዮጵያ ታምርት 
እና ሌሎችንም ልብ ይላል) እውን እየሆኑ ነው።  

ለሁለንተናዊ እድገትና ሥልጣኔያችን መሠረት 
የሆነው የትምህርት ሥርዓትን ለማሻሻል እየተደረገ 
ያለው ጥረት እንዲሁ መልካም ውጤቶች እየታዩበት 
ነው። ግብርናው፣ ቱሪዝሙ፣ አምራች ዘርፉ፣ 
ቴክኖሎጂ፣ የተፈጥሮ ሀብትን የማልማትና የመጠበቅ 
ትግበራው የነገውን መዳረሻችንን ከወዲሁ እያመላከተ 
ነው። 

የነብርን ጭራ አይዙ…
የቀደምት ሥልጣኔ አባቶቻችን ‹‹የነብር ጭራ 

አይዙ፤ ከያዙም አይለቁ›› የሚል ብሂል አላቸው። ምን 
ይሄ ብቻ ለያዝከውና ለቆምክበት አላማ  አልሰንፍም 
ሲያስተምሩን ‹‹ብረትን እንደጋለ ነው መቀጥቀጥ›› 
የሚል ልበ የሚያደርስ ምክርም አላቸው። የዚህ ጽሑፍ 
አዘጋጅም በቀጣይ መደምደሚያው ይህንን እውነታ 
የሚያጠናክር ምክረ ሃሳብ እንደሚከተለው በማቅረብ 
ሃሳቡን ይቋጫል።

ከጠልቅ የኋላ ቀርነት እና የድህነት ማደንዘዣ 
እየነቃን መሆናችን እሙን ነው። ታዲያ ‹‹እየነቃን ነው›› 
ነው እንጂ ‹‹ነቅተናል›› የሚል ድምዳሜ አለመኖሩን 
በወፍራሙ ልናሰምር ይገባል። ጀመርን እንጂ  
አልጨረስንም።  ከትናንቱ ደካማ የሥራ ባሕል እና 
በድህነት ምቾት የመኖር አባዜ ለመላቀቅ ጉዞ ጀመርን 
እንጂ ከስኬት ጫፍ አልደረስንም።  

አይደለም የቀጣዩን ትውልድ ፍላጎት የሚያሟላ 
የዛሬው ጉድለታችንን የሚሸፍን አቅም አልገነባንም። 
ነገር ግን ትክክለኛውን  መንገድ ጀምረነዋል። ጀምሮ 
የመጨረስ፣ አድሶ የመሥራት፣ ወጥኖ የማሳካት እሳቤ 
እና እሴትን እያዳበረን ነው። ይህ ጅምር እንጂ  ከዳር 
የደረሰ ህልም አይደለም።

ለዚህ ነው  የአባቶቻችንን ‹‹ብረትን እንደ ጋለ ነው 
መቀጥቀጥ›› የሚል ብሂል በሀገራዊ የልማት ጅምሮቻችን 
ላይ ተግባራዊ ማድረግ የሚኖርብን። እፎይ ብለን 
በአንድ ልብ የምናርፈው ወደነበርንበት ታላቅነት፤ 
የሥልጣኔ መሪነት ስንመለሰ እንጂ አንድ ርምጃን 
ከተራመድን በኋላ መሆን የለበትም። ዛሬ ያሳካናቸውን 
ውጤቶች በብዙ እጥፍ ደጋግመን መተግበራችንንና 
ልናረጋግጥ ይገባል።

 ሥልጣኔ፣ እድገትና ታላቅነት አንዴ ብቻ  አሳክቶ 
እፎይ የሚሉበት ባለመሆኑ ዛሬም ነገም ሥራን፣ 
እውቀትን፣ የሙያ ከብርና ሥነ ምግባርን፣ ሀገር 
ወዳድነትን እና ጠንካራ ሠራተኝነትን መገለጫችን 
አድርገን ልንቀጥል ይገባል። ለዚህ የቀደሙት 
አባቶቻችን ‹‹የነብርን ጭራ አይዙ ከያዙም አይለቁም›› 
የሚል ከአንጀት የሚደርስ ምክር ስንቃችን ይሁን። 
ሰላም!! 

ተስፋው የሚታይና የሚጨበጥ ነው

ለምዕተ ዓመታት የጀመርነውን 
የማንጨርስ፣ ከእለት ጉርስ 
የማይሻገር ኢኮኖሚ ላይ 

የተንጠለጠልን፣ ለመጪው 
ትውልድ ብቻ ሳይሆን ለራሳችንም 
መሆን ያቃተን እንመስል ነበር። 
ዛሬ ይህንን ታሪካችንን ለመፋቅ 

ቆርጠን የተነሳን መሆናችንን  
በጥቂት ጊዜ ውስጥ የታዩ ለውጦች 

ምሳሌ ይሆናሉ። ኢኮኖሚያዊ 
አቅማችንን የሚያሳድጉ 
(የኤሌክትሪክ ማመንጫ፣ 
የመስኖ እርሻ እና ሌሎችም 

የግብርና ፕሮጀክቶች) ግድቦችን 
እያጠናቀቅን ነው

ማህደረ ጤና  
ማህበራዊ

አስናቀ ፀጋዬ

በዓለም የመጀመሪያው የዓይን ባንክ አገልግሎት 
ከተቋቋመ 80 ዓመት እንደሞላው ይነገራል፡፡  የብሌን 
ንቅለ ተከላ በዓይን ሕክምና ተቋማት ከተጀመረ ግን 
ከአንድ ክፍለ ዘመን በላይ እንዳያስቆጠረ መረጃዎች 
ያሳያሉ፡፡ የብሌን ንቅለ ተከላ መጀመረን ተከትሎ  
የተጀመረው የዓይን ባንክ አገልግሎት ከአሜሪካ 
ተነስቶ አውሮፓን አካሎ እስያ ደርሷል፡፡ ይሁንና 
በአህጉረ አፍሪካ ገና ጅምር ላይ ያለ አገልግሎት 
ነው፡፡ በአፍሪካ  እንደ ኢትዮጵያውና ደቡብ 
አፍሪካው የዓይን ባንክ ከሃያ አንድ ዓመታት በላይ 
ቋሚ አገልግሎት በመስጠት የቀጠለ የዓይን ባንክ 
አገልግሎትም የለም፡፡

በኢትዮጵያ የዓይን ባንክ ሲጀመር በባለሞያዎችም 
ሆነ በህብረተሰቡ ዘንድ ስጋት ነበር፡፡ የብሌን ልገሳ 
ማግኘት ከባድ ይሆናል የሚል ግምትም ነበር፡፡ 
ይሁንና በሂደት ለውጦች እየታዩ በመምጣታቸው 
በርካታ ወገኖች በንቅለ ተከላ የዓይን ብርሃን ማግኘት 
ችለዋል። ከነዚህ ወገኖች ውስጥ አንዱ ወግአየሁ 
ፈጠነ ነው። ወግአየሁ ትውልዱና እድገቱ ሀረር 
ሲሆን የዓይን ብርሃኑን ያጣው ገና በሕፃንነቱ ነበር። 
ምክንያቱ ደግሞ የኩፍኝ በሽታ የዓይን ብሌን ጠባሳ 
አስከትሎበት ነው፡፡ በዚህ የተነሳ ወግአየሁ ልክ እንደ 
እድሜ አቻዎቹ እንደልቡ መንቀሳቀስ፣ መቧረቅ፣ 
መጫወትና ትምህርቱን በአግባቡ መከታተል 
አልቻለም፡፡

ይሁንና ልክ የዓይን ባንክ በ2000 ዓ.ም ሥራውን 
ሲጀምር አንደኛውን ዓይኑን የብሌን ንቅለ ተከላ 
በማድረግ የዓይን ብርሃኑ ተመለሰ፡፡ ትምህርቱንም 
መማር ጀመረ፡፡ ከስድስት ዓመት በኋላ ደግሞ 
ሁለተኛውን ዓይኑን የብሌን ንቅለ ተከላ በማድረግ 
ሁለቱም ዓይኖቹ ብርሃን አገኙ፡፡ በትምህርቱም 
ከፍተኛ ውጤት ማስመዝገብ ቻለ፡፡ አሁን ላይ 
የሁለተኛ ደረጃ ትምህርቱን አጠናቆ በማርኬቲንግና 
ማኔጅመንት የዲግሪ ትምህርቱን እየተከታተለ 
ይገኛል፡፡

ወግአየሁ የዓይን ብርሃኑ ሊመለስ የቻለው 
በጎ ፍቃደኞች ከህልፈት በኋላ በለገሱት የዓይን 
ብሌን ነው። እርሱም ይህ በጎ ተግባር ተጠናክሮ 
እንዲቀጥልና ግንዛቤውን በማስፋት ሰዎች ከህልፈት 
በኋላ የዓይን ብሌናቸውን እንዲለግሱና ለሌሎች 
ብርሃን እንዲሰጡ ለማስቻል የኢትዮጵያ የዓይን 
ብሌን ንቅለ ተከላ የተሠራላቸውና በበጎ ፍቃደኞች 
የተሰኘ ማህበር በማቋቋምና ማህበሩን በመምራት 
ሥራዎችን እየሰራ ይገኛል፡፡ በዚሁ አጋጣሚ ሰዎች 
ይህን ማህበር እንዲያግዙም ጥሪውን አስተላልፏል።       

የኢትዮጵያ ደምና ሕብረ ህዋስ ባንክ 
አገልግሎት ዋና ዳይሬክተር ዶክተር አሸናፊ ታዘበው 
እንደሚሉት፣ የኢትዮጵያ የዓይን ባንክ ሲቋቋም ዋነኛ 
አላማው በዓይን ጠባሳ ምክንያት ማየት የተሳናቸው 
ዜጎች መልሰው ብርሃን እንዲያገኙ ለማስቻል 
ከህልፈት በኋላ ከለጋሽ ወገኖች ብሌን በማሰባሰብ 
ጥራቱንና ደህንነቱን ጠብቆ ለንቅለ ተከላ ሕክምና 
ማስራጨት ነው፡፡ ተቋሙ ከተመሠረተበት ጊዜ 
አንስቶ እስከ መስከረም 2017 ዓ.ም ድረስ ከ3ሺ በላይ 
ወገኖች በተለያዩ የሕክምና ማዕከላት የብሌን ንቅለ 
ተከላ ተደርጎላቸው የዓይን ብርሃን አግኝተዋል። 
ከ5 ሺ በላይ ወገኖች ደግሞ ከህልፈት በኋላ ብሌን 
ለመለገስ የቃል ኪዳን ሰነድ ፈርመዋል፡፡ 

የኢትዮጵያ የዓይን ባንክ ላለፉት ሃያ አንድ 
ዓመታት የዓይን ብሌን ንቅለ ተከላ አገልግሎት 
እየሰጠ የቀጠለና እድገት እያሳየ የመጣ ቢሆንም 
አሁንም ያልተሻገራቸው ተግዳሮቶች አሉበት፡፡ 
በጤና ሚኒስቴር በኩል በተደረገ ጥናት መሠረትም 
ከ300 ሺ በላይ የሚሆኑ የዓይን ብሌን ጠባሳ ዓይነ 
ስውራን ዜጎች አሉ፡፡ እነዚህ ዜጎች ብርሃን እንዲያገኙ 

የዓይን ብሌን ንቅለ ተከላ-በተደራሽነትና 
በባለሙያ እጥረት ፈተና

ለማስቻል ብዙ መሥራት ይጠበቃል፡፡ ሁሉም ባለድርሻ 
አካላት፣ ህብረተሰቡና መንግሥታዊ ያልሆኑ ድርጅቶች 
ይህን የሕዝብ ዓይን ባንክ በተለያየ መልኩ መደገፍ 
ይኖርባቸዋል፡፡ 

ዋና ዳይሬክተሩ እንደሚናገሩት፣ ኅዳር ወርን 
በሀገር አቀፍ ደረጃ የዓይን ብሌን ልገሳ ወር በማድረግ 
ሰፊ የንቅናቄ ሥራዎች እየተከናወኑ ይገኛሉ፡፡ በዚህ 
የዓይን ብሌን ልገሳ ወር የተለያዩ ሥራዎች ይኖራሉ። 
ዋነኛው ሥራ ግን ህብረተሰቡ ስለ ዓይን ብሌን ልገሳ፣ 
የዓይን ብሌን ጠባሳና የሚያስከትላቸውን ማህበራዊ 
ችግሮች እንዲሁም ሕክምናውን ብሎም የዓይን ብሌን 
ልገሳ ሂደትን በማስረዳት ሰዎች የዓይን ብሌን ከህልፈተ 
ሕይወታቸው በፊት ቃል ገብተው እንዲለግሱ 
ለማበረታታት ነው፡፡ 

ከዚህ በተጨማሪ በዚሁ ኅዳር ወር የመክፈቻ 
ፕሮግራም በማዘጋጀት ከፍተኛ የመንግሥት የሥራ 
ኃላፊዎች በተገኙበት በሚከናወን የአድቮኬሲና ንቅናቄ 
ሥራ ስለ ዓይን ባንክ ሰፊ ግንዛቤ የመፍጠር ሥራ 
ይከናወናል፡፡ በእለቱም የሞባይል ጽሑፍ መልእክት 
ለአጠቃላይ ማህበረሰቡ ይላካል፡፡ የማህበራዊ 
ሚዲያና የሚዲያ ዘመቻ በማካሄድ ስለ ዓይን ብሌን 
ልገሳ የግንዛቤ ማስጨበጫ ይሰጣል። ከኃይማኖት 
አባቶች፣ አባ ገዳዎችና ከሕዝብ ተወካዮች ምክር ቤት 

ኢትዮጵያ ውስጥ ካሉት 
አጠቃላይ ዓይነ ሥውራን 
ዜጎች ውስጥ 20 ከመቶ 
የሚሆኑት የዓይን ብሌን 
ጠባሳ እንዳለባቸው ጥናት 
ያሳያል። በቁጥር ደግሞ 
ወደ 400 ሺ እንደሚጠጋ 
በቅርብ የተደረገ ጥናት 
ያመለክታል

ወግአየሁ ፈጠነ፤ 

ዶክተር አሸናፊ ታዘበው፤

አደረጃጀቶች ጋር የአድቮኬሲ ሁነት ይዘጋጃል፡፡ 
በተለያዩ ትምህርት ቤቶችና ዩኒቨርሲቲ 

ብሎም ብዙ ሰዎች ባሉባቸው የትምህርት ተቋማት 
ቅስቀሳዎችን በማካሄድ የግንዛቤ ሥራና ቃል የማስገባት 
መርሃ ግብርም ከዚሁ ጋር ተያይዞ ይካሄዳል፡፡ በጎዳና 
ስፖርት መርሀ ግብር በማርሽ ባንድ የእግር ጉዞ 
በሚደረግ የቅስቀሳ ሥራ ግንዛቤ የማሳደግ ሥራም 
ይከናወናል፡፡ ከዓይን ሐኪሞችና ከማህበራት ጋር 
እንዲሁም ከተለያዩ የእድርና የሕዝብ አደረጃጀቶች ጋር 
የአድቮኬሲ ወርክሾፕ ይካሄዳል፡፡ የፓናል ውይይትም 
ይደረጋል፡፡ 

በወሩ መጨረሻ የመዝጊያ መርሀ ግብር የዓይን 
ብሌን ንቅለ ተከላ አገልግሎቱን ከማስፋት አንፃር 
ተጨማሪ የዓይን ባንክ በክልል ከተማ ለማስጀመር 
ሰፊ የንቅናቄ ሥራ ይሰራል፡፡ ዓይን ባንክን ለመክፈት 
ተግባራዊ እንቅስቃሴም ይጀመራል፡፡    

ኢትዮጵያ ውስጥ ካሉት አጠቃላይ ዓይነ ሥውራን 
ዜጎች ውስጥ 20 ከመቶ የሚሆኑት የዓይን ብሌን ጠባሳ 
እንዳለባቸው ጥናት ያሳያል፡፡ በቁጥር ደግሞ ወደ 400 
ሺ እንደሚጠጋ በቅርብ የተደረገ ጥናት ያመለክታል። 
በዚህ የኢትዮጵያ የዓይን ባንክ የሃያ አንድ ዓመት ጉዞ  
ከ3 ሺ 500 በላይ የሚሆኑ ዜጎች የዓይን ብሌን ንቅለ 

ተከላ አገልግሎት አግኝተዋል፡፡ 15ሺ የሚሆኑ ዜጎች 
ደግሞ ከህልፈት በኋላ የዓይን ብሌናቸውን ለመለገስ 
ቃል ገብተዋል፡፡ 

የዓይን ብሌን ንቅለ ተከላ አገልግሎቱን ያገኙ ሰዎች 
በአብዛኛው በከተሞች አካባቢ የሚኖሩ የህብረተሰብ 
ክፍሎች ናቸው፡፡ ከመቀሌ፣ ጎንደር፣ ሐዋሳና ጅማ 
ውጭ አገልግሎቱ በአዲስ አበባ ብቻ ተወስኖ ያለ 
እንደመሆኑ መጠን የሕክምና አገልግሎቱን ያገኙ 
ዜጎች ቁጥር በቂ ነው ማለት አይቻልም፡፡ የተሰበሰበው 
የዓይን ብሌን መጠንም ዝቅተኛ ነው፡፡ ከዚህ አንፃር 
ብዙ ሥራ መሥራት ይጠይቃል፡፡ በቀጣይ በክልሎች 
ውስጥ በዚህ ዓመት ቢያንስ አንድ ተጨማሪ የዓይን 
ብሌን ባንክ ለመክፈት እቅድ ተይዟል፡፡ 

አሁን ላይ የዓይን ብሌን የሚለግሰው የህብረተሰብ 
ቁጥር ዝቅተኛ ነው፡፡ ለዚህም አንዱና ዋነኛው ምክንያት 
የህብረተሰቡ ግንዛቤ አናሳ መሆኑ ነው፡፡ የዓይን ብሌን 
መለገስ ሊያመጡ የሚችሉትን ጉዳቶች ካለማወቅ 
አንፃር በህብረተሰቡ በኩል የተዛቡ አመለካከቶች 
አሉ፡፡ የዓይን ብሌን በአስክሬን ላይ ምንም ዓይነት 
መበላሸት፣ ቅርፅ ማሳጣትም ሆነ በቀብር ሥነ ሥርዓት 
ላይ መስተጓጎል ሳይፈጥር በሃያ ደቂቃ ብቻ ትንሿን 
የዓይን ክፍል ብሌን መውሰድ መሆኑን በትክክል 
ካለመገንዘብም ጭምር ነው ህብረተሰቡ የዓይን 
ብሌኑን ከህልፈት በኋላ የማይለግሰው፡፡    

በሌላ በኩል የዓይን ብሌን ንቅለ ተከላ የሚያደርጉ 
የሕክምና ባለሞያዎች ቁጥር ዝቅተኛ መሆንም 
ለአገልግሎቱ ውስንነት ሌላኛው ተግዳሮት ነው፡፡ አሁን 
ባለው መረጃ መሠረት በኢትዮጵያ በዚህ የዓይን ንቅለ 
ተከላ ዘርፍ የሰለጠኑ ባለሞያዎች ቁጥር 12 ብቻ ነው። 
በነዚህ ባለሞያዎች ብቻ ይህን አገልግሎት ለበርካታ 
ሰዎች ተደራሽ ማድረግ አይቻልም፡፡ ስለዚህ የሕክምና 
ባለሞያዎችን ቁጥር ከማሳደግ አንፃር ሰፊ ሥራ መሥራት 
ይጠይቃል፡፡ በዚህ የሕክምና ዘርፍ የሰብ ስፔሻሊቲ 
ትምህርት እየተሰጠ ይገኛል፡፡ ነገር ግን የትምህርት 
ዘርፉን ማስፋፋት ያስፈልጋል፡፡ በተለይ ደግሞ ወደ 
ክልል እንዲደርሱም የአገልግሎቱን ተደራሽነት ማስፋት 
ይገባል።  

በዚህ ረገድ አገልግሎቱን ከማስፋት አኳያ  
መንግሥታዊና መንግሥታዊ ያልሆኑ ተቋማት፣ 
የኃይማኖት አባቶች፣ ወጣቶች፣ ሁሉም የህብረተሰብ 
ክፍሎች የድርሻቸውን መወጣት ይጠበቅባቸዋል። 
በዚህም ብዙዎችን ከጨለማ ወደ ብርሃን ማምጣት 
ይቻላል፡፡ 

በሌላ በኩል የኢትዮጵያ ደምና ሕብረ ህዋስ 
ባንክ አገልግሎት ሕክምና የሚፈልጉ ሰዎችን ተራ 
የማስያዝ፣ እንዲመዘገቡ የማድረግ ሥራ አልጀመረም። 
ይህን ሥራ ሲጀምር የሕክምና አገልግሎቱ ትክክለኛ 
አሠራር ይኖረዋል ተብሎ ይታሰባል፡፡ እስካሁን ግን 
ሆስፒታሎች በራሳቸው በሚያወጡት ተራ መሠረት 
የሕክምና አገልግሎቱ እየተሰጠ ይገኛል፡፡ በቀጣይ 
ግን ተቋሙ ይህን ሕክምና አገልግሎት የሚጠቀሙ 
ሰዎችን ዝርዝር ተራ በማስያዝ የዓይን ብሌን ሥርጭት 
አድርጎ አገልግሎቱን የሚያገኙበትን አሠራር የሚዘረጋ 
ይሆናል፡፡     

ዘንድሮ በኢትዮጵያ ለመጀመሪያ ጊዜ የዓይን 
ብሌን ልገሳ ወር ‹‹ብርሃን አይቅበሩ፤ በብሌን ጠባሳ 
የተነሳ ዓይነ ስውር የሆኑ ወገኖችዎ ብርሃን እንዲያገኙ 
ምክንያት ይሁኑ!›› በሚል መሪ ቃል ከኅዳር 3 ቀን 
2017 ዓ.ም ጀምሮ ለአንድ ወር ያህል በተለያዩ የግንዛቤ 
ማስጨበጫ፣ ቅስቀሳና የማህበራዊ ሚዲያ ዘመቻ 
ሥራዎች ይከበራል፡፡ ከዚሁ ጎን ለጎንም የኢትዮጵያ 
የዓይን ሕክምና ባለሞያዎች ማህበር ጥቅምት 29 እና 
30 2017 ዓ.ም 24ኛውን ዓመታዊ ጠቅላላ ጉባኤውን 
ያካሄደ ሲሆን፣ በዚህ ጉባኤ ከ250 በላይ የሚሆኑ የዓይን 
ሐኪሞች፣ ከፍተኛ የመንግሥት ባለሥልጣናትና የጤና 
ማህበራት ተወካዮች ተገኝተዋል፡፡ በዓይን ሕክምና 
ዙሪያም አዳዲስ ጥናትና ምርምሮች ቀርበዋል።

ኢኮኖሚ

ፍሬሕይወት አወቀ

ሥራን አሐዱ ያሉት በመምህርነት ነው፤ በዚህ 
ሙያም ለ19 ዓመታት አገልግለዋል:: የሕግ ትምህርት 
በመማር የጥብቅና ሙያን ተቀላቅለው ለ13 ዓመታት 
የክስ መዝገቦችን አገላብጠዋል::  አጠቃላይ ግብርና 
በሚል የትምህርት መስክ የመጀመሪያ ዲግሪ አግኝተዋል::  
ኑሯቸውን ለማሻሻል አጥብቀው የሚተጉት እኚህ የዛሬው 
የስኬት ገጽ እንግዳችን ፓስተር ቦጋለ ወልደሃና ይባላሉ::  

‹‹የትናንት ጥረትና ጉጉቴ ከትናንት ይልቅ ዛሬ 
የተሻለ እንዲሆን፤ ነገም ያማረና የሰመረ እንዲሆን በብዙ 
አግዞኛል›› የሚሉት ፓስተር ቦጋለ በሆቴል፣ በቡና 
ልማት፣ አዘጋጅነትና ላኪነት የተሰማሩ ባለሀብት ናቸው::  
ኑሯቸውን ከሦስት አስርት ዓመታት በላይ በሀዋሳ ከተማ 
ያደረጉት ፓስተር ቦጋለ፤ ተወልደው ያደጉት በሲዳማ 
ክልል፣ አርቤጎና ወረዳ ነው:: 

የመጀመሪያ ደረጃ ትምህርታቸውን በአርቤጎና፤ 
የሁለተኛ ደረጃ ትምህርታቸውን ደግሞ በይርጋለም 
ከተማ ተከታትለዋል:: ‹‹ትምህርት ለማንኛውም ችግር 
መፍቻ ቁልፍ ነው›› የሚል ጠንካራ እምነት ያላቸው 
በመሆኑ ለትምህርት ትልቅ ትኩረት ሰጥተው ተምረዋል:: 

ከትምህርት ያገኙት ዕውቀትና በመምህርነት 
ሙያ ያካበቱት ልምድ ሁሌም አብረዋቸው እንዳሉ 
አድርገው ያስባሉ::  በንባብ፣ በመማርና በማስተማር 
ሌባ የማይሰርቀውን ዕውቀት ማካበት የቻሉ ቢሆንም፣ 
በሚፈልጉት ልክ ሕይወታቸውንና ቤተሰባቸውን መምራት 
ሁሌም ይመኙ ነበር::  ለዚህም ነው ‹‹ሰው የደረሰበት 
ልድረስ፤ ኑሮዬን ላሻሽል›› በማለት በመምህርነት እየሠሩ 
የሕግ ከዚያም የግብርና ትምህርት ተከታትለዋል::  በሕግ 
ሙያ የጥብቅና ሥራ ሠርተዋል:: 

‹‹የትኛውም መንገድ በእውነትና በዕውቀት ከተመራ 
አዋጭ ነው›› የሚል ዕምነት ያላቸው ፓስተር ቦጋለ፤ 
የሕግ ትምህርታቸውን ካጠናቀቁ በኋላም ሁለተኛ 
ዲግሪያቸውን በዓለም አቀፍ አመራር /International 
Leadership/ እንዳገኙ አጫውተውናል:: 

የቀሰሙት እውቀትና የያዙት ሥራ በሚያስገኝላቸው 
ለውጥ የማይወሰኑት ፓስተር ቦጋለ፣ ይበልጥ 
እለወጥበታለሁ ያሉትን ኢንቨስትመንት ደግሞ ፈልገው 
አፈላልገው ተቀላቅለውታል:: ፍለጋና ጥረታቸው ከሆቴል 
ኢንቨስትመንት ያደረሳቸው ፓስተር ቦጋለ፤ የመረጡት 
መንገድ ውጤታማ አደረጋቸው እንጂ ሩቅ አሳቢ ቅርብ 
አዳሪ አላደረጋቸውም:: 

አብዛኛውን ጊዜያቸውን በመምህርነት ያሳለፉት 
ፓስተር ቦጋለ፤ ከጥብቅና ሙያቸው ጎን ለጎን 
ኢንቨስትመንት ላይ በመሰማራት ሆቴል መገንባት 
ሲያስቡ፤ ከራሳቸው ባለፈ ለሌሎችም የሥራ ዕድል 
ለመፍጠር በሚል መሆኑን ይናገራሉ:: 

ከኢንቨስትመንቱ መስክ የመጀመሪያ ምርጫቸውን 
በሆቴል ኢንቨስትመንት በማድረግ ሀዋሳ ከተማ መናኸሪያ 
አካባቢ የመጀመሪያውን ሜምቦ ሆቴል ገነቡ:: በወቅቱ 
አካባቢው ጫካ እንደነበርና ጫካውን መንጥረው፤ 
መንገድ አውጥተው፤ ሆቴሉን መገንባታቸውን 
ያስታውሳሉ:: በዚህ የተነሳም አሁንም ድረስ አካባቢው 
‹‹ሜምቦ መንገድ›› በመባል ይታወቃል፤ በዚህም ደስተኛ 
ነኝ ይላሉ:: 

ከጥብቅና ሙያቸው ጎን ለጎን የጀመሩት የሆቴል 
ኢንቨስትመንት አዋጭና ተመራጭ መሆኑን ያረጋገጡት 
ፓስተር ቦጋለ፤ የጥብቅና ሥራቸውን በመተው ሙሉ 
ትኩረታቸውን በሆቴል ኢንቨስትመንት ላይ በማድረግ 
ጠንክረው ሠርተዋል::

ከመምህርነት ወደ ጥብቅና ሥራ፤ ከዚያም በሆቴል 
ኢንቨስትመንት የተሰማሩት ፓስተር ቦጋለ፤ የሆቴል 
ሥራቸውንም ይበቃኛል አላሉም:: ሆቴሉን ሊደግፍ 
ይችላል ወዳሉት የግብርናው ዘርፍ አመሩ:: ‹‹የግብርና 
ሥራ ያደግኩበት ነው›› የሚሉት ፓስተር ቦጋለ፤ ለሥራ 
ያላቸው ጉጉት፣ ጥንካሬና ብርታት ከገጻቸው ይነበባል:: 

ለእዚህም በትውልድ አካባቢያቸው አርቤጎና 10 
ሄክታር መሬት ላይ ጥምር ግብርናን ዕውን አደረጉ:: 
በጥምር የግብርና ሥራቸውም ደን በማልማት፣ በእርሻ 

የሆቴልና ጥምር ግብርና ኢንቨስትመንት 
ባለሀብቱ የቀድሞው መምህር

ሥራ፣ በከብት እርባታ፣ በቡና ልማትና ቡና ለውጭ ገበያ 
በማቅረብ ሥራ ተሰማርተዋል:: 

ከመምህርነትና ከጥብቅና ሙያቸው ባሻገር 
ኢንቨስትመንትን ከጥምር ግብርና ያዋደዱት ፓስተር 
ቦጋለ፤  በሃይማኖታዊ ትምህርትም እንዲሁ በሀዋሳ 
ከተማ አንቱ የተባሉ አገልጋይ ናቸው:: ከሥራቸው ጎን 
ለጎን በሃይማኖታዊ ትምህርት /ቲዮሎጂ/ ወይም በሥነ-
መለኮት የሦስተኛ ዲግሪ ትምህርታቸውን እየተከታተሉ 
ናቸው:: 

በጥምር ግብርናው በተለይም ቡናን ላይ ሰፊ ሥራ 
እየሠሩ ሲሆን፣ በግላቸው ከሚያለሙት ቡና በተጨማሪ 
ከአካባቢው አርሶ አደሮች ጭምር ቡና ሰብስበው ለውጭ 
ገበያ ያቀርባሉ:: በዓመት በትንሹ 20ሺ ኬሻ የሚደርስ 
ስፔሻሊቲ ቡና አዘጋጅተው ለውጭ ገበያ እንደሚያቀርቡ 
ይገልጻሉ:: 

 በየዓመቱ የሚገኘው የቡና ምርት ከፍና ዝቅ ሊል 
እንደሚችል ጠቅሰው፣ በትንሽ መጠን ከፍተኛ ገቢ 
በሚገኝበት ስፔሻሊቲ ቡና ላይም ትኩረት አድርገው 
እንደሚሠሩ ይናገራሉ:: አካባቢውም ለዚሁ ምቹ መሆኑን 
ጠቅሰው፣ በግላቸው ከሚያለሙት ቡና በተጨማሪ 
የአካባቢው አርሶ አደሮች የሚያለሙትን ቡና በመረከብ 
ለውጭ ገበያ ያዘጋጃሉ:: 

ፓስተር ቦጋለ የአርቤጎና ጦጋ ደረቅ ቡና አምራችና 
አቅራቢ የኅብረት ሥራ ማኅበር ሥራ አስኪያጅ ናቸው:: 
አካባቢው በስፔሻሊቲ ቡና የታወቀ መሆኑን ጠቅሰው፣ 
በ2020 ማህበሩ ስፔሻሊቲ ቡና በማቅረብ ሁለተኛና 
ሦስተኛ ወጥቶ ዓለም አቀፍ ተሸላሚ እንደነበር 
አስታውሰዋል:: 

ከመምህርነት ጀምሮ የነበራቸው ጥረት ፍሬያማ 
ሆኖ ዛሬ ላይ በጥምር ግብርና እንዲሁም በሆቴል 
ኢንቨስትመንት የተሰማሩት ፓስተር ቦጋለ፤ በመኖሪያ 
ከተማቸው ሀዋሳ ላይ በሚሠሩ የልማት ሥራዎችም 
ከፍተኛ ተሳትፎ ካላቸው የንግዱ ማኅበረሰብ መካከል 
አንዱ ሆነው ይጠቀሳሉ:: ለዚህም የሲዳማ ክልላዊ 
መንግሥት ሠላምና ፀጥታ ቢሮ በሀዋሳ ከተማና በዙሪያዋ 
በሚያስገነባቸውና እያስገነባቸው ባሉ ዘመናዊ የፖሊስ ጽ/
ቤቶች ያላቸው አበርክቶ አንድ ማሳያ መሆኑን ይጠቅሳሉ:: 
ከተማዋ ውብ፣ ፅዱና አረንጓዴ እንድትሆን ማኅበረሰቡን 
በማስተባበር በኃላፊነት እየሠሩ መሆናቸውንም 
አጫውተውናል::    

የኮሪደር ልማቱን ጨምሮ በሀዋሳ ከተማ በርካታ 
የልማት ሥራዎች እየተሠሩ መሆናቸውን ገልጸው፣ 
በተለይም በአሁኑ ወቅት በሁሉም አቅጣጫ የሚገነቡት 
የፖሊስ ጽ/ቤቶች ሙሉ በሙሉ በማኅበረሰቡ ተሳትፎ 
የሚሠሩ መሆናቸው ማኅበረሰቡ ለሠላም እየከፈለ 
ያለውን ዋጋ ያሳያል  ይላሉ:: 

እሳቸው እንዳሉት፤ በየአካባቢው ያለውን ሥራ 
በኃላፊነት እየመሩ ካሉ የከተማዋ ባለሃብቶች መካከል 
አንዱ ናቸው:: በግላቸውም አንድ መቶ ሺ ብር ወጪ 
በማድረግ ጊዜያቸውንና ጉልበታቸውን ለእዚህ ዓላማ 

በማዋል ማዕከሉን እያስገነቡ ይገኛሉ:: እንዲህ አይነት ሥራ 
በሀዋሳ ከተማ ብቻ ሳይሆን እንደ ሀገር መስፋት አለበት 
ሲሉ አስገንዝበው፣ ሁሉም ሰው ለሀገሩ እንዲሠራም 
መልዕክት አስተላልፈዋል::

በሆቴል እና በጥምር የግብርና ሥራቸው በድምሩ 
80 ለሚደርሱ ዜጎች የሥራ ዕድል መፍጠር እንደቻሉ 
የሚናገሩት ፓስተር ቦጋለ፤ 35 የሚደርሱ ሠራተኞች 
በቋሚነት ቀሪዎቹ ደግሞ በጊዜያዊነት የሚሠሩ እንደሆኑ 

ገልጸዋል:: የቡና ለቀማ ሥራ በርካታ ሠራተኞች የሚፈልግ 
መሆኑን ጠቅሰው፣ ቡና በሚደርስበት ወቅት በጊዜያዊነት 
የሚያሠሯቸው የሠራተኞች ቁጥር ከፍ እንደሚል 
አስታውቀዋል:: 

ከፈጠሩት የሥራ ዕድል ባለፈ ማኅበራዊ ኃላፊነትን 
በመወጣት ረገድ ጉልህ አበርክቶ እንዳላቸው ፓስተር 
ቦጋለ ገልጸዋል:: እሳቸው እንደሚሉት፤ በሚኖሩበት 
አካባቢ የተቸገሩ ሰዎችን በተለያየ መንገድ ያግዛሉ:: 
ለአብነትም በገጠር አካባቢ መጠለያ ላጡ መጠለያ 
በመሥራት፣ ለታረዙ በማልበስ፣ ለተራቡ በማጉረስና 
ወላጅ አልባ ሕጻናትን በመደገፍና በማስተማር ማኅበራዊ 
ኃላፊነታቸውን ይወጣሉ:: 

ማኅበረሰቡ በቻለው አቅም ያለውን ትርፍ ጊዜ በበጎ 
ሥራ እንዲያውልና የአካባቢውን ሠላም እንዲጠብቅ 
ያስተባብራሉ:: መንግሥታዊ ለሆኑ ጥሪዎችም እንዲሁ 
ምላሽ ይሰጣሉ:: በተለይም በትውልድ አካባቢያቸው 
አርቤጎና ላይ ከመንግሥት ጎን በመሆን  የልማት 
ሥራዎችን እየሠሩ ይገኛሉ:: 

በጥምር ግብርና ሥራቸው ከከብት እርባታ ባለፈ 
ዘንድሮ ብቻ ሦስት ሺ እግር ቡና እንደተከሉ ፓስተር 
ቦጋለ አመልክተዋል:: አካባቢው ፆም ሲያድር የነበረ 
መሆኑን አስታውሰው፣ አኩሪ አተር፣ ቦሎቄ፣ እንሰት፣ 
ድንችና ሌሎች ሰብሎችን እያለሙ እንደሆነ ገልጸዋል::  

እንደ ፓስተር ቦጋለ ማብራሪያ፤ ሀገር በቀል ዛፎችን 
በመትከልም ረዘም ያሉ ዓመታትን ያስቆጠሩ ሲሆን፤ 
በሦስት ሄክታር መሬት /ተራራ ላይ/ የተከሏቸው ሀገር 
በቀል ዛፎች በአሁኑ ወቅት ጥቅጥቅ ደን ፈጥረዋል:: 
ዛፎቹ የአፈር መሸርሸርን በመከላከል ረገድ ለአካባቢው 
ትልቅ አስተዋፅዖ እያበረከቱ ሲሆን፤ ከዚህ ባለፈም 
የዱር አራዊቶች ማደሪያ መሆን እንደቻሉ ተናግረው፣ 
እሳቸውም በአካባቢው ሞዴል አርሶ አደር እንደሆኑም 
ገልጸዋል::  

በአርቤጎና የተከሉት ቡና ማዳበሪያ እንደማያውቅ 
ጠቅሰው፣ በከብቶች አዛባና በኮምፖስት ብቻ የሚለማ 
ኦርጋኒክ ቡና መሆኑን አስታውቀዋል:: ይህ በተፈጥሮ 
ማዳበሪያ ብቻ የሚያለማ ቡና ደግሞ በዓለም ገበያ እጅግ 
ተፈላጊና የተሻለ ገቢ እያስገኘ መሆኑን አመልክተዋል :: 

‹‹የግብርና ሙያ በእጄ በመሆኑ ጥራቱን የጠበቀ 
ስፔሻሊቲ ቡና ላይ ትኩረት አድርጌ እየሠራሁ ነው›› ያሉት 
ፓስተር ቦጋለ፤ ቡናውን አድርቀው፣ አስፈልፍለው፣ 
አበጥረውና ለቅመው ለውጭ ገበያ እንደሚያቀርቡ 
ተናግረዋል::

በግላቸው ከሚያለሙት ቡና በተጨማሪ 127 
ከሚደርሱና በማኅበር ከተደራጁ አርሶ አደሮች ጋር በጋራ 
ይሠራሉ::  እነዚህ አርሶ አደሮች ያለሙትን ቡና ገዝተው 
ደረጃውን በጠበቀ መንገድ አዘጋጅተው ለውጭ ገበያ 
ያቀርባሉ:: በግላቸው የሚያለሙት ቡና በመጠን ያነሰ 
ቢሆንም፣ በዙሪያቸው የሚገኙ አርሶ አደሮችን በመደገፍ 
ጥራቱን የጠበቀ ስፔሻሊቲ ቡና ማልማት እንዲችሉ 
የበኩላቸውን ጥረት በማድረግ ጥራቱ የተጠበቀና ከፍተኛ 
መጠን ያለው ቡና ለውጭ ገበያ ለማቅረብ ይተጋሉ::   

‹‹ሰው ራዕይ ካለውና በታማኝነት ለፍቶ ጥሮ ግሮ 
ከሠራ ስኬት ከእርሱ ጋር ነች›› የሚሉት ፓስተር ቦጋለ፤ 
ታማኝነት ውጤታማ ለመሆን ወሳኝ እንደሆነ ይናገራሉ:: 
እሳቸው እንዳሉት፤ ሀገሪቷ ብዙ ሃብት ያላት በመሆኑ 
ሰዎች አስበውና ጥናት አድርገው በታማኝነትና በጥረት 
መሥራት ከቻሉ ካሰቡት መድረስ ይችላሉ:: ‹‹እኔም ሰው 
የደረሰበት መድረስ አለብኝ:: ኑሮዬን ማሻሻልና መለወጥ 
አለብኝ በማለት ተስፋ ባለመቁረጥ በብዙ ጥረትና ድካም 
ዛሬ ላይ ደርሻለሁ›› ሲሉ ገልጸው፣ ሰዎች ተስፋ ሳይቆርጡ 
ብርቱ ጥረት ካደረጉ ስኬት ከእነርሱ ጋር እንደሆነች 
አመላክተዋል::   

በዋናነት ከሚሠሩት የጥምር ግብርናና የሆቴል 
ኢንቨስትመንት ሥራ በተጨማሪ ሰዎችን ለመልካም ሥራ 
በማነሳሳት የሚታወቁት ፓስተር ቦጋለ፤ በቀጣይም ይህንኑ 
የማስቀጠል ፍላጎት እንዳላቸው ገልጸውልናል:: በተለይም 
ለሀገር ሠላም በንቃት በመሳተፍ ትውልዱን መምከርና 
ወደ ቀናው መንገድ መመለስ ውስጣዊ ፍላጎታቸውና 
ቀጣይ ሥራቸው እንደሆነ አስታውቀዋል::         

ፓስተር ቦጋለ ወልደሃና

የቀሰሙት እውቀትና 
የያዙት ሥራ 

በሚያስገኝላቸው 
ለውጥ የማይወሰኑት 

ፓስተር ቦጋለ፣ ይበልጥ 
እለወጥበታለሁ ያሉትን 
ኢንቨስትመንት ደግሞ 

ፈልገው አፈላልገው 
ተቀላቅለውታል 

ውሳኔ

ምሕረት ሞገስ 

ዘፀዓት ተወልደ ሐጎስ 34 ዓመቱ ነው:: አስመራ 
የተወለደው ዘፀዓት እንደልጅ ተሞላቆ አላደገም:: ዘመኑን 
ያሳለፈው በመከፋት ውስጥ ሆኖ ነው:: ማንንም አያምንም:: 
አቶ ተወልደ ሐጎስ እና ወይዘሮ ፀሐይ ገብረመድሕን 
እናሳድገዋለን ብለው ቢወልዱትም አልሆነላቸውም:: 
አሥር ዓመት ሲሞላው ከቤተሰቦቹ የሚለይበት አጋጣሚ 
ተፈጠረ:: ኤስ ኦ ኤስ በተሰኘ የሕፃናት ማሳደጊያ በመግባቱ 
የእናት እና አባት ጠዓምን ሳያውቅ አደገ:: 

በትምህርት ብዙም ያልዘለቀው ዘፀዓት፤ 18 
ዓመት ሲሞላው እንደእኩዮቹ ዩኒቨርሲቲ አልገባም:: 
የሕፃናት ማሳደጊያው ደግሞ ‹‹ዕድሜህ ደርሷል›› ብሎ 
ከማሳደጊያው አስወጣው:: ዘፀአትን የሚያስጠጋው፤ 
የሚያሳድረው እና የሚያበላው አልነበረም:: ዘመድ 
የለውምና መቀሌ ከተማ ጎዳና ላይ መኖር ጀመረ:: በእዚህ 
የተነሳ ማህበረሰቡ ላይ ከፍተኛ ቅሬታ አለው::  

ምንም እንኳ ያአገሩ ሰዎች ባይረዱትም፤ ጎዳና ላይ 
ከወጣ በኋላ በአጋጣሚ ሌላ ዕድል አገኘ:: ከአንዲት 
ፈረንጅ ጋር አገናኝተውት ከአሜሪካ በየወሩ 300 ዶላር 
እየላከችለት መኖሩን ቀጠለ:: ይሄ የሕይወት መስመሩ 
እንዲስተካከል ረዳው:: ዘፀዓት ራሱ እንደሚናገረው፤ 
ብዙውን ጊዜ ለሰዎች ጥሩ ስሜት የለውም:: ምክንያቱ 
ደግሞ ማንም ለእኔ ፍቅር የለውም የሚል እምነት ስላለው 
ነው:: ‹‹ሰዎች እንኳ የሚጠጉኝ የምጠቅማቸው  ከሆነ ብቻ 
ነው::›› ይላል:: 

ዘፀዓት ከጎዳና ላይ ተነስቶ ገንዘብ እያገኘ መኖር 
ሲጀምር የሥራ ዕድል አገኘ:: በትግራይ ክልል የምሥራቃዊ 
ዞን የፀጥታ ዘርፍ ሥር ተቀጠረ:: ወንደ ላጤ ብቻ ሳይሆን 
ቤተሰብ የሌለው ብቸኛ ሆኖ ኑሮውን ሲገፋ የቆየው 
ዘፀዓት፤ ፍቅረኛ መፈለግ ጀመረ:: አብራው የምታድግ 
እና አብራው በዘላቂነት የምትኖር ፍቅረኛ በመፈለጉ 
የሚመኛትን አገኘ:: ሉዋም ውበት ከተባለች ውብ ወጣት 
ጋር በፍቅር ወደቀ:: 

ፍቅር አላውቅም የሚለው ዘፀዓት ሉዋምን አብዝቶ 
ወደዳት:: ኑሮውም እያደገ የሬስቶራንት ባለቤት እስከ 
መሆን ደረሰ:: ሥራው እየተሳካለት ሲሔድ ከሉዋም ጋር 
ጋብቻ መሠረቱ:: ከእርሷ አልፎ ቤተሰቦቿን መደጎም 
ጀመረ:: በእርሷ ብቻ ሳይሆን በቤተሰቦቿም ተወዳጅነትን 
አተረፈ:: 

ትዳር
ዘፀዓት እና ሉዋም በ2011 ዓ.ም ትዳር መስርተው 

መኖር ሲጀምሩ ቤታቸው በደስታ የተሞላ ነበር:: ወንድ 
ልጅ ከወለዱ በኋላ ግን መጨቃጨቅ ጀመሩ:: ሁለቱም 
ከአስመራ የመጡ አብረው ኢትዮጵያ ውስጥ በሰላም 
ለመኖር ተግባብተው ተማምነው እና ተማምለው ትዳር 
ቢመሰርቱም፤ ሁለቱም ብዙም ሳይቆዩ ዘፀዓትም ‹‹ከእርሷ 
ጋር መኖር አልፈልግም፤›› ሉዋምም ፤ ‹‹ከእርሱ ጋር መኖር 
አልፈልግም›› መባባል ጀመሩ:: 

የሉዋም አባትም ሆኑ ወንድም እህቶቿ ሁሉም 
ጭንቀት ውስጥ ገቡ:: በኢትዮጵያ በ2012 ዓ.ም ጦርነት 
በነበረበት ጊዜ እነርሱ የሚኖሩት ትግራይ ነበር:: ዘፀዓት 
ውቅሮ ውስጥ ሬስቶራንት ከፍቶ እየሠራ ነበር:: ዘፀዓት 
እንደሚናገረው፤ በወቅቱ የነበረው የውቅሮ ከተማ ከንቲባ 
ሬስቶራንትህ ለሕዝብ ጥቅም ሲባል ይወሰዳል ብሎ 
ሃብቱን ቀማው:: 

ለልጁም ሆነ ለሚስቱ የሚያወጣውን ወጪ 
እያሳሰበው የመጣው ዘፀዓት፤ የያዘውን ይዞ አዲስ 
አበባ ለመግባት እና ሌላ ሥራ ለመሥራት አሰበ:: ነገር 
ግን ሉዋም ፍቃደኛ አልሆነችም፤ ዘፀዓት አዲስ አበባ 
ለመግባት መቁረጡን እርሷ እምቢ ካለች ልጁን ይዞ 
እንደሚሔድ ነገራት:: ሉዋም በፍፁም አዲስ አበባ መሔድ 
እንደማትፈልግ ተናገረች:: ዘፀዓት ያሰበውን ከማድረግ 
ወደ ኋላ አይልምና ልጁን ይዞ አዲስ አበባ ገባ:: ያለ እናት 
ድጋፍ ልጁን ማሳደጉን ቀጠለ::

ዘፀዓት አዲስ አበባ ሲገባ የተቀበለችው የሉዋም እህት 
ነበረች:: ሁኔታዎችን አመቻችቶ ቤት ተከራይቶ ልጁን ይዞ 
መኖሩን ቀጠለ:: ሕይወትን ለብቻው ለመግፋት ቢወድም 
የሚሆን አልነበረም:: የሉዋም ቤተሰቦች ‹‹እባክህ ከእርሷ 
አትለይ፤ አብርሃት ኑር::›› እያሉ አስጨነቁት:: በተለይ 
የሉዋም አባት ከትግራይ እየደወሉ፤ ‹‹ ልጄ እባክህ 

ጨካኙ የትዳር አጋር

አብራችሁ በሰላም ልጃችሁን አሳድጉ›› ሲሉ ተማፀኑት:: 
ወንድሟ እስክንድር  ታህሳስ  24 ቀን 2013  ዓ.ም ፤  
‹‹ሉዋም ወደ አዲስ አበባ ትመጣለች:: አብራችሁ በሰላም 
ብትኖሩ ይሻላል፤ ይዣት ልምጣ ወይ ?›› ሲል በስልክ 
ጠየቀው:: 

ዘፀዓት ከሉዋም ጋር የመኖር ብዙም ፍላጎት 
ባይኖረውም፤ ልመናቸውን ሰምቶ እንድትመጣ ተስማማ:: 
ሉዋም መፍቀዱን ስታውቅ ስልክ ደውላ ‹‹እህቴም ስላለች 
ለሶስታችንም የትራንስፖርት ገንዘብ ላክልን::›› አለችው:: 
ዘፀዓት ገንዘብ ላከ:: ዘመኑ 2013 ዓ.ም በመሆኑ ከትግራይ 
ወደ አዲስ አበባ መግባት ቀላል አልነበረም:: ዘፀዓት ሰባት 
ሺህ ብር ከፍሎ መኪና ተከራይቶ ግማሽ መንገድ ድረስ 
ሔዶ ሚስቱን ከወንድም እና እህቷ ጋር አዲስ አበባ 
እንዲገቡ አገዛቸው:: 

ቦሌ አካባቢ ቤት የተከራየው ዘፀዓት፤ ይዟቸው ወደ 
ቤቱ ገባ:: ሉዋም ልጇን እንዳገኘችው እንዲያቅፋት እና 
እንዲስማት ፈለገች:: የአንድ ዓመቱ ከስድስት ወር ዕድሜ 
ያለው ህፃን ግን ሊጠጋት አልፈለገም:: ሉዋም ተበሳጨች፤ 
ዘፀዓትን ‹‹ያንተ ሥራ ነው ስትል›› ወቀሰችው:: ዘፀዓት 
ምንም አላላትም:: እንግዳ በመኖሩ ጭቅጭቅ ተፈጥሮ 
ነገሩ ሳይጋጋል ቀረ:: በዕለቱ ሁሉም በአንድነት በሰላም 
ዘፀዓት ቤት አደሩ::

በማግስቱ ዘፀዓት ሁሉንም ሆቴል ወስዶ ጋበዛቸው:: 
ከዛ በኋላ ግን እህት እና ወንድሞቿ ወደየሚሔዱበት 

ሄዱ:: ዘፀዓት እና ሉዋም ልጃቸውን ይዘው አብረው 
መኖር ጀመሩ:: ሆኖም ኑሯቸው በጭቅጭቅ የተሞላ ነበር:: 
ጠባቸው ከልጃቸው አልፎ አከራዮቻቸውን መበጥበጥ 
ጀመረ:: በኋላ በኋላ ሉዋም ለዘፀዓት፤ ‹‹ ጓደኞችህ በረሃ 
ናቸው:: አንተም በረሃ ግባ::›› እያለች መጨቃጨቅ 
ጀመረች:: የታህሳስ 29 ቀን 2013 ዓ.ም  ጠባቸው ደግሞ 
የተለየ ነበር:: 

የዘፀዓት እና የሉዋም ጠባቸው የከረረ በመሆኑ 
ጩኸታቸውን አከራዮቻቸው ሰሙ:: ‹‹እባካችሁ ለምን 
ተስማምታችሁ አትኖሩም? በትዳር የሚኖረው ተቻችሎ 
ነው::›› ብለው ለማስታረቅ ሞከሩ:: በማግስቱ ማለትም 
በታህሳስ 30 ቀን 2013 ዓ.ም ወንድሟ ለዘፀዓት ደውሎ 
ላግኝህ አለው:: 

የሉዋም ወንድም ዘፀዓትን የጠራው ‹‹አብረን ወደ 
መቀሌ እንሂድ›› ለማለት ነበር:: ዘፀዓት ግን መቀሌ መሔድ 
እንደማይፈልግ ሲገልፅለት የሉዋም ወንድም ‹‹ትናንትም 
ከሉዋም ጋር ተጣልታችሁ ነበር:: እርሷ ከአንተ ጋር 
መኖር አትፈልግም:: ከአንተ ተለይታ ልጇን ይዛ ለመኖር 
እየተዘጋጀች ነው::›› ሲል ነገረው:: ወንድሟን በደንብ 
ያዳመጠው ዘፀዓት ወደ ቤቱ ሔደ::  

ያቺ ጊዜ
ዘፀዓት እንደተናገረው፤ ከወንድሟ የሰማውን 

ወሬ እንዳልሰማ መስሎ ቤቱ አደረ:: በማግስቱ ጠዋት 
ሊያነጋግራት ሞከረ፤ ሆኖም ዕድል አልሰጠችውም:: 
ስድስት ሰዓት አካባቢ ሶፋ ላይ ጋደም ብሎ እንደተኛ 

የፌዴራል ከፍተኛ ፍርድ ቤት ልደታ ምድብ ችሎት 

አመት ከስድስት ወር ፅኑ እስራት ይቀጣ ሲል ውሳኔ 

አስተላልፏል፡፡ ሆኖም ይግባኝ በመጠየቅ በድጋሚ 

ክርክር ከተካሔደ በኋላ የፌዴራል ጠቅላይ ፍርድ 

ቤት በስር ፍርድ ቤት የተሰጠውን የቅጣት ውሳኔ 

በመሻር የወንጀል ፈፃሚውን ያርማል ሌሎችን 

ያስተምራል ብሎ ባመነበት በ15 ዓመት ፅኑ እስራት 

ይቀጣ ሲል ወስኗል፡፡    

ሉዋም አንገቱን አነቀችው:: አንገቱን ሲያስለቅቃት 
ከጠረጴዛ ላይ ቢላዋ አንስታ ልትወጋው ስትል ቢላዋውን 
ነጥቆ ደረቷን ወጋት፤ በድጋሚ ቢላዋውን አንገቷ ላይ 
አሳረፈው:: በቀኝ በኩል ብቻ ሳይሆን በግራ በኩልም 
ስለቱን አንገቷ ላይ ሲያጋድመው ሉዋም ወደቀች:: 

ደሟ የሚፈሰውን ሉዋምን ጥሎ ልጁን አንጠልጥሎ 
በሩን ዘግቶ ቁልፉን እዛው በሩ ላይ ትቶ እየሮጠ ከጊቢው 
ወጣ:: ማንም አላየውም ነበር:: ሉዋምም ላትመለስ በዛው 
አሸለበች:: ዘፀዓት ከአካባቢው ተሰወረ:: ድርጊቱን ፈፅሞ 
ለመሰወር ሲያስብ ወዲው በአዕምሮ የመጣችው አዳማ 
ናት:: ከአዲስ አበባ ወጥቶ ወደ አዳማ ሄደ:: በዚሁ 
ትዳራቸው በገዳይ እና ሟችነት ተቋጨ:: 

በማግስቱ አላስችል ሲለው አከራዮቹ ጋር ደወለ:: 
የሉዋምን ሁኔታ ሲጠይቅ መሞቷ ተነገረው:: ዘፀዓት 
ብዙ አልቆየም ተመልሶ አዲስ አበባ በመምጣት እጁን 
ለፖሊስ ሰጠ:: የ34 ዓመት ዕድሜ ያለው ዘፀዓት የልጁን 
እናት ሉዋምን በአሰቃቂ ሁኔታ በመግደሉ መፀፀቱን 
ገለፀ:: ፖሊስም ምርመራውን አጠናቆ ክስ እንዲመሠረት 
ለዐቃቤ ሕግ አቀረበ::  

የወንጀሉ ዝርዝር
በአሁኑ አድራሻ ኦሮሚያ ክልል አዳማ ከተማ ቀበሌ 

11 ልዩ ቦታው መስኪድ አካባቢ የሚኖረው ዘፀዓት 
ተወልደ ሐጎስ ሆን ብሎ ሰው ለመግደል አስቦ ጨካኝነቱን 
እና አደገኛነቱን በሚያሳይ መልኩ በጥር 1 ቀን 2013 ዓ.ም 
ከቀኑ በግምት 6 ሰዓት ተኩል ቦሌ ክፍለ ከተማ ወረዳ 
03 ልዩ ቦታው ስላንድ ሆቴል አካባቢ ከሚገኘው መኖሪያ 
ቤታቸው ውስጥ የትዳር አጋሩ ከሆነችው ሉዋም ውበት 
ንጉሤ ጋር በተፈጠረ አለመግባባት አንገቱን አንቃ በመያዝ 
ጠረጴዛ ላይ በነበረ ቢላዋ ልትወጋው ስትል አንገቷን 
ግጥም አድርጎ በመያዝ ቢላዋውን ከነጠቃት በኋላ የአንድ 
ዓመት ከስድስት ወር ሕፃን ልጁ ባለበት ሟችን የግራ 
አንገቷን በቢላዋ በመቁረጥ ጥልቅ ቁስል እንዲፈጠር 
አድርጓል:: 

የመረጋጊያ ጊዜ እያለው ሰውን ለመግደል ፍፁም 
ፍቃደኛ በመሆን በቀኝ በኩል የአንገቷን አከርካሪ 
ቆርጧል:: እንዲሁም ደረቷ አካባቢም ወግቷታል:: 
በመጨረሻም የመኖሪያ ቤቱን ከውጪ በመዝጋት ህፃን 
ልጃቸውን ይዞ የተሰወረ ሲሆን፤ ሟች በደረሰባት አንገት 
ላይ የመቆረጥ እንዲሁም ደረት ላይ የመወጋት ጉዳት 
ምክንያት ሕይወቷ አልፏል:: በመሆኑም ተጠርጣሪው 
ዘፀዓት ተወልደ ሐጎስ በከባድ ሰው የመግደል ወንጀል 
ተከሷል ሲል የወንጀል ማስረጃው ያትታል:: 

ለክሱ በማስረጃነት ሰባት የሰው ምስክር እና የሰነድ 
ማስረጃዎች የቀረቡ ሲሆን፤ የቅዱስ ጳውሎስ ሚሊኒየም 
ሜዲካል ኮሌጅ የፎረንሲክ ሜዲካል እና ቶክሲኮሎጂ 
ትምህርት ክፍል በቁጥር ጳሀ8/2890 በታህሳስ 19 ቀን 
2013 ዓ.ም የሟችን የአስክሬን ምርመራ ውጤት ከእነ 
ትርጉሙ አቅርቧል:: 

የኢትዮጵያ ፌዴራላዊ ዴሞክራሲያዊ ሪፐብሊክ 
ፖሊስ ኮሚሽን ወንጀል ምርመራ በደብዳቤ ቁጥር 
ፌፎ /ባ-36/3099/2013 የተላከ ደብዳቤ እና የሟችን 
የአሟሟት ሁኔታ እና ጉዳቱን የሚያሳይ ማስረጃ፤ 
እንዲሁም 14 ፎቶ በተጨማሪ ግድያው የተፈፀመበት 
ቢላዋም በማስረጃነት ለፍርድ ቤት ቀርቧል:: 

ማረፊያ/ ትዝብት  
መዝናኛ

አዲስ ዘመን  ቅዳሜ ኅዳር 7 ቀን 2017 ዓ.ም

ዓለም አቀፍ 

የሰሜን ኮሪያው መሪ ኪም 
የአጥፍቶ ጠፊ ድሮኖች በብዛት 

እንዲመረቱ አዘዙ
በጋዜጣው ሪፖርተር

  የሰሜን ኮሪያው መሪ ኪም ጆንግ ኡን ሀገራቸው 

የአጥፍቶ ጠፊ ድሮኖችን በስፋት እንደታመርት ትእዛዝ 

መስጠታቸው ተነግሯል። በወታደራዊ ንድፈ ሃሳቦች 

ላይ አስቸኳይ ማሻሻያ ማድረግ እንደሚያስፈልግም 

ጠቁመዋል።   

 የመንግሥት የዜና ወኪል ኬ.ሲ.ኤን.ኤ እንደዘገበው 

፣ኪም ጆንግ ኡን በሰሜን ኮሪያ መመረት የጀመሩ 

የአጥፍቶ ጠፊ ድሮኖች  ሙከራ ላይ በመታደም ፤ 

ሀገራቸው የአጥፍቶ ጠፊ ድሮኖችን በስፋት እንደታመርት 

ትእዛዝ ሰጥተዋል፡፡ 

 እንደዚህ አይነት ድሮኖች መምጣታቸው የወታደራዊ 

ንድፈ ሃሳቦች ላይ አስቸኳይ ማሻሻያ ማድረግ ይጠይቃል  

ሲሉ  የተደመጡት መሪው ፣ በተቻለ ፍጥነት ዘላቂነት 

ያለው የምርት ሥርዓት መገንባት እና ወደ ሙሉ የጅምላ 

ምርት መግባት እንደሚያስፈልግ አሳስበዋል ።

 ኪም ሰው አልባ አውሮፕላኖችን (ድሮኖችን) 

ለወታደራዊ አገልግሎት የመጠቀም ፉክክር በዓለም 

ዙሪያ እየተፋጠነ መሆኑንም ገልጸዋል። “እንዲህ ዓይነቱ 

ተጨባጭ ለውጥ ብዙ የውትድርና ንድፈ ሃሳብ፣ ልምምድ 

እና ትምህርት ክፍሎችን ማዘመን ይጠይቃል” ብለዋል፡፡ 

 “ሎይትሪንግ ጥይቶች” በመባል የሚታወቁት እነዚህ 

አጥፍቶ ጠፊ ድሮኖች በዩክሬን እንዲሁም በመካከለኛው 

ምስራቅ በጦርነት ውስጥ በስፋት ጥቅም ላይ የሚውሉ 

ሲሆን ፣ ሀገሪቱ ድሮኖቹን በፍጥነትና በስፋት ማምረት 

የጀመረችው ከሩሲያ ቴክኒካዊ ድጋፍ አግኝታ ሳይሆን 

እንዳልቀረም ይነገራል ።

 ከሚሳዔልና ኒኩሌር ጋር ተያይዞ ስሟ በስፋት 

የሚነሳው ሰሜን ኮሪያ ድሮኖችንም የምትጠቀም 

ሲሆን፤ የደቡብ ኮሪያን  ድንበር በመጣስ የላከቻቸው 

ድሮኖች በደቡብ ኮሪያ ፕሬዚዳንታዊ ጽህፈት ቤት ዙሪያ 

እንዲሁም በረራ ክልክል የሆነባቸው ቁልፍ ቦታዎች ላይ 

ሲበሩ መታየታቸው  ይታወሳል።

በጋዜጣው ሪፖርተር 

በዓለም ግዙፍ ከተባለው የምናባዊ መገበያያ 
(ክሪፕቶከረንሲ) ዝርፊያ የተሳተፈው አሜሪካዊ በአምስት 
ዓመት እስራት ተቀጣ። በፈጸመው ድርጊት መጸጸቱን ገለጸ።

 ቢቢሲ  እንደዘገበው ፤ኢልያ ሊችተንስታይን የተባለው 
ግለሰብ በ2016 ቢትፊኔክስ በተሰኘው የክሪፕቶከረንሲ ዝርፊያ 
የተገኘውን ገንዘብ በማዘዋወር ተከሶ ባለፈው ዓመት ጥፋተኛ 
ተብሎ ነበር ።

 በወቅቱ የተሰረቀውን 120 ሺህ የሚጠጋ ቢትኮይን 
ከባለቤቱ ሄዘር ሞርጋን ጋር በመሆን ማዘዋወሩ የተገለጸ ሲሆን፤ 
ዝርፊያው  ሲፈጸም የተዘረፈው ቢትኮይን የገበያ ዋጋ 70 ሺህ 
የአሜሪካ ዶላር ነበር።

  በየካቲት ወር 2022 ሊችተንስታይን እና ባለቤቱ በቁጥጥር 
ስር ሲውሉ ፣የቢትኮይኑ ዋጋ ወደ 4 ነጥብ 5 ቢሊዮን ዶላር 
አድጎ እንደነበርም አመልክቷል ። በአሁኑ ወቅት  የቢትኮይን ዋጋ  
ከዚህ በብዙ እጥፍ የሚልቅ እንደሆነም ቢቢሲ አስታውቋል ።

  ዘራፊዎቹ ሲያዙ 3 ነጥብ 6 ቢሊዮን ዶላር ዋጋ ያለው 
ቢትኮይን መገኘቱን ያመለከተው ቢቢሲ፣ ይህም በአሜሪካ 

ቢትኮይን ዝርፊያ የተሳተፈው አሜሪካዊ  
በእስራት ተቀጣ

የፍትህ ሚኒስቴር ታሪክ ከፍተኛው መጠን ያለው ገንዘብ ነው 
መባሉን አስታውሷል ።

ከሁለት ዓመት በፊት በቁጥጥር ስር ውሎ በእስር የሚገኘው 
ኢልያ ሊችተንስታይን በፈጸመው ድርጊት መጸጸቱን ተናግሯል።

 የተላለፈበትን እስራት ካጠናቀቀ በኋላም የኮምፒውተር 
ክህሎቱን የሳይበር ወንጀሎችን ለመከላከል እንደሚያውለው 
ለችሎት አስረድቷል።

 የሂፕ ሆፕ ሙዚቃ አቀንቃኟ ባለቤቱ ሄዘር ሞርጋንም 
ባለፈው ዓመት በሕገወጥ የገንዘብ ዝውውር ጥፋተኛ የተባለች 
ሲሆን ከቀናት በኋላ የቅጣት ውሳኔ ይተላለፍባታል።

 የፍርድ ቤት ሰነዶች እንደሚያመላክቱት ሊችተንስታይን 
በ2016 የተፈጸመውን የቢትፊኒክስ ዝርፊያ ለማከናወን እጅግ 
የዘመኑ የጠለፋ መሣሪያዎች እና ቴክኒኮች ተጠቅሟል።

 የተጠለፈውን ቢትኮይን ለማዘዋወርም ከባለቤቱ 
ሞርጋን ጋር በመሆን በርካታ አካውንቶችን መክፈቱንና የወርቅ 
ሳንቲሞችን መግዛቱንም ነው ሰነዶቹ የጠቆሙት።

 በሩሲያ ተወልዶ በአሜሪካ ያደገው ሊችተንስታይን 
ከቤተሰቦቹ ጋር ለጉብኝት ወደ ሩሲያ ባቀናበት ወቅት ገንዘቡን 
የሚያዘዋውርበት መንገድ እያፈላለገ እንደነበርም ተገልጿል።

ዋለልኝ አየለ

ባለፈው ሳምንት  የትዝብት ዓምዳችን፤ ‹‹ቅንነት ጤና 
ነው›› በሚል ርዕስ ስለቅንነት የአንዳንድ አስቸጋሪ ሰዎችን 
ገጠመኞች እና በፈጠሩት ግርግር አገልግሎት ማግኘት 
አለመቻላቸውንም ጨምረን ማስነበባችን ይታወሳል:: ዛሬ 
ደግሞ በትህትና የተገኙ ገጠመኞችን ላስታውስ::

በ2008 ዓ.ም ነው:: በያኔው ስያሜው የኢትዮጵያ 
ብሮድካስት ባለሥልጣን (አሁን የኢትዮጵያ መገናኛ 
ብዙኃን ባለሥልጣን) የሥራ ማስታወቂያ አውጥቶ፤ 
እኔና አንድ ጓደኛዬ የማመልከቻ ቀኑ የመጨረሻዋ 
ዕለት ልናመለክት ሄድን:: በወቅቱ ለብዙ የአዲስ አበባ 
አካባቢዎችና ተቋማት አዲስ ስለነበርን ፍላሚንጎን በቀላሉ 
ልናገኘው አልቻልንም:: ከብዙ ጥቆማ እና ፍለጋ በኋላ 
በተቋሙ ግቢ ተገኘን::

ስንደርስ ግን 6፡00 ሰአት አለፈ:: ከዚህ ሰዓት በኋላ 
ደግሞ የምሳ ሰዓት ነው:: ታዲያ ምን ይሻላል? ስንል 
መከርን:: በቃ እንግባና እንጠይቅ፤ ከተቀበሉን ተቀበሉን፣ 
ካልተቀበሉን እስከ 8፡00ሰአት አካባቢ መጠበቅ፤ 
አለበለዚያ ጥሎ መሄድ ነው:: 

ገባን:: በማስታወቂያው የተጠቀሰው ቢሮ ቁጥር 
ላይ ስንደርስ በሩ አልተዘጋም:: አንዲት ወጣት ሴት 
ኮምፒውተር ላይ የሆነ ሰንጠረዥ ነገር ታያለች፤ ምናልባት 
የተመዝጋቢዎችን ፋይል እያደራጀች ሊሆን ይችላል:: 
ቀና ብላ ስታናግረን፤ ፈራ ተባ እያልን ‹‹ለምዝገባ ነበር›› 
አልናት:: ‹‹ሰዓት እኮ አልፏል! አሁን የምሳ ሰዓት ነው›› 
አለችን:: አነጋገሯ ብዙ ቦታ የሰለቸን የቁጣ ድምጸት 
የለውም:: ሁለታችንም እየተቅለሰለስን፤ ቦታውን ስንፈልግ 
ሰዓት እንዳለፈብን ነገርናት:: ከምሳ ሰዓት በኋላ መምጣት 
እንዳለብን ነገረችን::

ምንም ተጨማሪ ልመና ሳናደርግ ሁለታችንም ምልስ 
አልን::

 ተጨማሪ ልመና ያላደረግነው ‹‹አንለማመጥም›› 

ቅንነት ቅንነትን ይፈጥራል!
በሚል ስሜት አልነበረም:: ጥፋቱ የራሳችን መሆኑን 
በማመን ነው:: እስከ ምሳ ሰዓት እንጠብቅ ወይስ ትተነው 
እንሂድ የሚለውን እየወጣን እንወስናለን በሚል ነው:: 
ሁለታችንም ተመሳሳይ ባህሪ ስለነበረን መብታችን ባልሆነ 
ነገር ላይ የመከራከር ፍላጎት የለንም:: እንኳን መከራከር 
መለመን ራሱ አልፈለግንም:: ምክንያቱም ያቺ ልጅ 
በቅንነት ካልሆነ በስተቀር በዚያ ሰዓት እኛን የማስተናገድ 
ግዴታ የለባትም:: 

ሁለታችንም የትምህርት ማስረጃችንን 
እንዳንጠለጠልን ለመመለስ ዞር ስንል ‹‹እሺ አምጡት!›› 
አለችን:: ተመዝግበን አመስግነን ወጣን::

ባለመከራከራችን (ለዚያውም መብታችን ባልሆነ 
ሁኔታ) እና አግባብ ያልሆነ ልመና ባለማድረጋችን ልጅቷ 
ይሉኝታ ያዛት ማለት ነው፤ ምናልባትም አሳዝነናታል 
ማለት ነው:: ብንጨቃጨቅ ኖሮ  ግን አሳዛኝነታችን 
ወደ አናዳጅነት ይቀየራል:: ከመተባበር ይልቅ ወደ እልህ 
መጋባት ይሄዳል ማለት ነው::

ዲያቆን ዳንኤል ክብረት በአንድ ወቅት ሲያወራ 
እንደሰማሁት፤ ርቱዕነት የሚባል ፅንሰ ሀሳብ አለ:: 
ርቱዕነት (ቅንነት ልንለው እንችላለን) ማለት ጥቅል 
ሀሳቡ፤ ህግና ደንብ ጥሶም ቢሆን በቅንነት ሰዎችን 
የሚጠቅም ነገር ማድረግ ማለት ነው:: እዚህ ላይ ታዲያ 
አንድ በትኩረት ልብ መባል ያለበት ነገር አለ:: ርቱዕነት 
የሚባለው የሚጣሰው ህግና ደንብ ጉዳት የማያመጣ 
ሲሆን ነው:: ምናልባት በሚገባ የሚገልጸው ‹‹ህግና ደንብ 
መጣስ›› ከሚለው ይልቅ ‹‹በህግና ደንብ ያልተፈቀደን 
ነገር ማድረግ›› የሚለው ሳይሆን አይቀርም:: ብቻ ግን 
ዋና ሀሳቡ የተጣሰው ህግ ምንም ጉዳት የማያመጣ ሆኖ፤ 
የሚደረገው በጎ ነገር ግን ባለጉዳዩን የሚጠቅም ማለት 
ነው:: ለምሳሌ፤ አንድ የፋይናንስ ክፍል ኃላፊ ለአንዲት 
የምትልሰው የምትቀምሰው ላጣች የኔ ቢጤ ገንዘብ 
አውጥቶ ቢሰጥ ርቱዕነት አይሆንም:: ምክንያቱም፤ 
ለሴትዮዋ ያደረገው ነገር በጎ ቢሆንም፤ ያወጣው የተቋም 

ገንዘብ ግን የሚያስከትለው ጉዳት አለው::

ለርቱዕነት ጥሩ ምሳሌ የሚሆነው ከላይ የገለጽነው 
የሰው ሀብት ሰራተኛዋ የቅንነት ትብብር ነው:: በዚያ ሰዓት 
‹‹አልመዘግብም!›› ማለት መብቷ ነው፤ ምክንያቱም በሥራ 
ህግና ደንብ መሰረት ያ ሰዓት የምሳ ሰዓት ነው:: እንኳን 
መክሰስ መውቀስ ራሱ አንችልም:: ምናልባት ‹‹ምናለ 
ብትመዘግቢን!›› ብለን ብንነጫነጭ ነው:: 

ያቺ ልጅ እኛን በመመዝገቧ የጣሰችው ህግና ደንብ 
ግን በተቋሙ ላይም ሆነ በእሷ ላይ የሚያመጣው ጉዳት 
የለውም:: ሲጀመርም ህግና ደንብ ጣሰች ለማለትም 
አያስችልም:: የራሷን የእረፍት ደቂቃዎች ለበጎ ነገር 
አደረገቻቸው ማለት ነው:: 

ሁለተኛው ገጠመኝ በ2005 ዓ.ም ባህር ዳር ዩኒቨርሲቲ 
የመጀመሪያ ዓመት ተማሪ እያለሁ እንደዚሁ ምዝገባ ላይ 
ያጋጠመኝ ነው:: ‹‹ሬጅስትራር›› የሚባለው ክፍል ሦስት 
አይነት ምዝገባ ነበር:: ለካ አንደኛውን አልተመዘገብኩም:: 
በወቅቱ ከትምህርት ክፍላችን ተማሪዎች ጋር ገና በደንብ 
ስላልተዋወቅን ማን እንዳልተመዘገበ ሁሉ አላውቅም:: 
ትምህርት ግን ተጀምሯል:: 

አንደኛው የዶርሜ  ተማሪ እንደኔው ያልሰማ ነበርና 
አንድ ምዝገባ እንደሚቀረን ነገረኝ:: ሌሎችን ጓደኞቻችንን 
ስንጠይቅ ‹‹የት ከርማችሁ ነው?›› እያሉ ሳቁብን:: ‹‹ይህን 
ካልተመዘገባችሁ ዲፓርትመንቱ አያውቃችሁም›› እያሉ 
አስፈራሩን::

የሚያዘውን ሰነድ ይዘን የተባለው ቢሮ ሄድን:: የሆነ 
ጎልማሳ ሰውዬ አገኘን:: ልንመዘገብ መሆኑን ስንነግረው 
በስድብ አጥረገረገን:: ምንም የማናገለግል ከንቱ ሰዎች 
መሆናችንን እና ሻንጣችንን ሸክፈን ወደ ቤተሰባችን 
መሄድ እንዳለብን በቁጣ ነገረን:: በዚያ ቁጣው ውስጥ 
የልመናም ይሁን የክርክር ሀሳብ ሊመጣንል አልቻለም:: 

ተመልሰን ምን ልናደርግ እንደነበር አላውቅም! ብቻ 
ግን የያዝነውን ሰነድ ይዘን ለመመለስ ከበሩ ላይ ዘወር 

አልን:: ልክ ዘወር ከማለታችን እየተቆጣ ‹‹አምጡት!›› 
አለን:: እየተቅለሰለስን ገባን:: ለምን እስከዛሬ እንደዘገየን 
ሲጠይቀን ይሄኛውን ምዝገባ አለማወቃችንን እና 
አለመስማታችንን ነገርነው:: ‹‹ሥራችሁ ምን ሆኖ ነው 
ምዝገባ የሚያልፋችሁ?›› አለንና እየተረጋጋ መጣ:: 

ምንም እንኳን እንደዚያ መቆጣትና ማደነባበር 
ባይጠበቅበትም፤ በዚያ ሰውዬ ቅንነት ቀኑ ካለፈ በኋላ 
ተመዘገብን ማለት ነው:: እልህ ተጋብተን ተጣልተን 
ቢሆን ኖሮ የሕይወታችንን አደገኛውን ስህተት ሰርተን 
ነበር ማለት ነው:: በዚያች ትንሽዬ ስህተት የዩኒቨርሲቲ 
ትምህርታችን ላይቀጥልም ይችል ነበር ማለት ነው:: 

እነዚህን ገጠመኞች ያነሳኋቸው ያን ያህል ትልቅ ጉዳይ 
ሆነው አይደለም:: እንዲህ አይነት ገጠመኞች የሚሊዮኖች 
ሊሆኑ እንደሚችሉ ግልጽ ነው:: ብዙ የዚህ አይነት ቅን 
እና ተባባሪ የቢሮ ሠራተኞች መኖራቸውም ግልጽ ነው:: 
ዋናው ሃሳብ ግን በቅንነትና በታጋሽነት ሰዎችን ይሉኝታ 
ማስያዝ፣ ሰዎችን ቅን ማድረግ ይቻላል ለማለት ነው:: ይህ 
በብዙ አጋጣሚዎች የምናየው ነው:: 

ባለፈው ሳምንት እንዳልነው፤ ቅንነት የማይወድላቸው 
ክብረ ቢስ ሰዎች መኖራቸው እንዳለ ሆኖ፤ ዳሩ ግን 
ስለጥቂቶች ሳይሆን ስለብዙዎች ባህሪ ስናስብ ቅንነት 
የሰዎችን ቀልብ ይይዛል:: ተቆጥተው የነበሩ ሰዎችን ‹‹ምን 
ነክቶኝ ነው?›› ብለው ራሳቸውን እንዲታዘቡ ያደርጋል:: 
የባለጉዳዩን ቅንነት አይተው ይሉኝታ እንዲይዛቸው 
ያደርጋል::

እልህ መጋባት እና አንዳንድ ጊዜ ደግሞ እንዲሁ 
ደርሶ ‹‹መብቴ ነው!›› ማለት ቅን የነበሩ ሰዎችን ሳይቀር 
ወደ እልህ ሊያስገባ ይችላል:: አንዳንድ ጊዜ መብታችን 
የሆነውን ነገር ሁሉ ሊያሳጣን ይችላል::  ስለዚህ ሰው ነንና 
ሰዋዊ ነገሮችም ያስፈልጋሉ! 

አስተናጋጅም ተስተናጋጅም፣ አለቃም ምንዝርም ቅን 
ሲሆኑ፤ እንደ ማህበረሰብ የሰለጠነ ሥርዓት እናዳብራለን! 

       መጋቢ አዕምሮ
ማህበራዊ

በፍጥነት ማሰብ! 
አስናቀ ፀጋዬ

አስተውላችሁ ከሆነ ሀገራት ከባድ ሩጫ ላይ 
ናቸው። የኢንተርኔት ፍጥነትን ለማሳደግ ‹‹ፎር ጂ›› እና 
‹‹ፋይፍ ጂ›› ይላሉ፡፡ ለምን ይመስላችኋል? የኢንተርኔት 
ፍጥነት በጨመረ ቁጥር መረጃዎችን በፍጥነት ለመቀያየር 
ስለሚያስችላቸው ነው፡፡ መረጃዎች በፍጥነት በተቀያየሩ 
ቁጥር ደግሞ ሥራቸውን በፍጥነት በማከናወን ያለሙት 
የእድገት ደረጃ ላይ ይደርሳሉ፡፡  

እኛም ማደግ፣ መለወጥና ሕይወታችንን እስከ 
መጨረሻው መቀየር የምንፈልግ ከሆነ አዕምሯችን 
የሚያስብበት ፍጥነት መቀየር አለበት፡፡ አዕምሯችን እንደ 
ተንቀሳቃሽ ስልክ ነው፡፡ መተግበሪያው ደግሞ ሃሳብ ነው። 
ሃሳባችን በፍጥነት ከተንቀሳቀሰ ሕይወታችንን መቀየር 
እንችላለን፡፡ የምንፈልገውን ነገር በአንዴ እንለምዳለን። 
ሥራችንን በፍጥነት እናከናውናለን፡፡ የተሻለ ቦታ ላይ 
እንገኛለን፡፡ ውጤታማም እንሆናለን፡፡ 

በፍጥነት ስናስብ በርካታ ነገሮችን በቀላሉ ማሳካት 
እንችላለን፡፡ በቶሎ ሥራችንንና ትምህርታችንን 
እናጠናቅቃለን፡፡ የምንፈልገውን ነገርም በፍጥነት 
እንለምዳለን፡፡ ምናልባት ቋንቋ ይሆናል መልመድ 
የፈለግነው፡፡ ወይ ደግሞ በትምህርታችን ይሆናል መጎበዝ  
የፈለግነው፡፡ አልያም ሥራችንን በፍጥነትና በጥራት 
ማጠናቀቅ ፈልገን  ይሆናል፡፡ ዞሮ ዞሮ ግን አዕምሯችን 
ከፈጠነ ሁሉ ነገር ቀላል ይሆናል፡፡ ስለዚህ በፍጥነት 
የማሰብ ችሎታን እንዴት ማዳበር እንችላለን?  

1ኛ. የአካል ብቃት እንቅስቃሴ ማድረግ
ተክዘን፣ ድክም ያለ አቀማመጥ ተቀምጠን በፍፁም 

በፍጥነት ልናስብ አንችልም፡፡ ቢያንስ መንቀሳቀስና 
መራመድ አለብን፡፡ ልክ ሲንቀሳቀስ ስሜታችን 
ይቀየራል። በደንብ ማሰብ እንጀምራለን፡፡ ‹‹emotions 
are created from motions›› ይላሉ ፈረንጆች፡፡ ጥሩ 
ስሜት የሚሰማን ስንቀሳቀስ ነው እንደ ማለት ነው፡፡ 
በተንቀሳቀስን ቁጥር ጥሩ እናስባለን፡፡ ስለዚህ አዕምሯችን 
በሙሉ አቅሙ እንዲያስብ የሚያደርገው አንዱና ዋነኛው 
ነገር የአካል ብቃት እንቅስቃሴ ማድረግ ነውና የግድ 
ከባድ ሳይሆን ቀላል እንቅስቃሴዎችን ማድረግ አለብን፡፡ 

ለምሳሌ ትንፋሻችንን ለማስተካከል የሚረዱ ኤሮቢክ 
እንቅስቃሴዎችን መሥራት ሊሆን ይችላል፡፡ ወይም 
ደግሞ ረዘም ያለ የእግር ጉዞ ማድረግ ይቻላል፡፡ በመጠኑ 
ፈጠን ብሎ መሮጥም ሊሆን ይችላል፡፡ ብቻ ዋናው 
ዓላማው ትንፋሽ እንዲወጣ፣ እንዲገባና በሰውነታቸውን 
ጥሩ የአየር እንቅስቃሴ እንዲኖር ነው የሚፈለገው፡፡ 
ይህም አዕምሯችን ነፃ ሆኖ እንዲያስብ ያስችለዋል፡፡ ይህን 
በሳምንት ውስጥ ለሶስት ወይም ለአራት ቀን ካደረግነው 
በጣም ጥሩ ይሆናል፡፡ 

ታዲያ መቼ ልሥራ ካሉ በጠዋት ይሁን፡፡ ለምን 
መሰለዎ? በጠዋት የአካል ብቃት እንቅስቃሴ ሲሰሩ 
አብዛኛውን የአዕምሮ ማሰብ ሥራ የሚከውኑት ‹‹ኒውሮ 
ትራንስሚተር›› የተሰኙት ክፍሎች ሥራቸውን በፍጥነት 
ስለሚሰሩ ነው፡፡ ከስፖርቱ በኋላ ቢያነቡ፣ ሥራ ቢሠሩና 
አዲስ ነገር ቢሞክሩ አዕምሮዎ በፍጥነት ያስባል፡፡ ‹‹እኔ 
ማታ ከሥራ በኋላ ነው ስፖርት የምሠራው›› ብለው 
ሊያስቡ ይችላሉ፡፡ ነገር ግን ማታ ስፖርት ከሰሩ በኋላ 
ይደክምዎታል፡፡ አዕምሮዎም በዚህ ሰዓት አዲስ ነገር 
ሊያስብ አይችልም፡፡ ስለዚህ ስፖርት በጠዋት ቢሰሩ 
ይመከራል።

2ኛ. ነገሮችን እንደመዝናኛ መቁጠር
ይህ ማለት የሚማሩትን ትምህርትና የሚሠሩትና 

ሥራ እንደ መዝናኛ መቁጠር እንደ ማለት ነው፡፡ ይህ 
ሲሆን አዕምሮዎ በተቀላጠፈ ሁኔታ ያስባል፡፡ ልብ 
ብለው እንደሆነ ሲዝናኑ ቶሎ አይሰለቹም፡፡ ቶሎ 
አይደክሙም፡፡ መቆምም አይፈልጉም፡፡ ደስ የሚለው 
ነገር ደግሞ የተዝናኑበትን ወቅት አይረሱትም፡፡ ስለዚህ 
ሥራውንም፤ ትምህርቱንም እንደ መዝናኛ መቁጠር ነው። 
የግድ መሥራት ያለብን ነገር ካለ ለራሳችን ጥሩ ጥሩውን 
ነገር መንገር ነው፡፡ ‹‹እኔ እኮ በጣም የምወደውን ሥራ 
እየሠራሁ ነው፣ እኔ እኮ በጣም ነው ደስ የሚለኝ ሥራዬን 
ስሠራ፣ በጥሩ ስሜት ውስጥ ነው ያለሁት፣ ሥራዬን እንደ 
መዝናኛ እኮ ነው የማየው›› ማለት አለብን፡፡ 

እነዚህን ንግግሮች በደጋገምናቸው ቁጥር አዕምሯችን 
እውነት ይመስለዋል፡፡ መቼም ታውቃላችሁ ‹‹ውሸት 

ሲደጋገም እውነት ይመስላል›› ሲባል፡፡ አያችሁ! ስለዚህ 
በሥራችን እንደምንዝናና ለአዕምሯችን ደጋግመን 
በነገርነው ቁጥር የሆነ ሰዓት ላይ ሥራውን እያቀላጠፍነው 
ነው፡፡ በፍጥነት እየጨረስን ነው፡፡ ለምን? አዕምሯን 
የሚያውቀው ያ ነገር እንደሚያዝናንን ነው፡፡ ስለዚህ 
በፍጥነት ያስባል ማለት ነው፡፡ 

3ኛ. መደጋገም
ዓለምን ጉድ ካስባሉ የአዕምሯዊ ጥናቶች መካከል 

ዶናልድ ሄብ የተሰኘው የሳይንስ ሊቅ የሠራው ጥናት 
አስደማሚ ነው፡፡ የሄቢያን ቲዎሪ እንዲህ ይላል- ‹‹አንድን 
ሥራ በመጀመሪያው ቀን ልክ ስናደርገው በአዕምሯችን 
ውስጥ ያለች አንዲት ትንሽዬ ህዋስ ነቃ ትላለች፡፡ ከዛ 
አጠገቧ ያለውን ሌላ ደቃቅ ህዋስ ትነካዋለች፤ ታግለዋለች። 
እሱ ደግሞ ሌላውን ያጋግላል፡፡ እንዲህ እያሉ አንዱ 
ሌላውን ህዋስ እያጋጋለ መላው ህዋስ ይጋጋላል፡፡ 
በዚህም ሁሉም ህዋሳት ስሜት ውስጥ ገብተው organic 
transformation ይፈጥራሉ፡፡ ወይም በሌላ አነጋገር 
የሁኔታ ለውጥ ይፈጠርና ከዚህ በኋላ ሥራውን ደጋግመን 
ስንሰራ ህዋሳቱ ቶሎ ቶሎ መነቃቃት ይጀምራሉ፡፡ ስለዚህ 
በቀላሉ ሥራውን እንሠራዋለን››

ለምሳሌ ስልክ የመጀመሪያችን ከሆነ የኪቦርድ 
ፊደላትን ፈልጎ ለመንካት ጊዜ ይፈጅብናል፡፡ ነገር ግን 
አዕምሯችን እነዚህ ሴሎች ካለማመደ በኋላ አንዱን ነክቶ 
ሌላውን መንካት ቀላል ይሆንለታል፡፡ ከዛም ሁሉንም 
ፊደላት በፍጥነት መንካት እንችላለን፡፡ ለምን? አዕምሯችን 
ይህን ተግባር ለምዶታል፡፡ ስለዚህ በምንም ነገር በፍጥነት 
ማሰብ ከፈለግን፣ ምንም ዓይነት ምድራዊ የሆነ ክህሎት 
መቻል ከፈለግን በቃ አዕምሯችንን ማለማመድ ነው፡፡ 
ቶሎ ቶሎ መደጋገም ነው፡፡ 

ዓለምን ያስደመሙ ሰዎች የተሳካላቸው 
በመደጋገማቸው ነው፡፡ የዓለማችን እግር ኳስ ኮከብ 
ሊዮኔል ሜሲ ወዶ መሰላችሁ እንደው በየቀኑ ኳስ 
ሳልነካ አልውልም የሚለው፡፡ እነ ቢልጌት የኮምፒዩተር 
ፕሮግራም ሳልሰራ ውዬ አላድርም ነበር የሚሉት። 
ሌሎቹም እንደዛው ክህሎታቸውን ይደጋግሙታል። 
እርስዎም ሕይወትዎን ሊቀይር የሚችልና በጣም 
የሚፈልጉት ነገር ካለ ይደጋግሙት፡፡ ስኬታማ 
ያደርግዎታል፡፡ 

4ኛ. የአኗኗር ዘይቤን ማስተካከል

የምንበላው፣ የምንጠጣው፣ የምናየውና የምንሰማው 
ነገር ሊያፈጥነውም ሊያዘገየውም ይችላል፡፡ ለምሳሌ 
በጣም ጠግቦ የሚበላ ሰው ማሰብ ይከብደዋል። 
ይደክመዋል፡፡ ማረፍ፤ መተኛት ነው የሚፈልገው። 
ውሃ በደንብ የማይጠጣ ሰው አዕምሮው ቶሎ ማሰብ 
አይችልም፡፡ ይደክመዋል፡፡ መጠጥ የሚያበዛ ሰውማ 
የሚያውቀውንም ሁሉ ሊረሳ ይችላል፡፡ ስለዚህ በተቻለ 
መጠን ውሃ በደንብ መጠጣት፣ የተመጣጠን ምግብ 
መመገብ ያስፈልጋል፡፡  

በሌላ በኩል የምናያቸው ነገሮች ተደጋጋሚና አሰልቺ 
መሆን የለባቸውም፡፡ ለምሳሌ አንዳንድ ሰው ከጦርነት 
ፊልም ውጭ ምንም አያይም፡፡ ስለዚህ አዕምሮው 
በፍጥነት ለማሰብ ይቸገራል፡፡ እንደውም የሚያስበው 
በጉልበቱ ሊሆን ይችላል። አዕምሮዬ እንዴት በፍጥነት 
ሰርቶ ገንዘብ ላግኝ አይልም፡፡ ለምን? የሚያየው የድብድብ 
ፊልም ነዋ! ስለዚህ አንዳንድ ጊዜ ወጣ ያለና አዲስ ነገር 
መሞከር አለብን፡፡ ‹‹እኛም እኮ ይህን ስለምናውቅ ነው 
የፍቅር ፊልም የምናየው›› ልትሉ ትችላላችሁ፡፡ የፍቅር 
ፊልምም ደጋግሞ የሚያይ ሰው ከዛ ውጪ የማያይ ከሆነ 
ስሜቱ ስስ ነው የሚሆነው፡፡ በቃ ነገሮችን የሚተረጉመው 
ከስሜት አንፃር ብቻ ነው፡፡ ቶሎ ይጎዳል፡፡ ስለዚህ 
በሕይወታችን ውስጥ አዲስ ነገር መሞከር አለብን፡፡ 
የምናየውና የምንሰማው መቀየር አለበት፡፡ አድማሳችንን 
ባሰፋነው ቁጥር አዕምሯችን በፍጥነት ያስባል፡፡ ብዙ ነገር 
ማሰብ ይችላል፡፡ 

5ኛ.መጠነኛ ቅዝቃዜ ላይ መሆን 
በጣም ሙቀት ውስጥ ከሆንን ድካም ነው 

የሚሰማን፡፡ እንቅልፍ እንቅልፍ ነው የሚለን፡፡ መተኛት 
ነው የሚታየን፡፡ ውጫዊ ድካም ደግሞ ውስጣዊውን 
ይገለዋል፡፡ እንዴት ነው እርስዎ ደክሞዎት የሚገርም 
ሃሳብ ሊያስቡ የሚችሉት? ስለዚህ ቀዝቀዝ ያለ ሻወር 
መውሰድና መጠነኛ የሰውነት ሙቀት ላይ መሆን 
አለብዎ። በፍጥነት እንዲያስቡ መቀዝቀዝ አለብዎ፡፡ 

6ኛ.ውጫዊና ውስጣዊ ማነቃቂያ 
ማስቀመጥ

የሰው ልጆች ሆነን አንድ ነገር ለመሥራት፣ ለማሰብና 
በደንብ ለመማር የሆነ ሽልማት እንፈልጋለን፡፡ ውጫዊ 
ሽልማቶች አንዳንዴ ይኖራሉ፡፡ ሽልማቱ ገንዘብ፣ 
በትምህርት ጥሩ ውጤት ማስመዝገብ አልያም የሰዎች 

አድናቆት ሊሆን ይችላል፡፡ ይህ ግን ከራሳችን ሳይሆን 
ከሰዎች የምናገኘው ሽልማት ነው፡፡ አያችሁ! አንዳንዴ 
ስንሰራ ሰዎች ዞር ብለው ላያዩንም ይችላሉ፡፡ እኛ ግን 
ምርጥ ነገር እየሰራን ነው፡፡ 

ለአዕምሯችን ሽልማት ካስቀመጥንለት በፍጥነት 
ያስባል፡፡ ስለዚህ ከሰው ሳንጠብቅ ራሳችንን መሸለም 
አለብን፡፡ ‹‹ይህን ሥራ ከሠራሁት በደንብ አድርጌ 
እዝናናለሁ፡፡ እደሰታለሁ፡፡ የምወደውን ምግብ 
እበላለሁ። ከምወደው ሰው ጋር አወራለሁ፡፡ ከመውደው 
ሰው ጋር እዝናናለሁ፡፡ የእግር ጉዞ አደርጋለሁ፡፡ 
አዕምሮዬን የሚያስደስተኝን ነገር አደርጋለሁ›› ስንል ያንን 
ሥራ ለመሥራት ሲል አዕምሯችን በፍጥነት ያስባል፡፡ 
ሥራው ይሰራል፡፡ ትምህርቱም ቶሎ ይገባናል፡፡ ለምን? 
ሽልማት አስቀምጠናላ! እንጓጓለን፡፡ 

ለአዕምሯን ውጫዊ ማነቃቂያ ብቻ በቂ አይደለም። 
ውስጣዊም ያስፈልጋል፡፡ ውስጣዊ ስንል አንድን ነገር 
ስንሰራ በውስጣችን የሚሰማን ስሜት መጋል አለበት 
ማለት ነው፡፡ ‹‹ይሄን ሥራ እኮ በደንብ ከጨረስኩት፣ 
በደንብ አድርጌ አስቤ ትምህርቴን ካጠናሁት፣ ቋንቋውን 
በደንብ ከቻልኩት ምን ዓይነት በራስ መተማመን 
ነው የሚሰማኝ›› ስንል ውስጣችን ለራሱ ሲል፣ በራስ 
መተማመኑን ለማሳደግ ሲልና ጥሩ ስሜት እንዲሰማን 
ለማድረግ ሲል ቶሎ ይገባናል፡፡ ቶሎ እናነባለን፡፡ በፍጥነት 
ማሰብ እንችላለን፡፡ ሥራው ይቀላጠፍልናል፡፡ 

7ኛ. መፃፍ
ችግር ገጥሞዎት መፍትሔ ፈልገው ይሆናል። 

ስልክዎን ያጥፉ፡፡ በጥሩ አቀማመጥ ወንበር ላይ 
ይቀመጡ፡፡ ከዛ ወረቀትና እስክርቢቶ ያውጡ፡፡ 
የገጠመዎን ችግርና ምን መፍታት እንደሚፈልጉ ይፃፉ፡፡ 
ይህን ሲያደርጉ ሁለት ነገሮች ይፈጠራሉ፡፡ የመጀመሪያው 
ችግሩ ቀለል ይልዎታል፡፡ በመቀጠል ደግሞ ልክ መፃፍ 
ሲጀምሩ አዕምሮዎ መፍጠር ይጀምራል፡፡ ‹‹ችግሩን 
እንዲህ ቢፈቱትስ›› እያለ አዕምሮዎ ያስባል፡፡ 

ከምንጽፈው ፍጥነት በላይ አዕምሯችን ያስባል፡፡ ከዛ 
መፃፍ ነው እንግዲህ የመጣልንን መፍትሔ፡፡ ብዙ ሰዎች 
‹‹ወረቀት ላይ በፃፍኩ ቁጥር ችግሬን እየፈታሁት ነው፤ 
ደስተኛ እየሆንኩ ነው›› ይላሉ፡፡ ስለዚህ ችግሮቻችንን 
ወረቀት ላይ መፃፍ አስገራሚ መፍትሔ ነውና እርስዎም 
ይለማመዱት፡፡ 

8ኛ. ትክክለኛውን ጥያቄ መጠየቅ
አንድን ነገር በግልፅና ቅልብጭ ባለ መልኩ ከጠየቅን 

አዕምሯችን በአንድ አቅጣጫ ያስባል፡፡ መፍትሔ 
ለማግኘት የሚችለውን ሁሉ ያደርጋል፡፡ ለምሳሌ 
አንድ ሰው ‹‹እንዴት ሕይወቴን ልቀይር?›› ብሎ ጥያቄ 
ቢያስቀምጥ ግልፅ አይደለም፡፡ በጣም ውስብስብ ነው። 
ሕይወቱን የሚቀይረው በገንዘብ ነው፣ በሥራ ነው፣ 
በትምህርት ነው ወይስ በፍቅር ግንኙነት ነው? ‹‹አይ እኔ 
በገንዘብ ነው ሕይወቴን መቀየር የምፈልገው›› ካለ ሁለተኛ 
ማንሳት ያለበት ጥያቄ በገንዘብ እንዴት ሕይወቴን 
ልቀይር? ሊሆን ይችላል፡፡ 

ይህም ቢሆን ግልፅ ጥያቄ አይደለም፡፡ በገንዘብ 
እንዴት ሕይወቴን ልቀይር ሲል ገንዘብ እኮ በተለያየ 
መንገድ ይገኛል፡፡ በቢዝነስ ነው ሕይወቱን የሚቀይረው፣ 
በብድር ነው ገንዘቡን የሚያሳድገው ወይስ በደሞዝ ነው 
ገንዘቡን ከፍ የሚያደርገው? ማሳደግ የምፈልገው ደሞዜን 
ነው ብሎ ወርሃዊ ገቢዬን እንዴት ላሳደግ? ብሎ ሶስተኛ 
ጥያቄ ሊያነሳ ይችላል፡፡ ይሄ ይሻላል፡፡ ቢሆንም ግን 
አሁንም ጥያቄው ግልፅ አይደለም፡፡ ምክንያቱም ወርሃዊ 
ደሞዙ ሃምሳ ብር ከሆነ ሃምሳ አንድ ብር ወር ላይ ቢመጣ 
አድጓል፡፡ ግን አንድ ብር ሕይወቱን አይቀይረውም፡፡ 

ጥያቄው ግልፅና ነጠላ መሆን አለበት፡፡ ስለዚህ  
ማለት ያለበት ‹‹ወርሃዊ ገቢዬን እንዴት ሁለት እጥፍ 
ማሳደግ እችላለሁ›› ነው፡፡ ይህ ትክክለኛ ጥያቄ ነው። 
አሁን አዕምሮው በሁለት እጥፍ ደሞዙን ለማሳደግ 
የማይፈነቅለው ድንጋይ፤ የማይቆፍረው ጉድጓድ የለም። 
‹‹ለምን ኦንላይን አትሰራም?›› ይላል፡፡ ከፈለገ ደግሞ 
‹‹ለምን ሁለት ሶስት ሥራ አትሠራም?›› ሊልህ ይችላል። 
እርስዎም ትክክለኛውን ጥያቄ ከጠየቁ አዕምሮዎ 
ለመመለስ በጣም ፈጣን ነውና ትክክለኛውን ጥያቄ 
ይጠይቁ፡፡     

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

አዲስ አበባ ከ30 በላይ ዓለም አቀፍ 
ጉባኤዎችን በስኬት በማስተናገድ 
የሰላምና የዲፕሎማሲ መዲናነቷን 

አስመስክራለች! 
ከተመሰረተች ከ130 ዓመት በላይ የሆናት አዲስ አበባ የብሔር ብሔረሰቦች መናኸሪያ፤ የኢትዮጵያ ዋና ከተማ 

የአፍሪካ መዲና እና የተለያዩ አህጉር እና ዓለም አቀፍ ተቋማት መገኛ ነች:: ከ90 በላይ ኤምባሲዎችን በማቀፍም 
በዓለም ላይ ካሉት ጥቂት የዲፕሎማቲክ ማዕከል  ከሆኑት  ከተሞች ውስጥ ግንባር ቀደሟ ነች:: 

አዲስ አበባ ከአሜሪካዋ ኒውዮርክና ከስዊዘርላንዷ ጄኔቫ በመቀጠል ልዩ ልዩ ዓለም አቀፋዊ  ውሳኔዎች 
የሚተላለፉባት፤ የዓለም ሦስተኛዋ የዲፕሎማሲ ማዕከል ከተማ ሆና በባለብዙ የትብብር መስኮች አገልግሎት 
እየሰጠች ነው:: ሆኖም ከተማዋ የዕድሜዋን ያህል ባለማደጓ እና ጭራሹንም ልማቷ የኋሊት ሲጓዝ የቆየ በመሆኑ 
ከአፍሪካ ኅብረት መቀመጫነቷ ጭምር ለማንሳት በርካታ ሙከራዎች ነበሩ::

ከተማዋ ከምስረታዋ ጀምሮ በዘመናዊ ማስተር ፕላን የተቆረቆረች ባለመሆኗ እና ለዘመናትም አስታዋሽ አጥታ 
በመቆየቷ በእርጅና ብዛት ለመፍረስ ተቃርባ ነበር:: የመሠረተ- ልማት ዝርጋታዋም ሆነ አረንጓዴ ሽፋኗ አንድ 
ከተማ ሊያሟላ ከሚገባው ዝቅተኛ መስፈርት በእጅጉ የራቀ ሆኖ ቆይቷል:: በሂደትም ስምና ግብሯ የማይገናኙባት 
ከተማ እስከመሆን ደርሳለች:: 

ሆኖም የመንግሥትን ለውጥ ተከትሎ  ከተማዋ ባገኘችው  ትኩረት አዲስ አበባ እንደ ስሟ ውብ አበባ 
የመሆን እድል አግኝታለች:: የኢትዮጵያ ዋና ከተማ ብሎም የአፍሪካ መዲና የሆነችው አዲስ አበባ እንደ ስሟ 
አዲስ የሆኑ የልማት ሥራዎች እየተከናወኑባት ነው:: ከተማዋ በተለይም ካለፉት አምስት ዓመታት ወዲህ 
ከቱሪስት መተላለፊያነት ወደ ቱሪስት መዳረሻነት የሚያበቋት የተለያዩ መሠረተ ልማቶችና የመዝናኛ ስፍራዎች 
በስፋት  እየተከናወኑባት ይገኛሉ:: የአንድነት ፓርክ፤ የወዳጅነት አደባባይ፤ እንጦጦ ፓርክ የመሳሰሉት የቱሪስት 
መዳረሻዎች ከተማዋ እንደገና እንድታንሰራራ አድርገዋታል::

በመጀመሪያው ዙር የአዲስ አበባን ገጽታ ከመሠረቱ የሚለውጥ የኮሪደር ልማት በአምስት አቅጣጫዎች 
ተተግብሮ አዲስ አበባን ውበት አላብሷታል::በአሁኑ ወቅትም ሁለተኛው ዙር ኮሪደር ልማት በመፋጠን ላይ 
ይገኛል:: የኮሪደር ልማቱ  የተጎሳቆለውን አዲስ አበባ ገጽታ ለመቀየር ከማስቻሉም በላይ አዲስ አበባ ከአቻ ከተሞች 
ጋር መሳ ለመሳ እንድትቆምና የቱሪዝምና የኢንቨስትመንት ማዕከል የመሆን እድል አግኝታለች::አስገራሚ በሆነ 
መልኩም  የኮንፈረንስ ቱሪዝም መናኸሪያ ለመሆን በቅታለች::

የኮሪደር ልማቱ ትሩፋቶች የሆኑት የዓድዋ ሙዚየም፣ልዩ ልዩ የመስህብ ቦታዎች እና ማራኪ እይታዎች እና 
የመሠረተ ልማት ዝርጋታዎች ለስብሰባ የምትመረጥ ከተማ እንድትሆን አድርጓታል::

ከዚሁ ጎን ለጎንም የመንገድ ዳርቻዎች ኮሪደር ልማት፣  የወንዝ ዳርቻዎች አዋሳኝ የተፋሰስ ልማት ፣ 
የብስክሌትና ሞተር አልባ የትራንስፖርት አገልግሎቶች ልማት ፣ ዘመናዊ የትራንስፖርት ተርሚናሎች ግንባታ፣ 
አገናኝ የኮሪደር ልማት  ድልድዮች፣ ማሳለጫዎችና የመጋቢ መንገዶች ልማት፣ የመንገድ ዳር የሕዝብ መፀዳጃ 
ቤቶች ፣ ፋውንቴኖች እና የሕዝብ መናፈሻ ስፍራዎች፣ ወጥ የህንጻ ቀለምና የከተማ መብራት ፣ ደረጃቸውን 
የጠበቁ ፓርኪንጎች፣ የመኪና መጫኛና ማውረጃ አገልግሎቶችን  ጨምሮ የአረንጓዴ ልማት ሥራዎች የአዲስ 
አበባ መለያዎች ሆነዋል::ይህ የአዲስ አበባ ውበት እና ምቹነት ብዙዎችን ወደ ከተማዋ እንዲሳቡ እያደረጋቸው 
ነው::

ባለፉት ሦስት ወራት ብቻ ከ30 በላይ ዓለም አቀፍ ጉባኤዎችን በማስተናገድ  ከወዲሁ የኮንፈረንስ ቱሪዝም 
መዳረሻነቷን አስመስክራለች:: ባለፉት ሶስት ወራትም ከረሃብ ነፃ ዓለም ጉባኤ፣ የካፍ ጉባኤ፣ ዓለም አቀፍ 
የሃይማኖት ተቋማት ጉባኤ፣ የአፍሪካ ንግድ ሚኒስትሮች ጉባኤና ሌሎች ጉባኤዎችን በስኬት ማስተናገድ ችላለች:: 
ይህም የሆነው አዲስ አበባ ባላት ሰላም፣ የኢትዮጵያ ተጽዕኖ ፈጣሪነቷ በማደጉና ሆቴል እና አየር መንገድን 
ጨምሮ በዘመኑት የመሠረተ ልማት ግንባታዎቿ ምክንያት ነው::  ከአፍሪካ አልፎ የዓለም የኮንፈረንስ ቱሪዝም 
መዳረሻ የመሆን አቅም ያላት ከተማ መሆኗን አስመስክራለች::

በአጠቃላይ አዲስ አበባን እንደ ስሟ ውብና አዲስ ለማድረግና አልፎ ተርፎም ዓለም አቀፍ ተወዳዳሪነትን 
ያሟላች ከተማ ለማድረግ የሚደረገው ጥረት ተስፋ ሰጪ ነው:: የአዲስ አበባ ከተማ ገጽታ መለወጥም የአፍሪካ 
መዲናነቷን ለማጽናት ከማስቻሉም ባሻገር ከተማዋን የቱሪዝምና ኢንቨስትመንት መዳረሻ በማድረግ ለሀገሪቱ 
ኢኮኖሚ መነቃቃት  የማይተካ ሚና እንድትጫወት ያደርጋል!

እስመለአለም

ሀገራችን የዜጎቿን ሕይወት ሊቀይሩ፣  ኢኮኖሚዋን 
ሊያበለጽጉ፣ ገጽታዋንም በእጅጉ ሊለውጡ የሚችሉ 
የተፈጥሮ ሀብቶች ባለጸጋ መሆኗ ሀቅ ነው::  ሊታረስ 
የሚችል ሰፊ ለም መሬት፣ ለመስኖ ሊውል የሚችል የገጸ 
እና የከርሰ ምድር ውሃ በአያሌው አላት፤  ዓባይን ያህል 
ወንዝ ከእነ ትላልቅ ገባሮቹ ይዛ እንዴት የተፈጥሮ ሀብት 
ባለጸጋ አትሆን ! 

ግሩም አየር ንብረት፣ በቂ ዝናብ ያላት ሀገር ናት:: 
በእንስሳት ሀብቷ ከአፍሪካ ቀዳሚ፣ ከዓለምም ቀዳሚ 
ከሚባሉት ተርታ እንደሆነችም ይታወቃል:: በማእድን 
ሀብቷም እንደዚያው ናት፤ ወርቋን፣ በከርሰ ምድር አጭቃ 
የያዘቻቸውን ሌሎች ማእድናቶቿን የማያውቅ የለም፤ 
በግብርና ምርቷ በተለይ በቡናና ቅባት እህሎቿ ዓለም 
ያውቃታል:: በቱሪዝም ሀብቷ፣ በሕዝብ ብዛቷ፣ በቃ 
በብዙ ነገር ባለጸጋ ነች:: የማልጨርሰውን ጀምሬ ….

ይህ ሁሉ  እምቅ አቅም ግን ሕዝብን፣ ሀገርን ቀና 
ሳያደርግ ነው የኖረው:: ለማልማት ፍላጎቱ ሳይኖር፣ 
ከፍላጎት አልፎም ሳይሞካከር ቀርቶ አይደለም:: ሲሞከር 
ሲከሽፍ ተኖሮ እንጂ:: እንደው የቅርብ የቅርቡን እንኳን 
ብጠቅስ ከለውጡ በፊት በእድገትና ትራንስፎርሜሽን 
እቅዱ ስኳር በስኳር ልንሆን በየቦታው ያልወጠነው 
አልነበረም፤ ምን አገኝን? ምንም::

 ባለማዳበሪያ ፋብሪካ ልንሆን አውርተን አውርተን 
ብዙ ቢሊዮን ብሮችን አፍሰን የብዙ ቢሊዮን ብር እዳ 
እንጂ ማዳበሪያ አላየንም:: በቆዳው ዘርፍ ልንደርስ 
የታቀደበት ቦታም ይታወሰኛል፤ ያ ሁሉ ህልም ሆኖ ቆዳ 
መጣል ውስጥ ገብተናል፤ ዱሮ ያልጣልነውን በዚህ ዘመን 
ጣልነው፤ ዱሮ ዋጋ ነበረው::

በዓባይ ግድብ ግን ተሳክቶልናል፤ የዓባይ ግድብ ለእኔ 
የብዙ ፕሮጀክቶች ግምት ነው:: በሌሎች ያልተሳካልንን 
በዓባይ ተከስናል:: በአጠቃላይ የኤሌክትሪክ ኃይል 
በማመንጨት ተዋጥቶልናል፤ በውሃ ኃይሉም በንፋስ 
ኃይሉም በጸሀይ ኃይሉም ብዙ ብዙ ሰርተናል::  በእርግጥ 
ትልቅ ነገር ነው::

ስንዴ በሀገራችን  ብዙ ታሪክ አለው:: በተለይ በእነዚያ 
በድርቅ ወቅቶች የካናዳ ስንዴ ብዙ ተብሎለታል:: እርዳታ 
ሲታሰብ ስንዴ ነው በኢትዮጵያውያን አእምሮ ውስጥ 
ቀድሞ የሚመጣው:: በእነዚያ ወቅቶች ብቻም ሳይሆን 
ብዙም ሩቅ ባልነበሩት ከዓመታት በፊትም የእርዳታ ስንዴ 
ይጠቀስ ነበር::

ስንዴ በእርዳታው ብቻ አይደለም ይጠቀስ የነበረው፤ 
ለዳቦ፣ ለፓስታም ሆነ ለመኮሮኒ ፋብሪካዎች ሀገሪቱ 
በመቶ ሚሊዮን ዶላሮችን በማውጣት ስንዴ ከውጭ 
ታስመጣ እንደነበር ይታወቃል:: ለአዲስ አበባ ከተማ 
ነዋሪዎች በሸማቾች በኩል ስንዴ ሲቀርብ አስታውሳለሁ:: 
የስንዴው ጥራት አጠያያቂ ሆኖ ሲያወያይም እንደነበርም 
ይታወቃል:: በዚህ ላይ ሀገሪቱ በውጭ ኃይሎች ይደርስባት 
በነበረው ጫና ሳቢያ የውጭ ምንዛሬው እያላት ስንዴ 
የምትገዛበት ቦታ እንድታጣም ተደርጋ ነበር:: 

ይህ ሁሉ ግን ለደግ ሆነ፤ ጠንካራ አደረገን::  ጥቃቱ 
የገባው የለውጡ መንግሥት ይህን ታሪክ ገለበጠው፤ 
ሀገሪቱ በቁጭት ወደ ስንዴ ልማት ገባች:: በክረምት ወቅት 
ዝናብ/ በመኸር ግብርና/ ላይ ተመስርቶ የሚካሄደው 
የስንዴ ልማት ይበልጥ እንዲጠናከር ተደረገ፤ መንግሥት 
የበጋ መስኖ ልማት ውስጥ እንዲገባ አደረገ፤ የስንዴ 
ልማቱ ውጤት ይዞ ከተፍ አለ:: የሀገሪቱ የግብርና ሥራ 
በእዚህ ልማት  እምርታ ተመዘገበበት:: 

በመኸር እርሻውም የሚመረተው የስንዴ መጠን 
እየጨመረ በመስኖ የሚለማውም በየዓመቱ እየጨመረ 
መጥቶ  ሀገራዊ የስንዴ ፍላጎትን መመለስ ተቻለ:: 
ሀገሪቱን ስንዴ ከውጭ ከመግዛት አወጣት:: ለስንዴ ግዥ 
የሚውለው የውጭ ምንዛሬ ለሌላ ልማት የሚውልበት 
ሁኔታ ተፈጠረ፤ ስንዴ ለጎረቤት ሀገሮች ገበያ እስከማቅረብ 
ተደረሰ:: 

ሀገሪቱ በዓለም አቀፍ መገናኛ ብዙኃን ጭምር በስንዴ 
ልማቷ በአርአያነት መጠቀስ ጀምራለች::  ገና ብዙ ታምር 
ይሰራል:: ሀገሪቱ ዘንድሮ 300 ሚሊዮን ኩንታል ስንዴ 
እንደምታመርት ይጠበቃል:: ትልቅ ስኬት:: 

ለኢንዱስትሪዎች የሚያስፈልገው የድንጋይ ከሰል 
እስከ ቅርብ ጊዜ ድረስ ከውጭ ነበር የሚገዛው:: ጥሬ 
እቃው ሀገር ውስጥ እያለ ነው ይሄ ሁሉ ያለፉትን ዘመናት 
ሁሉ ከውጭ እንዲመጣ ሲደረግ የኖረው:: ገቢ ምርትን 

ለመተካት የተጀመረው ሥራ የድንጋይ ከሰል ፍላጎትም 
በሀገር ውስጥ ምርት የተተካበትን ሁኔታ ፈጠረ:: 

በኢንዱስትሪውም መስከ እንዲሁ የውጭ ቀጥታ 
ኢንቨስትመንት ፍሰት በጥሩ ደረጃ ላይ ነው ያለው፤ የሀገር 
ውስጥ ባለሀብቶች ዘመናትን ከኖሩበት የአገልግሎት ዘርፍ 
ወደ በአምራች ዘርፉ እየመጡ ናቸው:: ለውጭ ባለሀብቶች 
ብቻ ይፈቀዱ የነበሩ ኢንዱስትሪ ፓርኮች የሀገር ውስጥ 
ባለሀብቶችን በስፋት እያስገቡ ናቸው። የኢንዱስትሪው 
ዘርፍ የማምረት አቅም እየጨመረ ነው:: በተለይ ተኪ 
ምርት ላይ በስፋት መስራት ጀምረዋል:: ይህ ትልቅ ለውጥ 
ነው፤ ገና ብዙ ለውጥ ግን ያስፈልጋል::

በአዲስ አበባ ከተማ እየተካሄደ ያለው የኮሪደር 
ልማት ከተማዋን እንደ ስሟ አበባ ማድረግ ጀምሯል፤ 
ልማቱ በተጠናቀቀባቸው አካባቢዎች የተዘረጋው ሰፊ 
ዘመኑን የዋጀ መሰረተ ልማት፣ በቀጣይ የሚፈጠሩ 
ኢንቨስትመንቶች፣ ወንዞቿን ለማልማት የተጀመሩ 
ሥራዎች ከተማን መለወጥ እንደሚቻል ያመላከቱ ናቸው:: 

በፕሮጀክቶች መጓተት ብዙ የተፈነች ሀገር ፕሮጀክትን 
ለሰባት ቀናት ለ24 ሰአት በመስራት በተባለው ጊዜ 
የሚጠናቀቅባት አንዳንዴም አስቀድሞ የሚጠናቀቅባት 
ማድረግ እየተቻለ ነው:: በተለይ በአዲስ አበባ ግዙፍ 
ፕሮጀክቶች በገበታ ለሸገር በገበታ ለሀገር የተመዘገቡ 
የፕሮጀክት አፈጻጸሞች እየታየ ያለው ለውጥ ፕሮጀክት 
እንዳይጓተት ማድረግ እንደሚቻል በሚገባ ማመላከት 
ያስቻሉ ናቸው::

 ገቢ የመሰብሰብ አቅም በየዓመቱ በብዙ መቶ 
ቢሊዮኖች እየጨመረ ይገኛል፤ በአጠቃላይ ሀገራዊ ምርት 
እድገት ከእቅድ በላይ እየተመዘገበም ይገኛል:: እድገቱ 
ዓለም አቀፍ ተቋማት ጭምር የመሰከሩለት ይህ እድገት 
እንደሚቀጥል ይጠበቃል::

  የወጪ ንግድ ገቢ እየጨመረ ሲሆን በተለይ ቡና 
እያሰገኘ ያለው የውጭ ምንዛሬ በየዓመቱ እምርታ 
እየታየበት ነው:: በአረንጓዴ አሻራ መርሀ ግብር በችግኝ 
ተከላ እየተከናወነ ያለው ተግባር ስኬታማነት ሀገርንና 
ዜጎችን ከፍ ብለው እንዲታዩ ያደረጉ ናቸው::  በሌሎች 
በርካታ ዘርፎችም ተመሳሳይ ለውጦች እየተመዘገቡ 
ናቸው:: 

እነዚህ የተመዘገቡ ስኬቶች በእርግጥም በሚገባ 
ያጣጣምናቸው ስኬቶች ናቸው:: በሥራ በጥረት 
የተመዘገቡ ናቸውና ልንኮራባቸው ይገባል:: በኩራት 
ስሜት በእርካታ ስሜት ግን ልንዝናና አይገባም:: ስኬቶቹን 
ለማስመዝገብ ያስቻሉ አሠራሮችንና የመሳሰሉትን ልምድ 
ቀስመንባቸው ለቀጣይ ሥራዎች ስንቅ የምንቋጥርባቸው 
ናቸው:: 

ይቺ ሀገር ወባንና ኤችአይቪአድስን በመቆጣጠርና 
በመከላከል ብዙ ርቀት መጓዟ ይታወቃል:: የኤችአይቪን 
ስርጭት መግታት ተችሎም ነበር:: በወባም እንዲሁ 
ብዙ ውጤት ተመዝግቦ ነበር:: ድሉ ግን መዘናጋትን 
አስከትሏል፤ ይህም ሁኔታ ችግሩ ልዩ ትኩረት ተሰጥቶት 
እንዲሰራበት እያስገደደ ነው:: 

አሁንም  በልማቱ መስክ በተገኙ ስኬቶች ረክቶ 
መኩራራት አይገባም እላለሁ:: ሀገርና ሕዝብ ከሚጠብቁት 
አኳያ ብዙ መሰራት እንዳለበት መንግሥት በተደጋጋሚ 
ያስገነዝባል:: ስኬቶቹ የበለጠ ቢሰራ የበለጠ ውጤታማ 
መሆንን ያመላክታሉ:: ስኬታማ መሆን ተጀመረ፤ አልፎም 
ተርፎ ስኬቱን በተደጋጋሚ ማስመዝገብ ተቻለ እንጂ 
የሚፈለገው ግብ ዘንድ ለመድረስ ገና በብዙ መስራት 
ያስፈልጋል::  

በስንዴ ልማት ታሪክ ተሰርቷል፤ ለእዚያውም 
በተደጋጋሚ:: ሀገር የምግብ ዋስትናዋን በሚገባ 
ማረጋገጥ አልፎም ተርፎ ለውጭ ገበያ በስፋት በመላክ 
የውጭ ምንዛሬ ማግኘት እስከ አለባት ድረስ በሰፊው 
መስራት ያስፈልጋል:: በሌሎች ዘርፎችም እንደዚያው 
ነው:: ገና ብዙ መስራት ብዙ ማምረት ብዙ መገንባት 
ይኖርብናል:: የልማት ውጤቶች ሊያበረቱን ለበለጠ 
ስኬት ሊያንቀሳቅሱን እንጂ በፍጹም እርካታ እየተሰማን 
ተኩራርተን ልናያቸው አይገባም::

ረክተን ከተቀመጥን ያኔ በገዛ ፈቃዳችን ወደኋላ 
መመለስ እንደጀመርን አድርገን መቁጠር አለብን:: 
ለእርካታ እጅ ሳንሰጥ የተገኘውን ስኬት እያጣጣምነው 
በድል ድል ለመደረብ ተግተን መስራት ይኖርብናል:: 
አብረውን የኖሩ ስር የሰደዱ ችግሮችን ለመፍታትም 
መጪውን ዘመን በአሸናፊነት ለመወጣትም ከእርካታ 
ባሻገር አስበን መስራት ያለብን ወቅት ላይ ነን!  

ከእርካታ ባሻገር እንይ !

እንዲህም ይኖራል
ማህበራዊ

ሁሉንም- በጊዜው  … 

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

መልካምሥራ  አፈወርቅ

ልጅነትን በትውስታ… 
ልጅነቷን ስታስታውስ አስቀድሞ ውል የሚላት 

የድህነቷ ታሪክ ነው:: ድህነት አንገት ያስደፋል፣ ከሰው 
በታች ያውላል:: እሷም ብትሆን ስለቤተሰቡ  የከፋ  ኑሮ 
ስትናገር አንዳች  ስሜት ይይዛታል:: ችግሩ ቢያልፍም 
ትዝታውን  የምታወሳው ያለአንዳች እፍረት አፏን  ሞልታ 
ነው:: እናት  አባቷን  ጨምሮ  እህት ወንድሞቿ  ኑሯቸው 
ችግር  የሞላው፣  ድህነት  የፈተነው ነበር:: 

ታደለች ሀብቴ/ስሟ በእሷ ይሁንታ የተቀየረ/ድህነት 
በሚፈትነው ቤተሰብ መሀል ማደጓ ብዙ አሳይቷታል:: 
በእነሱ  ቤት በወጉ በልቶ መኖር፣ ለብሶ ማደር ይሉት 
ብርቅ ነበር:: አካል ጉዳተኛው አባቷ ቤተሰቡን በወጉ 
ማስተዳደር አይችሉም:: የጉዳታቸው   ምክንያት  በሆነው 
ካንሰር  አንድ እጃቸው ከተቆረጠ ቆይቷል:: እናቷ  
የቤትእመቤት ናቸው:: ልጆች ከማሳደግ ያለፈ የገቢ 
ምንጭ የላቸውም::

ለቤቱ የመጀመሪያ የሆነችው ታደለች በዕድሜዋ 
ገና ልጅ ነች:: እንዲያም ሆኖ የታናሾቿ ኃላፊነት 
ወድቆባታል:: እነሱ ቀምሰው እንዲያድሩ፣ ትምህርት 
ውለው እንዲመለሱ ዋጋ መክፈል አለባት:: እንደ እኩዮቿ 
ትምህርት ቤት  ብትገባም እንደእነሱ  የመሆን  ዕድል 
ከእሷ አይደለም::

ምን ቢርባት ከሞሰብ  እንጀራ የሚቆርስላት፣ ችግሯን  
አውቆ የሚረዳላት  የለም:: ይህ እውነት ደግሞ የእሷ ብቻ 
አይደለም:: የእናት አባቷ፣ የእህት ወንድሞቿ፣ የመላው 
ቤተሰብ እንጂ:: ታደለች ከትምህርት መልስ ቆሎ ይዛ 
በየቦታው ትዞራለች:: አይቶ የሚገዛት፣ ፈልጎ የሚከፍላት 
ካለ ‹‹እሰየው›› ነው:: ለእጇ ጥቂት አታጣም::  የያዘችውን  
ጥሬ  በሳንቲም  ለውጣ  ቤቷ  ትደርሳለች:: የተገኘው ትርፍ  
ቤተሰቡን አይመግብም:: በነሱ ቤት   ሲገኝ ተቀምሶ፤ 
ሲጠፋ አንገት ደፍቶ  ማደር ተለምዷል::

ውሳኔ … 
አንዳንዴ ታደለች ከቤት ከሰፈሩ ብን ብሎ መጥፋት 

ያምራታል:: ጥቂት ሰርታ ያገኘችውን ብታመጣ ለቤተሰቡ 
እንደሚበጅ ታውቃለች:: በዕድሜዋ ልጅ ብትሆንም  
ይህን  ማድረግ መሞከሩ  ፍላጎቷ ነው:: እንዲህ ማሰቧ 
ወዳ አልነበረም:: እየተያዩ  በችግር  ከመሞት   ሰርቶ 
ማግኘትን ታምናለች::   

ታደለች ስድስተኛ ክፍል እንደገባች አብሯት የኖረውን 
ሀሳብ ዕውን ልታደርገው ቆረጠች:: ሚኒስትሪ  ከተፈተነች 
በኋላ  በነበሩት ግዚያት ቆሎ መሸጧን አልተወችም:: 
ጥቂት ቆይታ ግን  ሰው ቤት ተቀጥሮ መስራቱን ፈለገችው:: 
የፈተናዋ ውጤት እስኪመጣ አልጠበቀችም:: ከአካባቢዋ 
ራቅ ወዳለ አገር ተጉዛ የቤት ሰራተኛ ሆነች::

ታደለች የልጅነት አቅሟ ቢፈትናትም ለድካም ፊት 
አልሰጠችም:: ርቆ የመውጣቷ ዓላማ ለቁምነገር መሆኑን 
ታውቃለች:: አንድ ሁለት ብላ የጀመረችው ግዜ ለስምንት 
ወራት ያህል ተቆጠረ:: አሁን የላብ፣ የድካሟን ደሞዝ  
ቋጥራ ይዛለች:: ያገኘችው ገንዘብ ለግዜውም  ቢሆን  
ችግር ይፈታል:: ፈተናን ያሻግራል:: 

እንዳሰበችው ሆኖ  ወደ  ቤተሰቦቿ ተመለሰች:: ይህ 
ግዜ ለታደለች የወጣትነቷ ጅማሬ ነበር:: ሰውነቷ አምሮ 
ተለውጧል፤ ዕድገቷ ጨምሯል:: ለአቅመ- ሔዋን መድረሷ 
ዓይኖች  በተለየ እንዲያይዋት ምክንያት ሆነ:: ለትዳር 
ታጨች:: ጥያቄው ሲመጣ  አልተቃወመችም:: ጎጆ ይዛ  
ወይዘሮ ለመባል ፈቀደች::

አሁን ታደለች ከልጅነት ወደ አዋቂነት  ዕድሜ  
አልፋለች:: እንደ  ትናንቱ ለእናት አባቷ ቤት አታስብም:: 
የራሷ ጉልቻና  ጎጆ አላት:: ጥቂት ግዚያት  የዘለቀው 
ትዳር እንደታሰበው አልሆነም:: ለታደለች ሳይመች ቢቀር 
በአጭሩ ሊቀጭ ግድ ሆነ:: ወይዘሮዋ  ጎጆዋን አፈረሰች፣ 
ትዳሯን ፈታች::

ከፍቺው በኋላ እንደቀድሞው  ወላጆቿ ቤት  
አልሄደችም፣ ትምህርትቤት አልገባችም:: ሀዋሳ ከተማ 
ተቀምጣ ልባሽ ጨርቆችን መሸጥ ጀመረች:: በዚህ መሀል 

ከብቸኝነት ትዳር ይሻል ስትል የሞከረቻቸው ጎጆዎች 
አልተሳኩም:: ለብቻዋ  ልጆች  እያሳደገች፣ የእናትነት  
ኃላፊነቷን  ስትወጣ ቆየች::

አሁን ግን  ከአንድ ሰው ጋር ትዳር ይዛለች:: ጠዋት 
ማታ የምትለፋለት ሕይወት ድካም ቢኖረውም ኑሮዋ  
ቀጥሏል:: አራት ልጆቿ የአንድ አባት ፍሬዎች አይደሉም:: 
እሷ ግን ለእነሱ  አንድዬና ብቸኛ  እናታቸው ነች:: 
የወይዘሮዋ  ሕይወት ሩጫ  የበዛበት  የኑሮ   ትግል ያለበት 
ነው:: ይህ እውነት ደግሞ  ለራሷ ግዜ እንዳትሰጥ ለጤናዋ  
እንዳታስብ አድርጓታል::

  የታሸገው ፖስታ  … 
አንድ ቀን ታደለች እጆቿን ወደገላዋ ሰዳ ሰውነቷን 

ዳበሰች:: ጣቶቿ የተለየ ዕብጠት ያገኙ  ቢመስላት ውስጧ 
ጥርጣሬ ገባው:: ይህ ስሜት በልቧ ውሎ አላደረም:: 
ለቅርብ ጓደኛዋ ሁኔታውን አማከረቻት:: ባልንጀራዋ 
ነገሩን ችላ አላለችም:: ሀኪም እንዲያያት ገፋፍታት ወደ 
ሆስፒታል አመራች::

የሄደችበት ሀኪም ወደ ሌላ ሆስፒታል ልኮ  የምርመራ 
ውጤቷን ጠበቀ:: በፖስታ ስለመጣው ሚስጥር ወይዘሮዋ  
ያወቀችው አልነበረም:: በቀጠሮዋ ዕለት ፖስታውን 
ከሀኪሟ እጅ አድርሳ የሚሆነውን ጠበቀች::  ቀናት 
የፈጀው የጤና ምርመራ የዋዛ አልሆነም:: በርከት ያሉ 
ሀኪሞች ከበው ስለእሷ ዕጣ ፈንታ ይወያዩ  ይነጋገሩ  ያዙ:: 

ከቀናት በኋላ ለታደለች የማህጸን ቀዶ ሕክምና 
እንደሚያስፈልጋት ተነገራት:: ጉዳዩን በዝርዝር  ለመጠየቅ 
ሞከረች:: ሕክምናው ከበድ ያለ በመሆኑ ማህጸኗ በቀዶ 
ሕክምና   እንደሚወገድ  አወቀች:: ይህ አይነቱ ውሳኔ 
ለእሷ አስደንጋጭና ከባድ ነበር:: በወቅቱ ባለትዳር  
ስለነበረች ይሁንታዋን ፈጥና ለመስጠት ከበዳት::

በሕክምናው የታሰበው ከመሆን አላለፈም:: 
ለሕመሟ  ከመፍትሄው ለመድረስ ሁሉም  በግዜው 
ተከወነ:: ታደለች በወቅቱ ስለመታመሟ እንጂ ውስጧ 
ተገኘ ስለተባለው  ችግር  ያወቀችው አልነበረም:: ውሎ 
አድሮ ግን ‹‹ካንሰር›› ስለሚባለው ሕመም ምንነት 
ተረዳች::  እሷ ከዚህ ቀድሞ ይህን ቃል ሲጠራ እንኳን  
ሰምታ አታውቅም:: ስለሚያደርሰው ጉዳትም መረጃው 
የላትም:: 

ሕክምናው ከተጠናቀቀ በኋላ ወይዘሮዋ ስለማህጸን 
ካንሰር ጉዳቶች የማወቅ ዕድል አገኘች::  እሷ በወቅቱ  
በመታከሟ የከፋ ስቃይ አላገኛትም:: እንዲያም ሆኖ ግን 
በስኳር  በሽታዋ  ምክንያት ቁስሉ  ቶሎ ባለመዳኑ ዋጋ 
ከፍላለች:: አልፎ አልፎ የሚሰማት ሕመም ደግሞ   ሰላም 
የሚሰጣት አልሆነም::

ውሎ አድሮ ግን በሕክምናው  እፎይታ ተሰማት:: 
ቀድሞ የነበራት ሕመም ለቋት የሄደ እስኪመስላት 
ጤንነቷን አዳመጠች:: ይህ እውነት ካለፈ  ጥቂት ግዚያት 
በኋላ ታደለች ለቀጣዩ ሕክምና ወደ አዲስ አበባ መምጣት 
ነበረባት:: አዲስ አበባን ከስም በቀር  የማታውቀው 
ወይዘሮ ስለሚሆነው ሁሉ ሀሳብ ገባት:: 

ዛሬ ጤናዋ ሙሉ አይደለም:: ማረፊያ ዘመድ 
ቢገኝ እንኳን ሕመም፣ ችግሯን ይዛ ሰው ፊት  መቅረብ 
ከማስቸገር በላይ ይሆንባታል::  ጥቁር አንበሳ ሆስፒታል 
ለእሷ አዲስና እንግዳ ነው:: ይህ ሁሉ ተግባር ሆኖ ሲመጣ 
ላትቋቋመው ትችላለች:: እንዲያም ሆኖ  የታሰበው 
አልቀረም:: ስለመኖር ሁሉም ሆነ:: ታደለች ሀዋሳን ርቃ 
አዲስ አበባ ደረሰች::

  አዲስ አበባ…
አዲስ አበባ ለመቆየት  ችግሮች ቢኖሩም መታከሟን 

አልተወችም:: ሕመሙ ጥቂት የማይባል  ስቃይ አለው:: 
ከሀያ ሰባት  በላይ የውስጥና የውጭ   ጨረር ማድረግና 
የማስታገሻ መድሀኒቶችን መውሰድ አለባት:: ታደለች 
ይህን ሁሉ በጥንካሬ ተወጣችው:: የታዘዘላትን ሕክምና 
ጥርሷን ነክሳ  ጀመረች:: ከጨረር ሕክምና ግዜ በድካም  
መቸገር፣ ራስን ስቶ መውደቅ ያጋጥማል:: 

በግዜው አብሯት የነበረው ባለቤቷ የቻለውን 
ሊያግዛት ሞክሯል:: በኋላ ግን መራራቅ  ግድ ሆኖ  በፍቺ  
ተለያዩ:: ታደለች  በሕመሟ ግዜ ብዙ ፈተናዎችን ተቋቁማ 

አልፋለች::  ሕክምናው  አግዟት ዛሬን ለመቆም ብትበቃም 
የተራመደችባቸው  መንገዶች ሁሉ  ሜዳማ  አልነበሩም::

   ስለ ልጆች…
ወይዘሮዋ ከስድስት ዓመት በፊት  በጀመረችው 

ሕክምና ዛሬን በሕይወት ለመኖር  በቅታለች:: ወደቀድሞ 
ኑሮዋ ለመመለስ ደግሞ በወጉ መስራትና በቂ  ገቢ 
ማግኘት አለባት:: ይህ ግድ የሆነባት ታደለች ሕይወትን 
ካቆመችበት ቀጥላለች:: ከአራት  ልጆቿ ሁለቱ  ራሳቸውን 
ችለዋል:: የተቀሩት ደግሞ  በትኩረት ማጣት ጎዳና 
እንዳይወድቁባት ኃላፊነቱ የእሷ ብቻ ሆኗል::

ዛሬ ላይ ታደለች ወደቀድሞ ንግዷ ተመልሳለች:: 
ልባሽ ጨርቆችን እያመጣች ለሚገዟት ሁሉ ትሸጣለች:: 
ይህን ስታደርግ እገዛ የሚያሻቸውን ልጆቿን ከዓይኗ 
አታርቅም:: ስራው ደግሞ   አንዳንዴ እንደታሰበው 
አይሆንም:: ገበያው  ቀንቶ በቂ  ገቢ ላይገኝ  ይችላል::

ታደለች እንደፊት ሕይወቷ ባለትዳር ባለመሆኗ የቤት 
ኪራዩን የሚከፍል፣ ኑሮዋን የሚካፈል አጋር የላትም:: 
ዛሬም እንደልጅነቷ ከአባቷ ቤት ተመልሳ ኑሮ ጀምራለች:: 
አባት በካንሰር ምክንያት አንድ  እጃቸውን ካጡ ወዲህ 
መተዳደሪያ የላቸውም:: ዕድሜ ከሕመም ተዳምሮ  አቅም 
ቢያሳጣቸው ከቤት ከዋሉ ቆይተዋል::

የታደለች አባት ዛሬም ለልጃቸው ጥላ ከለላ 
ሆነዋል:: ቤታቸው የቀበሌ ቢሆንም ኩሽናቸውን አድሳ 
እንድትኖርበት ፈቅደዋል:: ችግሯን የተረዱ የቅርብ 
ጓደኞቿም መኖሪያዋን በወጉ አስተካክለው ማረፊያዋን 
አዘጋጅተዋል::

ዛሬ ታደለች ከቤት ኪራይ ወጪና እንግልት መዳኗን 
ስታስብ ከፈጣሪ ቀጥሎ አባቷን አብዝታ ታመሰግናለች:: 
ይህ ባይሆን ኖሮ እሷን ጨምሮ ልጆቿ ጎዳና ከመውደቅ 
አያመልጡም::   ታደለች አሁን ላይ  ስለማህጸን ካንሰር 
ስታስብ ብዙ ነጥቦችን አመዛዝና ነው:: እሷ ስለህመሟ  
በግዜ  መንቃቷን ከፍ ያለ  ዋጋ ትሰጠዋለች::

    አይረሴ ትዝታዎች…
እሷ ሕክምና ላይ በነበረች ግዜ ያስተዋለችው ብዙ 

ነው:: አብዛኞቹ ሴቶች ወደ ሆስፒታል    የሚመጡት 
ውስጣቸው ተጎድቶና ችግራቸው ከመድሀኒት አቅም 
በላይ ሆኖ ነው:: በርካቶቹ ጉዳታቸው የከፋ በመሆኑ                                                                                                                        
ስቃያቸው  ያይላል:: እንዲህ አይነቶቹ ሕሙማን 
ሕይወታቸውን ሲያጡ አይዘገዩም::  ታደለች ከእሷ 
ጋር የነበሩትን ታካሚዎች ዛሬም ድረስ በሀዘኔታ  
ታስታውሳለች:: የዛኔ ታደለች በዓይን ያስተዋለቻቸው 
ሴቶች በአቅም ከእሷ የበረቱና የጠነከሩ ነበሩ:: በግዜው 
ሕክምናውን ባለመድረጋቸው ግን ሕመሙ ከፍቶባቸዋል:: 

በተለይ ወይዘሮዋ ገነት የተባለችው የቅርብ 
ባልንጀራዋን መቼም አትረሳትም::  ከእሷ ጋር በተመሳሳይ  
ቀናት  ሲታከሙ ቆይተዋል:: ቀጠሮ በነበራቸው ግዜ 
በናፍቆት ተገናኝተው ያወጋሉ፣ ያሉበትን የጤንነት አቋም 
እየለኩ  የወደፊት ኑሮና ተስፋቸውን ያልማሉ:: ታደለችና 
ይህች የልብ ሰው ከቀናት በአንዱ የተለመደውን  የሕክምና 
ቀጠሮ ይዘዋል:: 

 ቀጠሯቸው እየደረሰ ነው:: በዚህ ቀን ሁለቱም 
እንደቀድሞው ተገናኝተው የልብ ልባቸውን ያወጋሉ፣ 
ስለኑሯቸው፣ ስለነገ ተስፋቸው እያቀዱ  ያልማሉ:: 
የቀጠሮው ቀን ጥቂት ቀናት እንደቀሩት ለታደለች   ጆሮን 
ጭው የሚያደርግ ዜና ደረሳት::   ወሬው የገነትን ድንገቴ  
ሞት የሚያረዳ ነበር:: ውስጧን የምታይባት መስታወቷ፣ 
ነገን የምታልምባት ተስፋዋ፣ ዛሬ እንደልምዷ  ቀጠሮዋን  
አላከበረችም:: እንደትናንቱ  ከእሷ  ተቀምጣ ላታወጋ፣ 
ዳግም ነገን እያለመች  ፈገግ ላትል   ርቃት ሄዳለች::

ለታደለች ይህ ግዜ  ልቧን የሰበራት፣ ስለነገው  
መኖር ተስፋ ያስቆረጣት ነበር:: የገነት ሞት ርምጃዋን 
እስክትፈራ፣ ተኝታ መንቃቷ እስክትሰጋ  አጠራጠራት:: 
ውስጧ ደጋግሞ አነባ፣ ዕንቅልፏን ተነጠቀች፣ ሰውነቷ 
ከስቶ ኪሎዋ ቀነሰ:: ጠዋት ማታ ያደረባት ጭንቀት  
ያለፈችበትን የሕመም ጉዞ  አስታወሳት:: ‹‹እኖራለሁ›› 

ብላ ያደረገችው ቀዶ ሕክምና፣  የወሰደችው ጨረር፣ ሁሉ 
ከንቱ ሆኖ ታያት:: በዚህ መሀል ቁምነገር ያልደረሱ ልጆቿ 
ውል  እያሏት ተከዘች፣ ተጨነቀች::

   የምክር ኃይል …  
ከገነት ሞት በኋላ  ቀናት ተቆጠሩ:: ታደለች አሁንም 

እሷን መርሳት አልቻለችም::  አንድ ቀን ግን ለአንዲት 
ባልንጀራዋ ቁጣና ምክር ጆሮዋን ሰጠች:: ሰው ሆኖ 
የማይሞት፣ በሥጋ የማይለይ  እንደሌለ ገባት:: ወይዘሮዋ  
መለስ ብላ ስለራሷ አሰበች:: ጤናዋ በመልካም ሁኔታ ላይ 
ነው::

በየቀኑ ያለባት ጭንቀት ግን  በአንድ ወር  ውስጥ  
አስር ኪሎ እንድትቀንስ አስገድዷታል:: ታደለች ይህን 
ሁሉ አመዛዝና አሰበች:: የሕይወቷ ትርፍና ኪሳራ 
አልጠፋትም:: ፈጥና  ከጀመረችው አጉል መንገድ መመለስ 
እንዳለባት ወሰነች:: አደረገችው:: ሁሉን ትታ ፈጣሪዋን 
አመሰገነች:: የቀድሞ ማንነቷን  ለማግኘት አልቸገራትም::

አንዳንዶች  ታደለችን ባገኟት  ግዜ  በገጽታቸው   
ብዙ  ይነበባል:: በሰላምታቸው፣ በዓይናቸው ሀዘናቸውን 
የሚያሣይዋት ጥቂት አይደሉም::  አብዛኞቹ  ካንሰር  
ታክሞ  ይድን አይመስላቸውም::  እሷን ባዩ ግዜ ወዲያውኑ 
የምትሞት ይመስላቸዋል:: አንድ ቀን ቤቷን  ትታ፣ ልጆቿን 
በትና ስለማለፏ  በሹክሹክታ  ያወራሉ:: ሁሌም ከጀርባዋ  
ከንፈራቸውን  ሲመጡላት ይሰማታል::

አንዳንዶች ደግሞ ስለታደለች ብርታት  ይደነቃሉ:: 
ከሕመሟ ታግላ፣ ከስራ ውላ መግባቷ  ያስገርማቸዋል:: 
ሕይወት ለመምራት፣ ልጆች ለማሳደግ በምታልፍባቸው  
መንገዶች  ጥንካሬዋን  ያያሉ:: ታደለች  በእሷ ማንነት 
ውስጥ የሚገለጸው እውነት ዛሬም   ለሌሎች ምሳሌ  
ሆኖ ቀጥሏል:: አሁንም  ስለመኖር እየተጋች፣ ልጆቿን  
እያሳደገች ነው:: 

   የእሷ አንደበት… 
ወይዘሮዋ ሆስፒታል በነበረች ግዜ ብዙ አጋጥሟታል:: 

እንደእሷ ለሕክምና ስፍራው የደረሱ አንዳንዶች 
ከሕመማቸው ቶሎ ድነው ለመሄድ ሲጣደፉ አይታለች:: 
ለመታከም እጅ  አጥሯቸው በተስፋ መቁረጥ የሞቱትን 
ቆጥራለች:: ከምንም በላይ ግን  በሕጻናት ሕሙማን  
ላይ  ያየችውን ስቃይ አትዘነጋውም:: ካንሰር ለሁሉም 
ቀላል የሚባል አይደለም በእነሱ ላይ ሲሆን ደግሞ 
ሁኔታዎች ይከፋሉ:: በርካቶቹ የሚሰጣቸውን የኬሞ 
ሕክምና አይቋቋሙም፣ የሚወስዷቸው መድሀኒቶችም  
ይከብዷቸዋል:: 

 ታደለች ባገኘችው አጋጣሚ ሁሉ  ዝም አትልም:: 
ማንም እሷ ባለፈችበት መንገድ እንዲጓዝ  አትሻምና  
ሁሌም  ምክሯን ትለግሳለች:: በየግዜው ቃል አንደበቷ 
አይለወጥም:: ማንኛውንም ሴት ስታገኝ ስለ ካንሰር 
ታስረዳለች:: በወቅቱና በግዜው ምርመራ የማድረግን 
ጠቀሜታ ከራሷ ልምድ  በመነሳት ታካፍላለች::

ወይዘሮዋ ምክሯን ስታደርስ ካለመመርመር 
የሚመጣውን ጉዳት አትደብቅም:: የካንሰርን አስከፊነት 
ትገልፃለች:: ይህን የሚሰሙ በርካቶች በድንጋጤ፣ 
በፍርሀት ይረበሻሉ:: ይህን መስመር አልፈው በግዜ  
ለምርመራ  እጅ የሰጡ ዛሬ እንድሷ  በሕይወት  ቆመዋል:: 

ታደለች ምክሯን ችላ ብለው በመዘናጋት የቀሩትን  
የአንዳንዶች ታሪክ  ታውቃለች:: ከነዚህ  መሀል  
የተወሰኑት ዛሬ በሕይወት የሉም:: ይህ በመሆኑ ሀዘኗ 
ከባድ ነው:: ማድረግ  እየተተቻለ፣ የዝምታ ችላ ባይነት 
ዋጋ ማስከፈሉ ከልብ ያስቆጫታል:: 

‹‹በካንስር መታመም እንዳለ ሁሉ በግዜ  ታክሞ 
መዳንም ይቻላል›› የምትለው ታደለች በአሁኑ ግዜ 
ከአፍላነት ዕድሜ ጀምሮ የሚደረገውን የካንሰር መከላከል 
ክትባት ከልብ ታደንቃለች:: ስለሕይወት ብዙ የሆነችው 
ወይዘሮ የግዜን ጠቃሜታ የምታሳየው በራሷ ሕይወት 
መስላ   ነው:: ጊዜ ለእሷ ጤናዋ ነው:: ጊዜ ለእሷ ዛሬን 
ለመቆሟ መሰረት ነው::  ትናንት  በወጉ  የተጠቀመችው  
ጊዜ   ዛሬ  የልጆቿ  እስትንፋስ፣ የመኖር  ተስፋዋ   ሆኗልና::

በኃይሉ አበራ

 አዲስ አበባን ለዜጎቿ ምቹ እና ስማርት ዓለም አቀፍ 
ከተማ ለማድረግ ታቅዶ የተጀመረው የኮሪደር ልማት ሥራ 
አንደኛውን ምዕራፍ በማጠናቀቅ ወደ ሁለተኛ ምዕራፍ 
ሥራ ተገብቷል። የኮሪደር ልማቱ በጠቅላይ ሚኒስትር 
ዐቢይ አሕመድ (ዶ/ር) አቅጣጫ ሰጪነት የመዲናዋን 
የመሠረተ ልማትና የዜጎችን የኑሮ ሁኔታ ለማሻሻል ያለመ 
ነው። 

 የሁለተኛው ምዕራፍ የኮሪደር ልማት ፕሮጀክት 
በዋናነት በከተማዋ ፋይናንስ የሚሸፈን እና የሚተዳደር 
ነው፡፡ በፌዴራል ተቋማት በቅንጅት የሚሠራ በመሆኑ 
በተያዘለት ጊዜ እንደሚጠናቀቅ ይገመታል፡፡ እንደ ኢትዮ 
ቴሌኮም፣ የፌዴራል ቤቶች ኮርፖሬሽንና የኤሌክትሪክ 
አገልግሎት ባሉት ተቋማት ከፍተኛ ድጋፍ ያለው መሆኑን 
መረጃዎች አመላክተዋል። 

የአዲስ አበባ ከተማ አስተዳደር ምክትል ከንቲባ 
እና የኢንዱስትሪ ልማት ቢሮ ኃላፊ አቶ ጃንጥራር ዓባይ 
የሁለተኛውን ዙር የኮሪደር ልማት አስመልክተው ባለፈው 
ረቡዕ ለመገናኛ ብዙኃን በሰጡት መግለጫ እንደገለፁት፤ 
ሁለተኛውን ዙር የኮሪደር ልማት በተያዘለት ጊዜ 
ለማጠናቀቅ የሚያስችል የቅድመ ዝግጅት እየተሠራ ነው። 

በከተማዋ በመጀመሪያው ዙር የኮሪደር ልማት 
በተመረጡ አምስት የኮሪደር ልማት መስመሮች 
በዋነኛነት ከመንገድ ጋር የተያያዙ መሠረተ ልማቶች 
ግንባታ ከተጠናቀቀ በኋላ የሁለተኛው ምዕራፍ የኮሪደር 
ልማት ሥራ የተጀመረ መሆኑን ይገልጻሉ። ጠቅላይ 
ሚኒስትር ዐቢይ አሕመድ (ዶ/ር) ነሐሴ 25 ቀን 2016 
ዓ.ም በሰጡት አቅጣጫ መሠረት ስድስት ኮሪደሮች 
ተመርጠው እንደነበር ምክትል ከንቲባው አስታውሰው፣ 
ይህን በማሰፋት ስምንት ኮሪደሮች መመረጣቸውን 
አስታውቃል፡፡ በእነዚህ ኮሪደሮችም 135 ኪሎ ሜትር 
ርዝመትና ከሁለት ሺህ ስምንት መቶ ሄክታር በላይ ስፋት 
የሚሸፍኑ ትልልቅ የኮሪደር ልማት ሥራዎችን  ለማከናወን 
ታቅዶ  ወደ ሥራ መገባቱን ገልጸዋል። 

ምክትል ከንቲባው እንደተናገሩት፤ ከሁለተኛው 
ምዕራፍ የኮሪደር ልማት አንዱ ከሳውዝ ጌት /ደቡብ 
በር/ ነው፡፡ ይህም ዲያስፖራ አደባባይ መገናኛ ፣መስቀል 
አደባባይ ፣ ከመስቀል አደባባይ ወደ ሜክሲኮ ከዚያም 
ቸርችር ጎዳና እንዲሁም ወደ አራት ኪሎ ዞሮ ካዛንቺስን 
መልሶ ማልማት ይዞ ሰፊውን አካባቢ የሚሸፍን  ነው።  

ሌላው ደግሞ ከአራት ኪሎ ሽሮ ሜዳ እንጦጦ 
የኮሪደር ልማት ነው። በሌላ መንገድ ደግሞ (በተለምዶ 
ሲኤምሲ አካባቢ የሚገኘው አዲስ አፍሪካ ኮንቬንሽን 
ማዕከል ይዞ በሰሚት በቀጥታ ወደ ጎሮ) ከዚያ ደግሞ 
የቪአይፒ መግቢያ ወደ ሆነው ቦሌ አየር ማረፊያ 
የሚደርሰው ኮሪደር ነው። በተጨማሪም ቀደም ሲል 
ከተጀመረው ከሳር ቤት በቀጥታ ወደ ለቡ እና ላፍቶ ፉሪ 
የሚታጠፈው አንዱ ትልቁ የኮሪደር ልማት ነው።  

በልማቱ ትልልቅ የወንዝ ዳር ልማት ሥራዎች 
ይካሄዳሉ። ይህም ከእንጦጦ በቀጥታ እስከ ፒኮክ 
የሚደርስ ወደ 21 ኪሎ ሜትር አካባቢ የሚሸፍን ትልቅ 
የወንዝ ዳር ልማት ይካሄዳል። ከጉለሌ፣ ከየካ ጫፍ 
በመነሳት በቀጥታ በቀበና ግንፍሌ፣ ወደ ፒኮክ የሚገጥሙ 
የወንዝ ዳር ልማትን ጨምሮ በአጠቃላይ ወደ 135 ኪሎ 
ሜትር የሚደርስ የመንገድ ርዝመት ያለው አካባቢን 
ይሸፍናል። 

ከላይ በተገለጹት ሥራዎች መካከል የአስፋልት 
መንገድ አለ፤ በዚህም መካከል 237 ኪሎ ሜትር 
የሚደርስ የእግረኛ መንገድ፣ የልጆች መጫወቻ ቦታዎች፣ 
79 ያህል የሕዝብ መዝናኛ ቦታዎች ይገነባሉ። 111 
ኪሎሜትር የሚሸፍን የብስክሌት መስመር እንዲሁም 
114 የሚደርሱ የፓርኪንግ እና ተርሚናል አገልግሎት 
መስጫዎች በዚህ ኮሪደር ሥራ እንደሚለሙ ምክትል 
ከንቲባው አስታውቀዋል። 

ከምድር በታች የሚሠሩትን ጨምሮ 50 የሚደርሱ 
የእግረኛ ማቋረጫዎች እና ድልድዮች በግንባታው 
መካተታቸውን ጠቅሰው፣ የእግረኛ እና የመኪና 

ሁለተኛውን ምዕራፍ የኮሪደር ልማት 
በተያዘለት ጊዜ ለማጠናቀቅ  

ማቋረጫዎች የትራፊክ አደጋ በማያደርሱ ሁኔታ 
የከተማዋን ደረጃ በሚያሳድግ መንገድ ፕላን ተደርገው 
እንደሚሠሩም ተናግረዋል፡፡ የስፖርት ቦታዎች፣ 
የሕዝብ መፀዳጃ ቤቶች፣ የፍሳሽ ማስወገጃ ሥርዓቶች፣ 
የከተማ ደረጃቸውን የጠበቁ መብራቶች፣ የቴሌኮም 
መሠረተ ልማቶች እና የደኅንነት ቴክኖሎጂዎች በልማቱ 
መካተታቸውንም አብራርተዋል። 

አቶ ጃንጥራር በአጠቃላይ የኮሪደር ልማቱ የልማት 
ተነሺ ነዋሪዎች የማስተናገዱ ሥራ እየተካሄደ መሆኑንም 
ገልጸዋል፡፡ ይህም የመኖሪያ ቤት አቅርቦትን በማሻሻል፣ 
በማስተካከል፣ መሠረተ ልማት በማሟላት እየተሠራ 
መሆኑን ያስረዳሉ።  

የካሳ ክፍያ እና የመሳሰሉ ጉዳዮችን የማስተናገዱ 
ሥራም እንዲሁ እየተካሄደ መሆኑን ጠቅሰው፣ 
የተቀሩትንም በፍጥነት ለማስተናገድ ከተማዋ ሌት 
ተቀን ፕሮጀክቱን እያካሄደች መሆኗን ተናግረዋል። 
ሁሉም አመራሮች በተመደቡበት እየሠሩ መሆናቸውን 
አመላክተዋል። 

እሳቸው እንዳብራሩት፤ በወንዝ ዳርቻዎች አካባቢ 
የሚገኙ ሰነድ አልባ ቤቶችን ጉዳይም በመመሪያው 
መሠረት እንዲሁም የተፈጠረውን መልካም አጋጣሚ 
በመጠቀም ለመፍታት እየተሠራ ነው፡፡ ለረዥም ጊዜ ሰነድ 
አልባ ሆነው የቆዩ ነገር ግን ሰነድ ሊሰጣቸው የሚገባቸው 
በርካታ ቤቶች መኖራቸውን አንስተዋል፡፡

 ሰነድ አልባ ሲባል በሕገወጥ መንገድ የተገነባውን 
ሁሉ ማለት አይደለም፡፡ ሰነድ አልባ ሊያስብሉ የሚችሉ 
መመዘኛዎች አሉ፡፡ በእነዚያ መመዘኛዎች አማካይነት 
ሰነድ አልባ ለሆኑት ቦታ ተዘጋጅቶ ይሰጣቸዋል። ይህ 
መልካም አጋጣሚ ለእነዚህ ባለሰነድ አልባዎች ዘላቂ 
ሕይወት ከፍተኛ ጠቀሜታ እንዳለው ጠቅሰው፣ 
መብታቸውን የሚያረጋግጡበትና በራሳቸው ይዞታ 
ላይ ዘላቂ በሆነ መንገድ ማልማት የሚችሉበት ዕድል 
ማግኘታቸውን አስታውቀዋል፡፡ 

ከካሣ ክፍያ ጋር ተያይዞ ስለሚነሳው ጉዳይ ምክትል 
ከንቲባው እንደተናገሩት፤ ለግል ባለይዞታዎች ካሣ 
ይከፈላል። ካሣ መክፈል ብቻ ሳይሆን በሚንቀሳቀሱበት 
ወቅት የግድ ቤት ተከራይተው መኖር ስለሚገባቸው 
ለሁለት ዓመት የሚሆን የቤት ኪራይ የሚሆን ክፍያን 

ጨምሮ የማጓጓዣ አቅርቦት በማድረግ በካሣ ሕጉ 
መሠረት የማንቀሳቀስ ሥራ እየተሠራ ይገኛል። ይህ ግን 
ለግል ባለይዞታዎች ብቻ የሚፈጸም ነው። አንዳንድ ጊዜ 
ሰዎች በተሳሳተ መንገድ እንደሚገልፁት ሳይሆን ግምት 
የሚሠራው ለቤቱ እንጂ ለመሬቱ እንዳልሆነ መረዳት 
ያስፈልጋል ሲሉ ተናግረዋል፡፡ 

አቶ ጃንጥራር እንዳመላከቱት፤ ለመሬት ዋጋ ተብሎ 
የሚሠራ የካሣ ስሌት የለም። አንድ ሰው የካሣ ክፍያውን 
ቤቱን ከመሬቱ ጋር የሚሸጥበትን ዋጋ አስቦ ካየው የዚህ 
አይነት ጥያቄዎች በትክክል ሊመጡ አይችሉም። መሬት 
በመስጠት ከዚያ ባሻገር ግምት ነው የሚሰጠው። ቦታ 
ስለሚስተናገድ እና ስለሚሰጥ ካሣ የሚሠራው ለቤቱ 
ግምት ነው። የቤቱ ግምት ደግሞ በወቅታዊ ዋጋው ታሳቢ 
ተደርጎ የሚሠራ ነው። አሁን ባለው ወቅታዊ ዋጋ በየጊዜው 
የዲዛይንና የግንባታ ቢሮ የዋጋ ጥናት ክለሳ ያደርጋል። 
በዚያ ጥናት መነሻነት አንድ ግንባታ የሚያወጣው ዋጋ 
ተሰልቶ የካሣ ክፍያ የሚስተናገድ መሆኑን አስረድተዋል። 

የካሣ ክፍያ ከቀበሌ ቤት ጋር መገናኘት እንደሌለበት 
ጠቁመው፣ የቀበሌ ቤትና ኮንደሚኒየም በመንግሥት 
በኪራይ እየቀረበ ነው ብለዋል። ይህም በባሕሪው የተለየ 
መሆኑን ጠቁመው፤ ማጓጓዝ ከመክፈል ውጪ የቀበሌ 
ቤቱ የመንግሥት ቢሆንም ዜጎች መኖር ስላለባቸው 
ምትክ ቤት የመስጠት ጉዳይ ነው። በዚያ መንገድ ማየት 
እንደሚገባው አመላክተዋል።

ምክትል ከንቲባው እንዳብራሩት፤ ወደ ፊት ገና 
እየጠሩ የሚሄዱ መረጃዎች ቢኖሩም እስካሁን በተደረሰበት 
ወደ ሁለት ሺህ 74 የሚሆኑ የግል ባለይዞታዎች በልማቱ 
ተነሺ ናቸው። ከእነዚህ የልማት ተነሺዎች መካከል 
እስካሁን ከ500 በላይ የሆኑት ተስተናግደዋል፤  እስካሁን 
ባለው ግምት ደግሞ ወደ ስምንት ነጥብ ስምንት ቢሊዮን 
ብር የካሣ ክፍያ ግምት ተሠርቷል። ከዚህም ውስጥ አራት 
ነጥብ ስድስት ቢሊዮን ብር ክፍያ ተፈጽሟል። 

ይህም ቀጣይነት ያለው በመሆኑ ለቀሪዎቹም ካሣና 
ማጓጓዣ ሳይከፈል እንዲሁም የሁለት ዓመት የቤት 
ኪራይ ክፍያ ሳይፈፀም የሚቀር አይሆንም ሲሉ ምክትል 
ከንቲባው አስታውቀው:: ቦታቸው ላይ መሬት ተሸንሽኖ 
ሳይቀርብ  የሚቋረጥበት ሁኔታ አይኖርም፡፡ መሬት 
ተሸንሽኖ ቀርቦ በኪራይ ቤት የሚቆዩበት ሁኔታ ላይ 
መተማመኛ በመስጠት ልማቱም መቆም ስለሌለበት 
በመተማመን የሚከናወኑ ሥራዎች ምናልባት ሊኖሩ 
ይችላሉ። በመሠረተ ልማቱ ሂደት ከሁለት ሺህ 74 ቤቶች 
ውጪ ካሣ የሚገባቸው እና የሚነሱ ካሉ በየጊዜው ቁጥሩ 
እየተሻሻለ የሚሄድ ነው ሲሉም ጠቅሰው፣ በትክክለኛ 
መረጃ ላይ በተመሠረተ ሁኔታ የሚስተናገዱበት ሥርዓት 
ተዘርግቶ እየተሠራ መሆኑ አቶ ጃንጥራር አስገንዝበዋል።  

የመሠረተ ልማት አልተሟላም ጥያቄዎች በየጊዜው 
እየተፈቱ መሆናቸውን ጠቁመው፣ መጀመሪያ አካባቢ 
በተለይ በቦሌ አራብሳ ከመንገድ፣ ከውሃ፣ ከመፀዳጃ 
ቤት፣ ፍሳሽ ማስወገጃና ከመሳሰሉት ጋር የተያያዙ ጉዳዮች 
በዘመቻ እየተከናወኑ መሆናቸውን አስታውቀዋል። 

እሳቸው እንዳሉት፤ ከውሃም፣ ከመንገድም ለዚህ 
ተብሎ ቡድን ተቋቁሞ እየተሠራ ነው። በዚህም 
ሁሉንም አካባቢዎች ተደራሽ ማድረግ ተችሏል። 
ሌሎች ተያያዥ መሠረተ ልማቶችንም የማልማት ሥራ 
እየተሠራ ይገኛል። ገበያ፣ የመኪና ማቆሚያ፣ የፋርማሲ 
አገልግሎት በተለይ ገላን ጉራ፣ አቃቂ አካባቢ ለነዋሪዎች 
በሚመች ሁኔታ የማሟላት ሥራ በከፍተኛ ዘመቻ 
እየተከናወነ ነው። በሌሎችም አካባቢዎች ጉድለት 
ባለባቸው ሁሉ የከተማ አመራሩ በንቃት ችግሮችን 
ለመፍታት ጥረት እያደረገ ነው፡፡ አሁን አብዛኛዎቹ 
ችግሮች የተፈቱ መሆናቸውን ጠቅሰው፣ የሰፋ ችግር 
የለም፤ የሚጎድሉ ካሉም እየታዩ ይሞላሉ ብለዋል። 

የሁለተኛውን ምዕራፍ የኮሪደር ልማት በተያዘለት 
ጊዜ ለማጠናቀቅ እየተሠራ መሆኑን ምክትል ከንቲባው 
ጠቅሰው፣ የመጀመሪያው ጉዳይ የቅድመ-ዝግጅት 
ሥራዎችን ማጠናቀቅ ይሆናል ብለዋል። እንደ እሳቸው 
ገለጻ፤ ይህንንም ለማድረግ ቅድሚያ ዜጎችን ማንሳት፣ 
ቤት መስጠት፣ ምትክ ቦታ መስጠት፣ የመስተንግዶ 
ሥርዓቱን ተግባራዊ ለማድረግ  ይሠራል። ከዚያም 
ተያያዥ የመሠረተ ልማት ሥራዎች፣ የሕዝብ ፕላዛዎች፣ 
ፓርኮች እና የመሳሰሉ ሥራዎች ይሠራሉ። 

አሁን በስፋት የተገባበት የካዛንቺስ መልሶ ማልማት 
ሥራ በስፋት እየተሠራ መሆኑ ጠቅሰው፣ ቦታው 
ነፃ ተደርጎ የግንባታ ሥራው ተጀምሯል፡፡ ሌሎችም 
ኮሪደሮች ላይ በተወሰነ ደረጃ ሳይቶች ነፃ እየተደረጉ 
ናቸው። የኮንስትራክሽን ሥራው ተቋራጭ ምደባ 
ተደርጓል። አማካሪ ተመድቦ ወደ ሥራ ተገብቷል። 
ልማቱን በተያዘለት ጊዜ ለማጠናቀቅ የሚቻል መሆኑን 
አብራርተዋል። 

በሁለተኛው ምዕራፍ የቴሌ፣ የውሃና የመሳሰሉት 
በሙሉ አንድ ቡድን እንዲመራቸው እንዲሁም 
ራሳቸውን የቻሉ አንድ ዲዛይን እንዲኖራቸው 
ተደርገዋል። በዚያም ሁሉም መሠረተ ልማት እና 
አገልግሎት የሚዘረጉ ተቋማት አብረው የሚሠሩበት 
እና አመራሩም ሥራውን በቅደም ተከተል መከናወኑን 
የሚከታተልበት ሁኔታም ተመቻችቷል ሲሉ 
አስታወቀዋል። 

የውሃ፣ የቴሌ፣ የመብራት መስመሮች ተቋማት 
በጋራ ሆነው ሥራዎችን የሚያሳኩበት ሁኔታ ዲዛይን 
ተደርጎ እየተተገበረ መሆኑን አስታውቀዋል። በግንባታ 
ሂደት የሚያጋጠሙ እክሎች ካልሆኑ በስተቀር 
የቅንጅቱን ችግር ለመፍታት መቻሉን ጠቁመዋል።  
የፌዴራል ተቋማትም አብረው እየሠሩ መሆናቸውን 
ጠቅሰው፣  ይህም ትምህርት የሚወሰድበት እና 
ለወደፊቱም ተጠናክሮ እንዲቀጥል ዕድል የሚሰጥ ነው 
ብለዋል።

በሁለተኛው ምዕራፍ ከአንደኛው ምዕራፍ 
የተወሰዱ ልምዶችን በመቀመር በተሻለ እና ረጅም ጊዜ 
ማገልገል እንዲችሉ ታሳቢ በማድረግ ሥራዎች በጥራት 
እንደሚሠሩ አመላክተዋል። በተለይም ከአራት ኪሎ 
ቦሌ፣ ከጫካ ፕሮጀክት እስከ ቦሌ በተዘረጉ መንገዶች 
የሚሠሩት የእግረኛ መንገድ የኮንክሪት ሥራዎች 
ከውበትና ከዘለቄታዊነት አኳያ ማሻሻያ የተደረገባቸው 
መሆናቸውን ገልጸዋል። 

በሁለተኛውም የኮሪደር ልማት የተሻለ ወጪ 
ቆጣቢና ለረጅም ጊዜ የሚያገለግል የእግረኛ 
መንገድ ታሳቢ ተደርጎ በኮንክሪት እየተሠራ መሆኑን 
አንስተዋል። በተለይ በዋና ዋና መንገድ፣ ሕዝብ 
በሚበዛባቸው ትላልቅ አደባባዮች ባለባቸው ቅድሚያ 
ይሠራል። በቀጣይም ለሁሉም አካባቢ ደረጃው የጠበቀ 
የእግረኛ መንገድ እንደሚሠራ ጠቁመዋል።

በአጠቃላይ የሚሠሩ ሥራዎች ሰው ተኮር 
መሆናቸውን ጠቁመዋል፡፡ በሁለተኛው ኮሪደር ልማት 
ማሳካት ከተቻለው አንዱም የልማት ተነሺዎችን 
ማኅበራዊ ትስስር በጠበቀ እንዲሁም የትምህርት፣ 
የጤና እንዲሁም የግብይት አገልግሎት የሚያገኙበትን 
መንገድ በተለይ በተቀራረበ መንገድ ያሉ በአንድ 
ቀጠና ዕጣ እንዲወጣላቸው በማድረግ እየተከናወኑ 
መሆናቸውን አቶ ጃንጥራር አመልክተዋል።

አቶ ጃንጥራር ዓባይ  

ፎ
ቶ

 - 
ገባ

ቦ 
ገብ

ሬ

በሁለተኛው ምዕራፍ የቴሌ፣ 
የውሃና የመሳሰሉት በሙሉ አንድ 
ቡድን እንዲመራቸው እንዲሁም 
ራሳቸውን የቻሉ አንድ ዲዛይን 

እንዲኖራቸው ተደርገዋል። 
በዚያም ሁሉም መሠረተ ልማት 

እና አገልግሎት የሚዘረጉ 
ተቋማት አብረው የሚሠሩበት 

እና አመራሩም ሥራውን 
በቅደም ተከተል መከናወኑን 

የሚከታተልበት ሁኔታም 
ተመቻችቷል

ስፖርት

የባለንብረቱ ስም ሃፍቶም ደስታ ኣብርሃ የሰሌዳ ቁጥር 01-09136 ሱማ የተሽከርካሪው ዓይነት ባጃጅ 
የሻንሲ ቁጥር MD2A25BZ7EWL-807181 ሞዴል RE45 የሞተር ቁጥር AZZWEL-45387 ከላይ 
የተጠቀሰው የተሽከርካሪ ባለንብረት የተሽከርካሪው ሰሌዳ ጠፋብኝ ብለው በ21/2/2017 ዓ.ም 
አመልክተዋል፡፡ ሠሌዳውን ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን 
ግን ለአመልካች ተለዋጭ ሠሌዳ የምንሰጥ መሆኑን እንገልፃለን፡፡ 

የመቐለ ከተማ ትራንስፖርት ጽ/ቤት

ማስታወቂያ
ዳሩ ቢላል ኢስላማዊ ድርጅት የተባለ ሃገር በቀል ኢስላማዊ ተቋም ሆኖ ለመመዝገብ ለኢትዮጵያ 
እስልምና ጉዳዮች ጠቅላይ ምክር ቤት የምዝገባ ጥያቄ ጥቅምት 3 ቀን 2017 ዓ.ም በተጻፈ ማመልከቻ 
ጠይቀውናል፡፡ ስለሆነም ዳሩ ቢላል ኢስላማዊ ድርጅት ስያሜ እንዲሰጣቸው እየጠየቅን፤ ተቃዋሚ ካለ 
ከ7/03/2017 - 15/03/2017 ዓ.ም ድረስ በኢትዮጵያ እስልምና ጉዳዮች ጠቅላይ ም/ቤት ቀርቦ 
እንዲያስቆም እናስታውቃለን፡፡

የኢትዮጵያ እስልምና ጉዳዮች ጠቅላይ ምክር ቤት

በከሣሽ ረቢያ ሁሴን እና በተከሣሽ መሀመድኑር እንድሪስ ደድገባ መካከል ባለው የፍትሐ/ብሔር 
ክስ ጉዳይ ተከሣሽ መከሳሱን አውቆ እንዲቀርብ ባይቀርብ በሌለበት ክሱ ተሰምቶ የሚወሰን 
መሆኑን ጭምር አውቀው በ27/03/2017 ዓ.ም ለሆነው ቀጠሮ ሪፖርት እንዲያደርጉ የስልጢ 
ወረዳ ፍርድ ቤት አዟል፡፡

በማዕከላዊ ኢትዮጵያ ክልላዊ መንግሥት
 የስልጤ ዞን የስልጢ ወረዳ ፍ/ቤት

በአመልካቾች እነ ቁምላችው ካሱ (6 ሰዎች) እና በተጠሪ የለም መካከል ስላለው የውርስ ሀብት 
ክስ ክርክር ጉዳይ አመልካቾች የውርስ ሀብት ይረጋገጥልኝ አቤቱታ ያቀረቡ ስለሆነ ተቋዋሚ 
ካለ በ13/03/2017 ዓ.ም 8፡30 ሰዓት ለሆነው ቀጠሮ ቀን በሀዋሳ ከተማ ከፍተኛ ፍ/ቤት ፍ/ር 
ችሎት እንድትቀርቡ እና የማትቀርቡ ከሆነ ግን ጉዳዩ በሌላችሁበት ታይቶ አስፈላጊ ውሳኔ 
የሚሰጥ መሆኑን አውቃችሁ እንድትቀርቡ ሀዋሳ ከተማ ከፍተኛ ፍ/ቤት አዟል፡፡ 

በሲዳማ ብሔራዊ ክልላዊ መንግስት ጠቅላይ ፍርድ ቤት 
የሀዋሳ ከተማ ከፍተኛ ፍ/ቤት

ብሔራዊ ግልፅ የጨረታ ማስታወቂያ
የጨረታ መለያ ቁጥር፡- ኢኮስኮ ግ/ግ/ማ/ማ 02/2017
በኢትዮጵያ ኮንስትራክሽን ሥራዎች ኮርፖሬሽን የግንባታ ግብዓት ማምረቻ ማዕከል ለግንባታ አገልግሎት 
የሚውል ጠጠር 02 በጨረታ አወዳድሮ ለመግዛት ስለሚፈልግ በአቅራቢዎች ዝርዝር ውስጥ የተመዘገቡ 
ብቁ ተጫራቾችን በግልፅ ጨረታ እንዲሳተፉ ይጋብዛል፡፡ በዚሁ መሠረት በጨረታው ላይ ለመሳተፍ 
የምትፈልጉ ተጫራቾች የሚከተሉት ህጋዊ ሁኔታዎች ተሟልተው መቅረብ ይኖርባቸዋል፡፡
1. ተጫራቾች በጨረታው ለመሳተፍ የሚያስችላቸውን ከሚፈለገው አገልግሎት ጋር የተዛመደና የታደሰ 

ንግድ ሥራ ፈቃድ፤ በአቅራቢዎች ዝርዝር ውስጥ የተመዘገቡ መሆናቸውን የሚገልፅ የምስክር 
ወረቀት፤ የተጨማሪ እሴት ታክስ ከፋይ መሆናቸውን ማረጋገጫ ሰርተፊኬት፤ ታክስ ክሊራንስ እና 
በጨረታው ለመሳተፍ ከገቢዎች መ/ቤት የድጋፍ ደብዳቤ የሚያቀርቡ፤

2. ጨረታው ላይ ለመሳተፍ የሚፈልጉ ተጫራቾች የማይመለስ ብር 400.00 (አራት መቶ ብር) 
በመክፈል ዘወትር በስራ ሰዓት እና ቅዳሜ እስከ 6፡30 ሰዓት ይህ ማስታወቂያ ከወጣበት ቀን ጀምሮ 
በማዕከሉ ግዥ ቡድን በመቅረብ መግዛት ይችላሉ፡፡

3. ተጫራቾች ለሚጫረቱበት ብር 200,000.00 (ሁለት መቶ ሺህ ብር) በኢትዮጵያ ኮንስትራክሽን 
ሥራዎች ኮርፖሬሽን የግንባታ ግብዓት ማምረቻ ማዕከል (ECWC Construction Materials 
Production Center) ስም በባንክ በተዘጋጀ ሲፒኦ ወይም በቅድመ ሁኔታዎች ላይ ያልተመሰረተ 
የባንክ ዋስትና (Unconditional Bank Guarantee) የጨረታ ማስከበሪያ ዋስትና ለብቻው 
በፖስታ በማሸግ ከጨረታ ሰነዳቸው ጋር ማቅረብ ይኖርባቸዋል፡፡ ከዚህ ውጪ በኢንሹራንስ ወይም 
በሌላ መልኩ የሚቀርብ የጨረታ ማስከበሪያ ተቀባይነት የለውም፡፡

4. ተጫራቾች የሚጫረቱበትን ዋጋ ከቫት በፊት ወይም ከቫት ጋር በግልጽ በማስላት የመጫረቻ 
ሰነዳቸውን በፖስታ በማሸግ ማቅረብ አለባቸው፡፡

5. ተጫራቾች የጨረታ ሰነዳቸውን ለዚህ ተግባር በተዘጋጀው ሳጥን ገቢ የሚያደርጉበት የመጨረሻው 
ቀን ህዳር 19 ቀን 2017 ዓ.ም ከጠዋቱ 4፡00 ሰዓት ተዘግቶ ተጫራቾች ወይም ህጋዊ ወኪሎቻቸው 
በተገኙበት ከጠዋቱ 4፡30 ሰዓት የግንባታ ግብዓት ማምረቻ ማዕከል ቅጥር ግቢ በሚገኘው 
መሰብሰቢያ አዳራሽ ይከፈታል፡፡

6. የጨረታ አሸናፊ የሚሆነው በጨረታ ሰነድ ውስጥ በተመለከቱት መስፈርቶች መሠረት ሲሆን 
ጨረታው ለማንኛውም አቅራቢ ክፍት ነው፡፡ የጨረታ ሰነድ የተዘጋጀው በአማርኛ ቋንቋ ነው፡፡

7. ማዕከሉ የተሻለ መንገድ ካገኘ ጨረታውን በከፊልም ሆነ በሙሉ የመሰረዝ መብቱ የተጠበቀ ነው፡፡ 
ለበለጠ መረጃ ተጫራቾች የሚከተለውን አድራሻ መጠቀም ይችላሉ፡፡
አድራሻ፡- ደብረዘይት መንገድ ቃሊቲ የቀድሞ ውሃ ሥራዎችን አልፎ ወረዳ 05 አጠገብ
ስልክ ቁጥር፡- 011-8-88-00-80

በኢትዮጵያ ኮንስትራክሽን ሥራዎች ኮርፖሬሽን
የግንባታ ግብዓት ማምረቻ ማዕከል

ትግራይ ክልል

ማዕከላዊ ኢትዮጵያ ክልል

ሲዳማ ክልል

ዓለማየሁ ግዛው

 24ኛው ታላቁ ሩጫ በኢትዮጵያ ዓለም አቀፍ 10 
ኪሎ ሜትር የጎዳና ላይ ውድድር መነሻና መድረሻውን 
በአዲስ አበባ መስቀል አደባባይ አድርጎ ሲካሄድ 50 ሺህ 
ሰው እንደሚሳተፍ ታውቋል:: ዘንድሮ 50 ሺህ ሰዎች 
በውድድሩ የሚሳተፉት ሉሲ (ድንቅ ነሽ) የተገኘችበትን 
50ኛ ዓመት ለማክበር እንደሆነ ተገልጿል::

የዘንድሮው ታላቁ ሩጫ በኢትዮጵያ ውድድር 
‘’የተመጣጠነ ምግብ ለሁሉም ህጻናት’’ በሚል መሪ ሃሳብ 
የሚካሄድ ሲሆን፣ የተመጣጠነ ምግብ ለህጻናት አካላዊ 
እና አዕምሯዊ ዕድገት ያለውን የላቀ ፋይዳ ለስፖርት 
ቤተሰቡ ለማስገንዘብ ያለመ መሆኑ ተጠቁሟል:: 

የውድድሩ አዘጋጆች ትናንት በሰጡት ጋዜጣዊ 
መግለጫ፣ ሩጫውን በስኬት ለማጠናቀቅ ለ 6 ወራት 
ያህል ሰፊ ዝግጅት ሲደረግ መቆየቱን ተናግረዋል:: 
በዓመታዊው ውድድር ዘንድሮ 50 ሺ ሰዎች ሲሳተፉ ፤ 
ይህም ከአፍሪካ ተሻግሮ በዓለም አቀፍ ደረጃ ብዙ ቁጥር 
ያለው ሕዝብ በማሳተፍ ከጥቂት ውድድሮች መካከል 
አንዱ መሆኑ ተገልጿል።

ከ20 በላይ ከተለያዩ ሀገራት የሚመጡ ከ500 
የሚበልጡ የጤና ሯጮች እና ታዋቂ አትሌቶች በውድድሩ 
ላይ እንደሚሳተፉ የተጠቆመ ሲሆን፣ ትልቅ ስም ካላቸው 
ኢትዮጵያውያን አትሌቶች አንስቶ የረጅም ርቀት ውድድር 
ከዋክብት የሆኑ የዩጋንዳ እና ኬንያ አትሌቶች የውድድሩ 
ተፎካካሪ መሆናቸውም ተጠቅሷል። 

ከኢትዮጵያውያን አትሌቶች መካከል በወንዶች 
የሶስት ጊዜ የመድረኩ አሸናፊ አትሌት አቤ ጋሻው እና 
የአምና ባለድል አትሌት ቢኒያም መሃሪ፣ ይስማው 

ታላቁ ሩጫ በኢትዮጵያ ነገ ሲካሄድ 50 ሺህ ሰው ይሳተፋል

ድሉና ኤርሚያስ ግርማ በውድድሩ ይሳተፋሉ ተብሏል:: 
ቢንያም አምና ውድድሩን ሲያሸንፍ፣ በ1999 ዓ.ም አሸናፊ 
የነበረው አትሌት ዲሪባ መርጊያ ካስመዘገበው ሰዓት 
በአንድ ሰከንድ ብቻ ዘግይቶ ነበር ያጠናቀቀው:: 

 በሴቶች መካከል በሚካሄደው ፉክክር የአምስተርዳም 
10 ማይል ውድድር አሸናፊዋ አትሌት አሳየች አይቸው፣ 
የ2016 ዓ.ም ሳፋሪኮም ቅድሚያ ለሴቶች የ5 ኪሎ ሜትር 
አሸናፊ ጉተኒ ሻንቆ እንዲሁም ብርነሽ ደሴና መቅደስ 
ሽመልስ ተሳታፊዎች እንደሚሆኑ ተጠቁሟል::

 የውድድሩ መነሻዎች ሁለት ሲሆኑ፣ ይህም 10ሺ 
የሚሆኑ ፈጣን ሯጮች መነሻቸውን ከጊዮን ሆቴል 
የሚያደርጉ በመሆኑ ከ1 ሰዓት በፊት ሥፍራው ላይ 
መገኘት እንደሚኖርባቸው ተጠቁሟል። የተቀረው 

ለመዝናናት የሚሮጡት ደግሞ በተለመደው ሥፍራ 
መነሻቸውን ያደርጋሉ። የአዋቂ አትሌቶች ውድድር 
ከሌሎች ተሳታፊዎች ውድድር በአምስት ደቂቃዎች 
ቀድሞ እንደሚጀምር አዘጋጆቹ ጠቁመዋል:: 

  የውድድሩ መሥራች እና ባለቤት ሻለቃ አትሌት 
ኃይሌ ገብረሥላሴ በጋዜጣዊ መግለጫው ባስተላለፈው 
መልዕክት፣ ታላቁ ሩጫ በኢትዮጵያ ሃይማኖት፣ ፖለቲካና 
ብሔር የሌለው በመሆኑ ተሳታፊዎች ይህንን ከግምት 
ውስጥ አስገብተው ወደ ውድድር ቦታው መምጣት 
ይጠበቅባቸዋል ብሏል::

 ኃይሌ አክሎም ውድድሩ በዓለማችን እንደሚካሄዱት 
ታላላቅ የጎዳና ላይ ውድድሮች እንዲያድግ በተጠናከረ 
መልኩ እንደሚሠራ ጠቁሟል:: የሚያሸንፉ አትሌቶችም 

በዓለም አትሌቲክስ ማህበር እንደሚመዘገቡ ተናግሯል::
 የቱሪዝም ሚኒስትር ሰላማዊት ካሳ በበኩላቸው፣ 

“ታላቁ ሩጫ ኢትዮጵያ የአትሌቶች መፍለቂያ መሆኗን 
ለዓለም የምናስመሰክርበት የተግባር ማሳያ” ነው 
ብለዋል:: በዓለም የኢትዮጵያን ሰንደቅ ዓላማ ከፍ 
አድርገው ያውለበለቡ አትሌቶቻችን የሚከበሩበትም 
መድረክ መሆኑን አስታውሰው፤ የአትሌቲክስ ዘርፍ 
ለቱሪዝም ትልቅ ሀብት በመሆኑ በአግባቡ ከተሠራ 
ኢትዮጵያንና አፍሪካን ማሳደግ እንደሚቻል ታላቁ 
ሩጫ በኢትዮጵያ ማሳያ መሆኑን ገልጸዋል:: አትሌቲክሱ 
ኢትዮጵያ ድንቅ አትሌቶች መፍለቂያ ብቻ ሳትሆን 
የዓለም አትሌቶች መዳረሻ ማድረግ የሚችል አቅም 
መኖሩንም ጠቁመዋል::

 ታላቁ ሩጫ በኢትዮጵያ ከ23 ዓመት በፊት 
ለመጀመሪያ ጊዜ ሲካሄድ የውድደሩ ዋና መሥራች ሻለቃ 
አትሌት ኃይሌ ገብረሥላሴ ማሸነፉ ይታወቃል:: የዓለም 
አትሌቲክስ የ2017 ሶፊ ማልት ታላቁ ሩጫ በኢትዮጵያ 
ዓለም አቀፍ 10 ኪሎ ሜትር ሩጫን የሌብል (Label 
Road Race) ያለው ውድድር ብሎ ዕውቅና መስጠቱ 
ይታወቃል:: 

ዘንድሮ በውድድሩ አሸናፊ የሚሆኑ አትሌቶች 
የሽልማት ገንዘብ መጠንም መጨመሩ የተገለጸ ሲሆን፤ 
ለዚህም 1 ነጥብ 3 ሚሊዮን ብር መዘጋጀቱ ታውቋል። 
የውድድሩን ክብረወሰን የሚያሻሽሉ አትሌቶች ከዋናው 
ሽልማት በተጨማሪ 50ሺ ብር ሽልማት የሚያገኙ 
ይሆናል:: በቅርቡ በተካሄደው የቺካጎ ማራቶን የዓለም 
ክብረወሰንን ያሻሻለችው ኬንያዊቷ አትሌት ሩት 
ቼፕንገቲች እና አየርላንዳዊው የቀድሞ አትሌት ኤሞን 
ኮግላን በክብር እንግድነት በውድድሩ ይታደማሉ።

ዘንድሮ 50 ሺህ ሰው የሚሳተፈው ሉሲ (ድንቅ ነሽ) የተገኘችበትን 50ኛ ዓመት ለማክበር እንደሆነ ተገልጿል፤

